
Eyi Ha Ni Ami Opin Bi, Alagba?
Jeffersonville, Indiana, USA

Ọgbọn Ọjọ, Oṣu Kejila, Ọdun 1962

O ṣeun pupọ, Arakunrin Neville. Ẹ ku irọlẹ ẹyin ọrẹ mi ọwọn. Inu mi dun pupọ lati pada sihin lẹẹkansi, ni 
aṣalẹ yi, ninu isin si Oluwa, Ọlọrun wa. Mo mu yin pẹ pupọ ni owurọ oni, to bẹẹ gẹẹ ti mo ro pe o yẹ ki n tètè 
pari ni aṣalẹ yi. Akiika, bi ko ṣe rọrun to lati maa duro, o si buru bẹẹ ni aṣalẹ yi. Nitorina, ko ni pẹ titi ti a o fi ni 
àyè fun yin, nikete ti a ba ti pari kikọ ile ijọsin wa.

Rara a ò gbero lati pẹ pupọ ni aṣalẹ yi. Ṣugbọn ni aṣalẹ ọla, a n gbero lati pẹ diẹ. Ni aṣalẹ ọla, ti awọn 
kan ninu yin ba lee wa sihin ni aṣalẹ ọla, eeṣe, a n reti lati ni akoko nla ninu Oluwa. Awọn eniyan daradara 
kan yoo wa sihin ni aṣalẹ ọla, gbogbo wa ni a o maa ni akoko alayọ. [Ẹnikan ba Arakunrin Branham sọrọ.] A 
o gba idapọ ni oru aṣalẹ ọla. Nigbati awọn eniyan yooku ba n ké ni ìgboro, ti wọn si n pariwo, ti wọn n yinbọn, 
ti wọn n muti, ati bẹẹbẹẹ lọ, awa yoo tẹriba tọwọtọwọ niwaju Ọlọrun, a o si gba idapọ, a o si bẹrẹ ọdun 
tuntun pẹlu ẹ̀jẹ́ ọkan wa si Ọlọrun, lati ya ara wa si mimọ fun Un.

Awọn eniyan daradara kan si wa nihin, ti wọn yoo ba wa sọrọ ni aṣalẹ ọla, iyẹn daju .... Arakunrin kan lati 
ilu Georgia lọhun wa nihin - Arakunrin Palmer, ẹnitiṣe oniwassu iyanu. Arakunrin Junior Jackson yoo wa nihin 
ni aṣalẹ ọla, Arakunrin Beeler, Arakunrin Neville. Ah, akiika! Siwaju ati siwaju - awọn eniyan Ọlọrun daradara 
ti yoo wa nihin. Arakunrin Willbur [Willard] Collins, ati awọn ara ti wọn ti n fun wa ni iwaasu nla bẹẹ - boya 
awọn eniyan miran-yoo tun wa sihin. Nitorina, a o maa foju-sọna fun akoko nla ni aṣalẹ ọla.

Bayi, iyawo mi sọ pe, “Maṣe sọ eyi,” Ṣugbọn mo ni lati sọ ọ botiwukori. Mo tọrọ aforiji lati sọ ọrọ ti itumọ 
rẹ jẹ “ijọba nla” ni owurọ yi, dipo ki n sọ ọrọ ti itumọ rẹ jẹ “alaṣẹ.” Billy, to n joko sẹyin lọhun wipe “Ohun niyi.”

Mo sọ pe, “Ijọba nla naa. O ni lati ni ijọba kan.” Mo fẹ sọ pe alaṣẹ. Mo da bi ohun ti wọn sọ nipa ọkunrin 
ọmọ ilẹ Gẹẹsi kan, ṣe ẹ mọ. “Maṣe wo ohun ti mo sọ, bikoṣe ohun ti mo fẹ sọ.” Mo wipe, “Mo ro pe wọn yoo 
ti ni oye mi lati gbogbo ọdun yi wa.”

Ṣe ẹ mọ .... O ti pe ọgbọn ọdun ti mo ti wa lẹyin aga iwaasu yi. Ọgbọn ọdun ni ile ijọsin yi. O yẹ ki ẹ ti 
mọ mi bayi, a bi bẹẹ kọ? Ah, akiika! Imọ iwe ti mo ni kere pupọ. Nko si lee sọrọ, ṣugbọn mo n pariwo ayọ 
otitọ si Oluwa.

Arakunrin .... Mo gbagbọ pe Dokita Lamsa ni, ti o kọ Bibeli Lamsa, ni ogbufọ ti o ṣe … Nigbakan, mo n 
sọrọ, nko si mọ pe o wa nibiti mo ti n sọ ọ, o si pada wa, o si n sọrọ nipa Urimu ati Thummimu. Nigbana, o n 
sọrọ nipa imọlẹ yẹn, o si wipe, “Kilo n ṣe awọn eniyan yi loni?” .... O wipe, “Idi ti awọn eniyan to n ṣe ogbufọ 
ede ko fi lee ṣe ogbufọ Bibeli daradara, nipe awọn ogbufọ naa n lo ede nla; nigbati Jesu si n sọrọ, O n ṣe 
bẹẹ ni ede yẹpẹrẹ ti o lee ye awọn òpè, ni ọna ti awọn to n rin loju-popo n gba sọrọ.”

Ṣe ẹ mọ Iwe Mimọ kan wa ninu Iwe Luku ti O sọ pe, “Awọn òpè fi tayọtayọ gbọ Ọ.” Nitoripe O sọrọ ni 
ede wọn. Mo si ni ireti pe o ri bẹẹ loni.

Inu wa dun fun Oluwa.4

Bayi, mo mọ .... Mo ri awọn obinrin to n duro kiri. O buru pupọ lati ri awọn agbalagba ọkunrin to n duro, 
ki a ma ti sọ awọn ọdọbinrin ati ọdọkunrin, ati awọn obinrin ati bẹẹbẹẹ lọ, ti wọn n fẹyinti ogiri nitoripe a ko ni 
àyè ti o fẹ̀-tó fun ijoko.

Ṣe ẹ mọ, ohun to kan, bi a ṣe mọ to, o jẹ awọn edidi mejeeje. Bi Oluwa ba n fẹ, a o bẹrẹ wọn lẹsẹkẹsẹ 
ti a ba ti pari kikọ ile ijọsin wa; ki a lee wa sihin. A n bọ wa sihin fun iya si mimọ ijọ, boya ni nkan bi ọsẹ kan si 
meji, tabi ipade ọlọsẹ mẹta lai duro rara, bayi - a n bọ wa fun awọn edidi meje. Nitorina, a n reti akoko nla 
ninu Oluwa ni akoko naa.

Gbogbo ẹyin ti ẹ ko gbe ni ilu yi, a o fi iwe ipe ranṣẹ si yin nipa ifiwe ranṣẹ tabi atẹjiṣẹ ati bẹẹbẹẹ lọ, a o 
si jẹki ẹ mọ akoko naa pato, boya ni nkan bi ọsẹ kan si meji siwaju akoko.

Awọn agbaṣẹ ṣe, bi mo ṣe loye bi Billy ti sọ ni aṣalẹ yi, iṣẹ naa yoo pari ni ọjọ kẹwa, a o bẹrẹ ni nkan bi 
ọjọ kẹẹdogun nigbana. Nitorina, ni kete ti wọn ba ti pari, a o bẹrẹ lori iyẹn.

Arabinrin Kidd pe mi laipẹ diẹ sẹyin o si fẹ maa sunkun. O wipe, “Arakunrin Branham, a gbiyanju pupọ 
lati mu ki ọkọ wa siṣẹ, ko si siṣẹ.” O wipe, “Gbadura ki o siṣẹ, n o si wa ni ọla.” O wipe, “N o mọ boya n o ri 
bi wọ̀ si?”

Mo wipe, “Ma ṣe aniyan. A o ri àyè fun ọ. Arabinrin Kidd, bi o ba ti de ihin.”

O wipe, 'Ki Ọlọrun bukun ọkan rẹ.“ O wipe, 'Ṣe o mọ, ti iwọ yoo ba ṣe isin di agogo mejila oru, nko ni fẹ 
maa pada sile ni agogo mejila ....”

Ṣe ẹ mọ, oun ati Arakunrin Kidd ti n to ẹni ọdun marunlelọgọrin, wọn si wa ninu iṣẹ iranṣẹ sibẹ. Njẹ ẹ 
mọ ohun ti wọn n ṣe? Wọn ni ẹrọ agbohun silẹ kan. Wọn maa n ká iwaasu sinu rẹ, wọn maa n lọ lati ile 
iwosan kan sikeji, lati ile kan si ikeji, awọn eniyan si n gbọ ohùn naa. Iyẹn jẹ aikaarẹ! Iyẹn ki i ṣe ifẹyinti. Iyẹn 
ni didi igbagbọ mu de opin, kiku si oju ija. Ọna lati lọ niyi. Ọna ti emi pẹlu fẹ gba ṣe niyi.

O si wipe, “Ṣe o mọ, ti mo ba bọ si oju ọna masọsẹ ni agogo mejila oru,” o wipe, lẹyin agogo mejila oru, 
ti mo nlọ si ile .... ti gbogbo awọn ẹmi aimọ to ti mutíyó,“ O wipe, ”ti wọn si n wa ọkọ̀,“ pe, ”ti wọn n sare nibi 
gbogbo, ti wọn n muti ....“ O wipe, ”Awọn ẹmi aimọ n sare kiri,“ O wipe, ”Ẹru yoo ba mi de oju iku.“

Arakunrin Pat, ẹru yoo ba a nitootọ .... Eniyan melo lo mọ Arabinrin Kidd? O jẹ eniyan ti irisi rẹ jẹ mimọ.

Ṣe ẹ mọ .... Ki ẹ si ro o, ọpọlọpọ ọdun siwaju ki a to bi mi (ti mo si ti dagba bayi), o ti wa ni awọn ori oke 
- oun ati Arakunrin Kidd. Yoo fọ aṣọ ni gbogbo ọsan nibi ọpọn ifọsọ, ki o lee gba ṣílè mẹẹdogun si ogun ṣílè 
fun iṣẹ àgbàfọ̀ naa, ki ọkọ rẹ lee ri owo ti yoo fi lọ waasu nibikan ni aṣalẹ - nibi eedu ni ilu Kentucky, nibiti 
ẹnikan yoo ti fi ibọn dari rẹ ki o to lee de ori oke naa nibiti yoo ti lọ waasu. Ah, akiika! Mo si ro o nigbana pe,

A o ha gbe mi lọ si Ọrun

Lo'ri ibusun irọrun

Gba t'ọpọ ja fun ere naa

Lori òkun ẹjẹ?

Mo n'lati ja lati gb'ade

Fi kun igboya mi ....

Mo si fẹ atilẹyin Rẹ̀ nipa Ọrọ Rẹ. Ohun ti mo fẹ niyi ni aṣalẹ yi.

Bayi, mo ro pe wọn ti tan ẹrọ agbohun silẹ naa. Ah, bẹẹ ni - ẹ ma binu. Arabinrin kekere kan ni ọmọ ọwọ 
kan ti o fẹ ki a ya si mimọ, mo si sọ fun un pe a o ṣe bẹẹ ni aṣalẹ yi .... Ni aṣalẹ ọla, a o ṣe isin yiya awọn 
ọmọ ọwọ si mimọ; isin iwosan, ohun gbogbo ti o ba ṣe e ṣe fun wa lati ṣe. A o ni akoko pupọ. Nitorina, ti 
arabinrin naa ba wa nihin, ti o si gbe ọmọ ọwọ naa wa ....

O si yẹ ki n ni awọn eniyan kan ti wọn n bọ wa lati ọna jinjin rere fun ifọrọwanilẹnuwo, ati fun ohun kan. 
O si yẹ ki wọn wa sihin ni owurọ yi, Billy si ni lati jẹki wọn o duro titi di aṣalẹ yi. Ko si ri wọn nibikibi, ni aṣalẹ 
yi. Ti ẹ ba wa nihin, arabinrin .... Mo ti wa lẹyin fun igba diẹ, mo n duro, mo n wo o boya yoo ri obinrin naa. 
Awọn meji ni, mo ro pe, iyẹn wa fun ifọrọwanilẹnuwo idankọnkọ lati orilẹ ede odikeji. Nitorina, a ni igbagbọ pe 
ti mo ba padanu yin ....

Bayi mo gbagbọ .... Ṣe obinrin to n bọ pẹlu ọmọ ọwọ rẹ niyi .... Pẹlu aṣọ penpe alawọ aro? Aṣọ ipele. 
Meda, ki i ṣe ohun ti mo fẹ sọ niyẹn. Olufẹ - ohun to wu ki o jẹ. O da bi aṣọ kekere tabi ohun bẹẹ. Aṣọ ipele 
kekere. Eniyan melo lo mọ ohun ti aṣọ ipele kekere jẹ? Eeṣe, o daju. O jẹ aṣọ iṣẹ ti a n wọ le aṣọ ile, bi emi 
ṣe ro o niyi. Eeṣe, ọmọkunrin Dallas ti ̣se ọmọ ọwọ ni. Akiika, iyẹn rẹwa. Arakunrin, ṣe iwọ yoo wa si oke 
nihin? Ma binu si mi.

Koburu, mo fẹran aṣọ kekere ti o wọ soke ....? Ki ni orukọ rẹ? Rebekah Lyne .... L-y-n-e. Ki ni orukọ to 
gbẹyin? Sayban. Rebekah Lyne Sayban. Ṣe bẹẹ ni? Jẹki n gbe e? Iyẹn ko ha ladun bi? Rebekah Lyne 
Sayban. Ẹbi yi ti la ọpọlọpọ nkan kọja. Ọdọbinrin yi ati ọkọ rẹ ṣẹṣẹ ni igbala ni, ti a si mu wọn wa si inu imọ 
Oluwa. Bayi, Ọlọrun ti bukun igbeyawo wọn pẹlu Rebekah kekere yi, wọn si gbe wa siwaju Oluwa.

Eniyan melo, wọn n pe ailopin tabi - baptisimu ọmọ ọwọ ninu ijọ Mẹtọdisi, ati ọpọlọpọ awọn eniyan 
yooku, wọn si n wọ́n omi si wọn loju nigba èwe. Bayi, iyẹn dara bi emi ṣe mọ to. Ṣugbọn a maa n gbiyanju 
lati sọ ohun ti Bibeli ba sọ pe ki a ṣe gẹlẹ. Ninu Bibeli, ko si - ko si ohun to jọ baptisimu fun ọmọ ọwọ. Ko si 
nibikibi ninu itan, titi di ibẹrẹ ijọ Katoliki, bi a ṣe mọ to - bi a ṣe mọ, niti ihinrere ....? [Ọmọ ọwọ naa sọkun]. 
Nitorina ọna ti a lee gba sọ ọ niyi, botiwukori. Ṣe ẹ rii, o ni lati ni itumọ .... Ṣugbọn ninu Bibeli, wọn gbe awọn 
ọmọ ọwọ tọ Jesu wa, ki O lee súre fun wọn. O si gbe ọwọ Rẹ le wọn, O si sure fun wọn. A si tẹsiwaju lori 
iyẹn.

Nisisiyi, ẹ jẹki a tẹriba. Baba wa ọrun, ọdọkunrin ati ọdọbinrin yi wa ni aṣalẹ yi pẹlu Rebekah kekere ti O 
fifun wọn yii, ti O fi si ikawọ wọn lati tọ́ ni ọna Ọlọrun, wọn si mu un wa ni aṣalẹ yi lati fifun Oluwa. Nigbati iya 
rẹ gbe e le mi lọwọ lati ọwọ tirẹ̀, emi pẹlu si gbe e fun Ọ lati ọwọ mi, Rebekah kekere naa. Ọlọrun, wa pẹlu rẹ 
ki O si sure fun un. Bukun baba ati iya rẹ. Jẹki ẹmi wọn gun ninu igbe aye otitọ. Ti o ba si ṣee ṣe fun wọn lati 
ri ipadabọ Jesu Oluwa, jẹki ọmọ yi dagba ninu imọ Oluwa. Jẹki oun - ti ọla yoo ba wa, jẹki o jẹ ajẹri tootọ si 
Ọ. Ṣe e, Oluwa.

Bayi, ti Iwọ ba wa ni ori ilẹ aye nihin, awọn ọkunrin ati obinrin wọnyẹn yoo gbe ọmọ wọn wa si ọdọ Rẹ. 
Ṣugbọn awa, iranṣẹ ihinrere ni aṣoju Rẹ. Nitorina, a fi ọmọ yi fun Ọ, a ya a si mimọ fun isin Rẹ ninu ijọba Rẹ, 
ni orukọ Ọmọ Rẹ, Jesu Kristi Oluwa. Amin.

Ki Oluwa bukun ọ, Rebekah kekere. Iru ohun kekere aladun wo niyi. Ki Ọlọrun bukun ẹyin mejeeji, ki 
ọmọ naa si gbe igbe aye ayọ pipe ninu isin Ọlọrun.

Nko mọ boya mo ni okun tótó tabi rara. Ọkunrin ni eyi. Ki ni orukọ rẹ? Daniel… Stanley Victor Cleveland. 
Stanley kekere. Orukọ naa dara. Koburu .... Ah, ọmọkunrin naa dara. Awa ki i ṣe eyi; a kan maa n ṣe e ni, ṣe 
ẹ mọ. Ko si ọna kan pataki ti a lee gba ṣe e. O jẹ ọmọ daradara. Mo ti gbagbe orukọ rẹ ti o gbẹyin. Nko ro pe 
mo n pe e daradara. Cleveland. O dara.

Ẹ jẹki a tẹriba bayi. Baba wa ọrun, awọn tọkọ-taya yi gbe ọmọ ọwọ yi wa, Stanley Cleveland kekere naa, 
lati jẹki a ya a si mimọ si Jesu Oluwa. Bi olusọ agutan ijọ yi ati emi ṣe duro papọ ni isọkan ni iṣẹ si Oluwa, a 
fi ọmọ yi fun ọ, fun iṣẹ isin. O ti fifun baba ati iya rẹ. Bukun ọmọ kekere naa; jẹki wọn o jọ gbe igbe aye ayọ, 
igbe aye isin pipẹ si Ọ. Jẹki wọn o tọ ọmọ naa ni ọna Ọlọrun, lati sin Ọ, ati lati bẹru Rẹ, ati lati fẹran Rẹ ni 
gbogbo ọjọ aye rẹ̀. Bayi, wọn gbe awọn ọmọ wa fun Ọ, ki Iwọ lee sure fun wọn, ati awa, pẹlu ọwọ ti a gbe le 
ọmọ naa, bukun un ni orukọ Oluwa, jẹki o gbe igbe aye ayọ pẹlu ẹmi gigun, ati alafia pipe, ati okun si iṣẹ isin 
Rẹ, ni Orukọ Jesu. Amin.

Ki Oluwa bukun Stanley kekere naa. Ọmọdekunrin naa rẹwa.

Bayi, n o tọrọ ojurere kan lọwọ awọn ọmọ kekeke ati awọn ọ̀dọ́, mo mọ pe ko rọrun. Ẹ ko lee duro fun 
igba pipẹ, nitoripe ẹsẹ yoo maa ro yin. Ṣugbọn mo fẹ lọ si ori ọrọ kan ni aṣalẹ yi, ti nko ti i sọ tẹlẹ. Ohun kan 
si wa ti n o sọrọ le lori, ti nko ti i ro lati sọrọ lori iru nkan bẹẹ.

Idi niyi ni owurọ yi ti nko fi fẹ lo akoko yẹn siwaju iwaasu. Nko si ti pari ọrọ lori paripari mi - nko si ro pe n 
o ṣe bẹẹ. Mo ni ireti pe nko ṣe bẹẹ ri. O jẹ iyanu. Ṣugbọn ni aṣalẹ yi n o sọrọ lori ohun kan ti nko mọ. Bayi, o 
jẹ ohun kan ti oniwaasu kan lee sọ nitootọ, pe ohun yoo sọrọ lori ohun kan ti oun ko mọ ohunkohun nipa rẹ. 
Ṣugbọn mo n lọ lati sọ ọ, bi mo ṣe mọ to, ki ijọ yi lee loye rẹ. Nko si ni fi ohunkohun ti yoo ṣe yin ni anfani silẹ 
lai sọ.

Ohùn ti a n ka silẹ yi .... Mo ro pe awọn ọdọkunrin naa ti n ka ohun naa silẹ. Ti ẹ ba si gba ohùn naa 
(ẹnikẹni ti o ba n feti si ohun naa). Ẹ ranti, ti ohun kan ba n yọ yin lẹnu, ẹ maṣe sọ ọ ti ko ba si ninu ohùn naa! 
Ẹ maṣe sọ ohunkohun ti o lodi si ohun ti o wa ninu ohùn naa. Ọpọlọpọ lo kọ we si mi lori ẹkọ nipa “Iru Ejo 
Naa.” Wọn si sọ pe mo sọ eyi ati iyẹn. Mo gba ohùn naa, mo feti si i - Nko si sọ ọ ni ọna yẹn. Ṣe ẹ rii, awọn 
eniyan maa n si ọrọ gbọ.

Ṣe ẹ mọ, Jesu, ni igbakan lẹyin ajinde Rẹ, O n rin ni eti òkun pẹlu awọn aposteli, Johanu si n gbe ori le 
aya Rẹ, wọn si wipe, “Ki ni yoo ṣẹlẹ si ọkunrin yi?”

Jesu wipe, “Ki ni eyi si ọ ti o ba wa laye titi ti Emi yoo fi de?” Iyẹn si di ọrọ ti wọn n sọ kiri pe Johanu yoo 
wa laye lati ri dide Jesu.

Iwe Mimọ si wipe, “Ṣugbọn, ko sọ Ọ bẹẹ.” Ṣe ẹ rii, ko sọ bẹẹ. O kan sọ pe, “Ki ni eyi si ọ, ti o ba wa titi ti 
Emi yoo fi de?” Ko sọ pe yoo maa wa titi ti Oun yoo fi de. Ṣugbọn àsìlóye, o rọrun lati si nkan loye.

Bayi, ki i ṣe pe mo n da ẹnikẹni lẹbi nitoripe o n ṣe bẹẹ, nitoripe emi pẹlu maa n ṣe bẹẹ, gbogbo eniyan 
si n ṣe bẹẹ. Ti awọn apọsteli, ti wọn ba Oluwa rin ba ṣe ailoye Rẹ .... Wọn ko si lee loye Rẹ daradara. Ni 
opin wọn sọ pe, “Kiyesi, bayi, o ti ye wa! Bayi, a gbagbọ. O si daju pe ko si eniyan to n sọ ohunkohun fun Ọ 
nitoripe Iwọ mọ ohun gbogbo.

Jesu si wipe, “Ṣe ẹyin ti gbagbọ bayi? Lẹyin gbogbo akoko yẹn .... Ṣe o ye ọ [ṣe ẹ rii], ti ̣eyin gbagbọ?”

Iyẹn si jẹ iṣe eniyan, eniyan si ni gbogbo wa. Nitorina, a o ṣe ailoye. Ṣugbọn ti ko ba ye ọ ni ọna kan, feti 
silẹ si ohùn naa pada. Feti silẹ daradara. Bayi, o ye mi pe Ẹmi Mimọ yoo fihan ọ.

Nigbana, ẹyin ọmọ kekeke, ẹ pa àmín siṣe yin mọra - ẹyin ọmọ, ẹ duro fun igba diẹ; nitoripe mo fẹ ki a 
loye eyi, nitoripe awọn eniyan kan ko ni ni ohùn ti a ka silẹ naa. Nitorina, mo fẹ ki ẹ ni idaniloju pe o ye yin. Ẹ 
jẹki a bẹrẹ rẹ, n o sọ pe, fun nkan bi iṣẹju marundinlogoji tabi ogoji, ni tọwọtọwọ bi a ba ̣se lee ṣe bẹẹ to, 
nitoripe akoko nla ni eyi jẹ si mi. O jẹ ibi ti ohun kan ti ṣẹlẹ ti nko si mọ ohun ti n o ṣe. Mo si n duro ninu ibẹru 
ti o gaju ti mo ti i ri ri, ninu akoko iṣẹ iranṣẹ mi, bi mo ṣe mọ to. Nitorina ẹ jẹki a tẹriba bayi, ki a to wọ inu Ọrọ 
naa lọ.

16

Baba wa ọrun, nigbana .... Nigbakan sẹyin, mo waasu lori akori ki eniyan maa ro èrò kan nipa ohun kan 
tabi eniyan kan laini idaniloju pe ero naa ri bẹ. Ati “ero ti ko ni idaniloju” jẹ ki  eniyan  maa  ṣe  idajọ  laini  aṣẹ.
17

Boya ni aṣalẹ yi, Oluwa, mo ti fi si ọwọ ara mi lati ṣe itumọ iṣẹlẹ tabi ọrọ kan fun awọn eniyan lai ri iran nipa 
rẹ. Nitorina, Oluwa wa idi mi nibiti mo ba ti ni lati ṣe iwadi awọn ọrọ kan, ki o si tọ mi sọna. Pa ẹnu mi mọ, 
Oluwa.

Iwọ ni o pa awọn kiniun lẹnu mọ fun Daniẹli ninu iho kiniun, ti wọn ko fi lee pa a lara. Oluwa, mo gbadura 
pe ti n o ba ̣se itumọ ohun kan lodi, Iwọ si ni agbara lati pa ẹnu eniyan mọ. Ṣugbọn ti o ba jẹ otitọ, nigbana, 
Oluwa, bukun Ọrọ ọkàn mi, ki o si ran an jade. Iwọ mọ ipo ohun gbogbo ati ohun to n ṣẹlẹ. Idi si niyi ti mo fi 
wa, paapa titi di akoko ti o gbẹyin yi ni ori pẹpẹ, ki n lee gbiyanju lati sọ itumọ awọn nkan wọnyi. Mo gbadura 
si Ọ lati ran wa lọwọ.

Bukun ijọ kekere yi, ẹgbẹ ti o wa si abẹ orule yi, ti wọn n ṣe atipo pẹlu wa ninu ilu yi, ti wọn n wa lati 
ọpọlọpọ ipinlẹ. Ah, nigbati awọn ojiji aṣalẹ ba n sọkalẹ, inu wa dun lati ni ibiti a lee wa. Nigbati aye ba wa ninu 
ipo kòyémi, ti wọn ko si mọ ibiti wọn n duro si, inu wa dun pe “orukọ Oluwa, ile iṣọ agbara ni, olododo sa wọ 
ibẹ, o si la.” Ki i ṣe ọpọlọpọ ọrọ, ṣugbọn ifihan kan.

18

Nitorina, a gbadura, Baba, bi imọle aṣalẹ yoo ṣe wa nigbati oorun n wọ .... Ti a si gbagbọ pe akoko yẹn 
ni awa n gbe ninu rẹ yi - nigbati oorun n wọ. A si dupẹ lọwọ Rẹ tọwọtọwọ, Oluwa, lati inu gbogbo ọkàn wa, 
fun awọn ohun ti Iwọ ti ṣe fun wa, Oluwa, ni gbogbo igba ijọ, mo dupẹ lọwọ Rẹ, pe, O jẹki awọn iran ti O ti 
fihan .... Ẹnikọọkan wọn ni pipe. Ati gbogbo itumọ ala ti n ṣẹ gẹlẹ. Nitorina, a mọ pe Iwọ nikan ni O lee ṣe eyi, 
Oluwa, nitoripe awa jẹ eniyan - a bi gbogbo wa sinu ẹ̀ṣẹ̀, ko si si ohun kan ti o dara ninu wa.

Ṣugbọn lati ro pe Iwọ lee mu iru nkan yẹn gẹgẹ bi eniyan, ki O si fọ wọn pẹlu omi Ọrọ ati pẹlu ẹjẹ Kristi; 
ki O si na ọwọ yẹn siwaju ni ọna ti awọn eniyan ko fi ni lo ero ara wọn, ṣugbọn ki wọn jẹki ero Kristi, ẹniti O 
mọ ohun gbogbo wọle wa, ki O si sọrọ, ki O si lo agọ kan. O ṣeun, Baba.

Bayi, a fi ibukun fun orukọ mimọ Rẹ. A si gbadura fun akojọpọ kekere yi ni aṣalẹ yi, ni orukọ Rẹ. A 
gbadura fun olusọ agutan, Arakunrin Neville, akọni iranṣẹ Ọlọrun. A súre fun awọn diakoni, awọn alakoso, ati 
gbogbo ara Kristi, nihin ati nibi-gbogbo ni agbaye, ni orukọ Jesu Oluwa.

19

Ah, bi a ṣe n ri okunkun ti o ṣu yi, to buru, to lewu, ti okunkun si n ṣubu lu Kristẹni, a mọ pe akoko n 
sunmọ. Igbasoke kan yoo wa, a o si gba ijọ soke. Oluwa, jẹki a tẹsiwaju, ki a maa wo Jesu Kristi, Olupilẹṣẹ 
ati Alaṣepe igbagbọ wa. Ṣe e, Oluwa. Bi a ṣe n tẹsiwaju bayi, ni orukọ Jesu Oluwa, ki a lee kẹkọ lori awọn 
nkan ti o wa ni ọkàn wa, a gbadura pe Iwọ yoo wa pẹlu wa, ki O si gba ogo ninu rẹ, Oluwa, nitoripe a fi ara 
wa le Ọ lọwọ, pẹlu Ọrọ Rẹ, ni orukọ Jesu Kristi. Amin.

Nisisiyi, ti iwọ ba ni eroja ikọwe, n o fẹ ki o kọ awọn ohun kan silẹ, tabi ohunkohun ti o ba fẹ lati ṣe. Ki ẹ 
pese rẹ silẹ. Lori ẹrọ ohùn naa pẹlu, ti ẹ ba fẹ lati ṣe akọsilẹ awọn ẹsẹ Iwe Mimọ naa nigbakuugba - nitoripe 
mo gbagbọ pe Iwe Mimọ lo n ni itumọ.

20

Bayi, a fẹ ka ẹsẹ Iwe Mimọ ni aṣale yi, tabi ki a ka ibikan ninu Iwe Mimọ, ninu Iwe Ifihan Jesu Kristi. Mo 
gbagbọ pe eyi ni Ifihan Jesu Kristi bi a ti kọ Ọ sinu Iwe Mimọ. Ifihan miran ti yoo ba tako Ifihan yi, yoo jẹ eyiti o 
lodi. Mo gbagbọ pe iyẹn yoo yẹ fun atunsọ lẹẹkan si. Ifihan ti ko ba ni wa ni ibamu pẹlu Ifihan yi, ki o si tan 
imọlẹ si ifihan yi, ohun ni ifihan ti o lodi. O gbọdọ wa ni ibamu pẹlu Iwe Mimọ.

Bayi, ni ori kẹwa Iwe Ifihan Jesu Kristi, mo fẹ ka awọn ẹsẹ diẹ to ṣaaju, ẹsẹ kinni si ikeje. Ẹ feti silẹ 
daradara nisisiyi, ki ẹ si gbadura fun mi.
21

Mo si ri angẹli miran alagbara, o n ti ọrun sọkalẹ wa, a fi awọsanma wọ ọ ni aṣọ: oṣumare si mbẹ ni ori 
rẹ, oju rẹ si dabi oorun, ati ẹsẹ rẹ bi ọwọn ina:

O si ni iwe kekere kan ti a ṣi ni ọwọ rẹ: o si fi ẹsẹ rẹ ọtun le òkun, ati ẹsẹ rẹ osi le ilẹ,

O si ke ni ohun rara, bi igbati kiniun ba bu ramuramu: nigbati o si ke, awọn àrá meje naa fọhun.

Nigbati awọn àrá meje naa fọhun, mo mura ati kọwe, mo si gbọ ohun lati ọrun wa n wi fun mi pe, fi edidi 
di ohun ti awọn àrá meje naa sọ; ma si ̣se kọ wọn silẹ.

Angẹli naa ti mo ri ti o duro lori òkun ati lori ilẹ, si gbe ọwọ rẹ si oke ọrun,

O si fi ẹniti mbẹ lae ati laelae bura, ẹniti o da ọrun ati ohun ti mbẹ ninu rẹ ati ile aye, ati ohun ti mbẹ ninu 
rẹ, ati okun, ati ohun ti mbẹ ninu rẹ, pe igba ki yoo si mọ

Ṣugbọn ni ọjọ ohun angẹli keje, nigbati yoo ba fun ipe, nigbana ni ohun ijinlẹ Ọlọrun pari, gẹgẹ bi ihinrere 
ti O sọ fun awọn iranṣẹ Rẹ; awọn wolii.

Akori iwaasu mi (ti n o ba pe e bẹẹ) ni aṣalẹ yi, ohun niyi, “Eyi Ha Ni Amin Opin Bi, Alagba?”

Gbogbo wa ni a mọ pe a n gbe ni akoko ológo fun ijọ, ṣugbọn igba ewu fun awọn alaigbagbọ. A si n gbe 
ni ọkan ninu awọn igba ti o lewu ju ninu igba ti o ti wa, lati igbati aye ti bẹrẹ. Ko si wolii, ko si apọsteli, ko ti i si 
iru igba yi ri, aye ko tii gbe ni iru akoko ti a wa nisisiyi yi ri. Opin niyi.

22

Ami rẹ wa ni oju ọrun. A kọ ọ si awọsanmọ. A ri i kà ninu awọn iwe iroyin. Opin niyi - ti iwọ ba lee ka 
ohun ti ọwọ̀ kọ si ori ilẹ aye. Wolii kan wà ni akoko kan nigbati ọwọ airi kan nkọ nkan si ara ogiri fun orilẹ ede 
kan; ṣugbọn a wa n gbe ni akoko ti ọwọ airi nkọ akọle si ara ogiri fun igba ijọ. Gbogbo orilẹ ede, ile aye, ohun 
gbogbo - akoko ti de opin. Nitorina, a gbọdọ yẹ Iwe Mimọ wo, ki a lee mọ wakati ti awa ninu rẹ yi.

Nigba-gbogbo, wolii Ọlọrun tootọ yoo lọ si inu Iwe Mimọ. Nitorina, yoo da a loju pe bẹẹ ni yoo ri. Ninu 
Majẹmu Laelae, ti wolii kan ba sọ ohunkohun, ibikan yoo wa nigba gbogbo ti wolii kan yoo wa pẹlu Ọrọ naa, ti 
yoo duro ti Ọrọ Ọlọrun. O n kiyesi Ọlọrun fun iran, ti iran ti o ri ba si lodi si Ọrọ naa, nigbana, iran rẹ ko tọna. 
Ọna ti Ọlọrun n gba mu Ọrọ Rẹ tọ awọn eniyan Rẹ lọ niyi.

23

(Njẹ ẹ lee gbọ mi lati ẹyin lọhun daradara?) O ṣoro fun mi lati mọ ibiti n o ti bẹrẹ ọrọ mi. O ti jẹ anfani nla 
fun mi lati mọ pe ile ijọsin yi ni ijọ mi akọkọ. Ohun to logo ni. Nko ni gbagbe - bi Jesu ba fa bibọ Rẹ sẹyin, ti 
mo si wa laye lati di ẹni ọgọrun ọdun - n o maa ranti ọjọ ti mo fi okuta ipilẹ igunle ijọ yi lelẹ, nibi igun yẹn, iran 
ti Ọlọrun si fun mi ni owurọ ọjọ naa. Gbogbo yin ranti. A kọ ọ sinu iwe. O si ti n wa si imuṣẹ patapata. Ko si 
eyiti ko ṣẹlẹ.

Bayi, nko gbagbọ pe ohun kan wa ti O ti sọ, ni gbogbo igbesi aye mi, ti mo ti sọ fun awọn eniyan, ti ko si 
ṣẹlẹ. Ọpọlọpọ lo si ti wá pẹlu àlá ti O fun mi ni ore ọfẹ lati sọ itumọ rẹ fun awọn eniyan. Ọpọlọpọ lo si ti wá 
pẹlu ala ati pẹlu iṣoro ti nko lee sọ itumọ wọn. Nko si wa lati ṣe afihan ọgbọn kan ti o ni idahun si ohun 
gbogbo. Mo ti gbiyanju lati jẹ olootọ ati lati sọ ohun ti o jẹ otitọ fun yin, mo si lee sọ ọ bi O ti sọ ọ fun mi 
nikanṣoṣo. Nigbana, bi o ti tọ mi wa, nigbana, mo lee sọ ọ fun yin.

24

Mo si fẹ kilọ fun yin. Ni akoko ti a n gbe ninu rẹ yi .... Ki i ṣe lati sọ ohunkohun lodi si awọn eniyan, 
ṣugbọn nigbati ẹ ba ri ẹnikẹni ti o ni idahun si ohun gbogbo, iyẹn lodi si Ọrọ naa.

Jesu wipe, “Ọpọlọpọ awọn adẹtẹ lo wa ni ọjọ Elijah.” Ni ọpọlọpọ ọdun, ọgọrin ọdun tabi ju bẹẹ lọ, ti Elijah 
lo laye, a si wo adẹtẹ kan san. Ọpọlọpọ opó lo wa ni akoko Elisha, ṣugbọn a ran Elisha si ọkanṣoṣo.
25

A si ri i pe ọpọlọpọ nkan ni Ọlọrun ṣe ti ko fihan awọn iranṣẹ Rẹ, ko si si iranṣẹ kan ti o ga ju Oluwa rẹ 
lọ. Nigbana, Ọlọrun ko ni pin ogo Rẹ pẹlu ẹnikẹni. Oun ni Ọlọrun. Nigbati iranṣẹ kan ba si de .... Ipele kan ti o 
ti fẹ gba ipo Ọlọrun, nigbana, Ọlọrun yoo gba ẹmi rẹ, yoo si mu u kuro lọ si ibikan tabi ohun kan. A gbọdọ mọ 
iyẹn.

Bayi, ninu awọn iran ati itumọ, nko lee sọ itumọ ala kan, titi ti n o fi ri i gẹlẹ, nipa iran, ohun ti ala naa jẹ. 
Gbogbo yin si mọ pe ẹ ti sọ ala yin fun mi, ti ẹ ko si ni sọ ọ tan. Nigbati mo ba si ri ala naa ti o pada wa, mo 
maa n wa, mo si maa n sọ fun yin pe ẹ ko sọ ọ tan, mo si n sọ ohun ti o ṣẹku. Ẹ mọ pe iyẹn ri bẹẹ. Ti iyẹn 
ba ri bẹẹ, ẹ so pe, “Amin.” Ohun to ṣẹku ti ẹ ko sọ. Nitorina, ṣe ẹ rii .... Bi Nebukadinessari ṣe sọ, “Ti ẹ ko ba 
lee sọ ala mi fun mi, bawo ni emi yoo ṣe mọ pe ẹ mọ itumọ rẹ?”

26

Ṣugbọn gbogbo awọn nkan wọnyi, a ko gbọdọ mu wọn ki a sọ pe, “Bayi ni Oluwa wi.” A ko gbọdọ ṣe 
iyẹn. A gbọdọ ni ohùn tarata, idahun lati ọdọ Ọlọrun, ki a to sọ pe Ọlọrun ni. Ki i ṣe ìwúrí, ki i ṣe imọlara, 
botiwu ki o wu mi to. Iwọ lee sọ pe, “Mo gbagbọ pe o lee jẹ ni ọna yi;” ṣugbọn nigbati o ba sọ, “Bayi ni Oluwa 
wi,” ki i ṣe iwọ mọ. Wo ori pẹpẹ. Njẹ iwọ ti ri i ki o kuna ri? “Bayi ni Oluwa wi” jẹ pipe, ko si kuna ri. Bi o ba si 
ti wu ki o pẹ to “Bayi ni Oluwa wi,” ko lee kuna.

Ṣugbọn niwọn igba ti O n daabo bo mi, nitoripe mo n duro de e. Nko ti gbiyanju lati sọrọ fun okiki, tabi 
fun ogo asan eniyan. Mo ti gbiyanju gbogbo agbara mi lati tẹriba, ki n si gbe iru igbe aye ti mo ro pe o yẹ ki 
Kristẹni maa gbe. Nko si tii lee ṣe e nipa agbara mi, ṣugbọn Oun lo n ṣe e titi di ọjọ oni. Bi mo ti sọ, pe Oun 
lo n dari mi.

27

Ọpọlọpọ nkan ni a lee sọ ni ọna yi, ṣugbọn yoo gba wa ni akoko pupọ. Ṣugbọn gbogbo yin ni ẹ mọ awọn 
nkan yi. Idi kanṣoṣo ti mo fi fẹ ki ẹ sọ pe “Amin” ni iṣẹju diẹ sẹyin - ẹyin eniyan, ti ẹ ti rọ́ ala fun mi, ti mo si n 
pada wa lati sọ ohun ti ẹ gbagbe lati sọ tabi ti ẹ ko sọ - nitoripe a n ka iwaasu yi silẹ. Awọn eniyan ni gbogbo 
orilẹ ede aye yoo gbọ ọ, nigbati wọn ba si gbọ “Amin” yẹn, nigbana wọn yoo gbọ awọn ohùn, awọn eniyan 
wa ti o joko si abẹ iṣẹ iranṣẹ yi ti wọn mọ daradara ju ki wọn o sọ ohun ti ko tọna, tabi ki wọn o sọ “Amin” si 
ohun ti o lodi. “Amin” tumọsi “Bẹẹ ni.” O n fi idi rẹ mulẹ.

Bayi gbogbo ọjọ aye mi, lati igbati mo ti jẹ ọmọdekunrin, ohun kan ti wa to n yọ mi lẹnu. Mo ti ni igbe aye 
ti o le, ti o ṣoro lati loye. Iyawo mi pẹlu n fi ọwọ họ ori, o si n sọ pe, Billy, nko gbagbọ pe ẹnikẹni lee loye rẹ.“
28

Mo sọ pe, “Nko loye ara mi,” .... Nitoripe mo jọwọ ara mi fun Kristi lati ọpọlọpọ ọdun sẹyin. Oun lo n dari

mi, nko gbiyanju lati loye ohun to n ṣẹlẹ; mo kan n lọ si ibiti O ba dari mi lọ ni, bi mo ṣe mọ to.

Mo dupẹ fun iyawo ati awọn ọmọ iyanu ti Ọlọrun fi ta mi lọrẹ, ati fun iyawo mi ati awọn ọmọ ti wọn ni 
igboya pe nko ni sọ ohunkohun to lodi fun awọn - ti wọn si gbagbọ. Nigbakuugba ti mo ba sọ ohunkohun fun 
wọn, wọn di i mu. Wọn mọ pe nko lee sọ ohun to lodi fun awọn. Njẹ n o sọ ohun to lodi si eyikeyi awọn ọmọ 
Ọlọrun, bi? Nko lee mọ mọ ṣe eyi. Rara, sa. Ọlọrun n fẹ ki awọn ọmọ Rẹ wa ni abẹ ẹkọ ti o dara, ki eniyan si 
jẹ olootọ pẹlu wọn, ki o si jẹ olododo pẹlu wọn. Yoo si bukun un, mo gbagbọ.

Bayi, ninu irinajo naa, awọn iṣẹlẹ kan ti ṣẹlẹ ti nko lee loye. Ọ̀kan ninu awọn ohun ti nko lee loye ni igbati 
mo jẹ ọmọde, ti awọn iran yẹn yoo tọ mi wa. Ti n o si ri wọn, ti n o sọ fun awọn obi mi, nipa awọn nkan ti yoo 
ṣẹlẹ. Wọn ro pe ẹgbọn riri lo n ṣe mi. Ṣugbọn ohun to sajeji nipe, o maa n ṣẹlẹ bi mo ti maa n sọ ọ gẹlẹ.

29

Ẹyin wipe, “Ṣe iyẹn ṣẹlẹ siwaju iyipada rẹ kuro ninu ẹ̀ṣẹ̀ ni?”

Bẹẹ ni. “Ẹbun ati ipe wa laisi ironupiwada,” Bibeli sọ bẹẹ. A bi ọ si inu aye yi fun awọn idi kan .... 
Ironupiwada rẹ kọ lo n mu ẹbun wa. A yan ọ tẹlẹ si i ni.

Bayi, ni oju ọna .... Nigbati mo jẹ ọmọde .... Ilu ti mo n gbe ninu rẹ ko tẹ mi lọrun. Mo fẹ lati lọ si iwọ 
oorun ni ọna kan.

Wọn si ṣe iṣẹ abẹ fun mi nigbati wọn yinbọn mọ mi, nigbati mo wa ni ọmọde. Nigbati wọn si fun mi ni 
oògùn akọkọ ti yoo pese mi silẹ fun iṣẹ abẹ naa, mo ro pe mo wa ninu inira - mo n lọ. Oògùn naa ti mu ẹmi 
mi lọ. Mo ti lọ fun wakati mẹjọ, mo ro bẹẹ. Wọn n lakaka lori bi ẹmi mi yoo ṣe pada. Wọn ṣe iṣẹ abẹ nla, laisi 
ogun pẹnisilin. Ẹjẹ n tu-jade-ẹsẹ mi mejeeji ni o ti fẹ fọ tan pẹlu ibọn ti wọn yin mọ mi. Ọrẹ mi ọkunrin kekere 
kan ni o mu ki ibọn naa yin jade.

30

Nigbana, ni nkan bi oṣu meje lẹyin igba naa, wọn lo ogun miran fun mi fun iṣẹ abẹ lẹẹkeji. Nigbati ogùn 
naa si n siṣẹ lara mi, mo ro pe mo n duro ni iha iwọ oorun, mo si n ri agbelebu wura nla kan ni awọsanmọ, ti 
ogo Ọlọrun si n tan wa silẹ lati ara rẹ, mo si n duro sibẹ, bẹẹ.

Nigbati imọlẹ naa, eyiti ẹ n ri ninu aworan ni aṣalẹ yi, eyiti iwadi imọ ijinlẹ ti fi idi rẹ mulẹ lati jẹ ohun ti o 
tayọ iṣẹda .... Si emi, O jẹ imọlẹ kannaa ti o kọlu Paulu Mimọ. O jẹ imọlẹ kannaa ti o dari awọn ọmọ Israẹli ni 
aṣalẹ. Njẹ ẹ kiyesii, nihin, angẹli yi? O wọ awọsanmọ laṣọ. Ṣe ẹ rii, O jẹ ikuukuu ni ọsan.

31

Bayi, imọlẹ yi kannaa .... Awọn eniyan ko loye rẹ, wọn kọkọ ro pe o lodi, wọn kan ro pe mo n sọ iyẹn 
lasan ni. Ṣugbọn Ẹmi Mimọ jẹki irinṣẹ imọ ijinlẹ ati awọn ti wọn wa nibẹ ri i, fun ifidimulẹ, wọn si ya aworan 
Rẹ ni ọpọlọpọ igba.

Mo wipe, “Mo ri ẹnikan ti ojiji iku ti bo” - ojiji iku dudu wa ni ori rẹ,

Ni ọsẹ diẹ sẹyin, nigbati mo wa ni ilu kan. Nigbati a si n waasu, iwọ ko ni ẹtọ lati ya aworan, nigbati wọn 
ba n waasu, ṣe ẹ mọ.
32

Ṣugbọn ẹnikan ni ẹrọ ayaworan lọwọ. Mo sọ fun obinrin kan to n joko nibẹ, ajeji ni (Mo wa ni Southern 
Pines), mo wipe, “ojiji kan wa lori omidan Lagbaja ati tamẹdo,” obinrin ti nko ti i ri ri ni aye mi. “O ṣẹṣẹ de lati 
ọdọ dokita ni .... Kokoro jẹjẹrẹ meji, ọkan ni ọyan rẹ kọọkan, wọn ti sọ ireti nu lori rẹ. Ojiji iku dudu ti bo o.

Ohun kan si sọ fun arabinrin kan to n joko, ti o ni ẹrọ ayaworan, pe, “Ya aworan naa.” Ko si fẹ ṣe bẹẹ, 
sibẹ, o tun sọ fun un pe, “Ya aworan naa,” sibẹ ko ṣe bẹẹ. O si tun tọ ọ wa, o si mu ẹrọ ayaworan naa, o si 
ya aworan naa, o si wa nibẹ, imọ ijinlẹ fihan. O wa lori patako iwe iroyin, ojiji iku dudu.

Nigbati obinrin naa si gbagbọ, ti a si gbadura fun un, aworan kan ti a ya lẹyin rẹ - ikuukuu naa ti lọ. Mo sọ 
pe, “ojiji naa ti lọ.” Obinrin naa si wa laaye nipa ore ọfẹ Ọlọrun.

Ṣe ẹ ri ohun ti mo n sọ? Bi o ba sọ otitọ.... wọn lee fi ọ ṣe yẹyẹ fun igba diẹ, wọn lee ṣe ailoye rẹ fun 
igba diẹ. Ṣugbọn Ọlọrun yoo fi idi rẹ mulẹ, pe otitọ ni, ti iwọ yoo ba duro ti i. Sa maa tẹsiwaju. O lee gba 
ọpọlọpọ ọdun, bi ti Abrahamu ati awọn yooku, ṣugbọn yoo maa fihan nigba-gbogbo pe otitọ ni.

33

Nigbati angẹli naa ... Mo ro pe yatọ si iyawo mi, awọn eniyan kan wa nihin ni aṣalẹ yi lati nkan bi ọgbọn 
ọdun sẹyin ti wọn n duro sibẹ nigbati iyẹn sọkalẹ. Ṣe ẹnikẹni wa ninu apejọpọ nisisiyi, ti o wa nibẹ nigbati 
angẹli Oluwa .... Ti O sọkalẹ ni eti odo naa fun igba akọkọ, niwaju awọn eniyan? Ẹ na ọwọ yin soke. Bẹẹ ni, 
wọn wa nihin. Mo ri Iyafin Wilson ti o n na ọwọ rẹ soke. O n duro sibẹ. Iyawo mi nibẹ - o wa nibẹ.

Nko mọ awọn yooku ti o wa nibẹ, ni eti odo nihin, niwaju ọpọlọpọ, ọpọlọpọ eniyan, nigbati mo n ṣe 
iribọmi fun awọn eniyan ni agogo meji ọsan. Lati inu awọsanmọ idẹ, ninu eyiti ojo ko ti i rọ fun ọsẹ kan, nihin 
Ohùn naa jade wa bi àrá. O si wipe, “Bi a ṣe ran Johannu Onitẹbọmi siwaju wíwá Kristi nigba-akọkọ, a ran ọ

pẹlu ohun iṣẹ iranṣẹ kan lati siwaju wiwa Kristi lẹẹkeji.

Ọpọlọpọ awọn eniyan, awọn oniṣowo ninu ilu, wọn n duro ni eti odo naa, wọn n bi mi leere ohun ti ohun 
naa tumọsi. Mo wipe, “Iyẹn ko si fun mi' ẹyin ni o wa fun. Mo gbagbọ.” Ohun lọ bẹẹ. Nigbati angẹli yẹn si lọ, ti 
ẹ ba ranti, o lọ si iha iwọ oorun, bi o ṣe lọ siwaju, ti o jade lọ, ti o lọ si ori afara, o si lọ si iha iwọ oorun.

34

Lẹyinnaa, mo pade aworawọ kan, eyitiṣe amoye. Wọn si sọ fun mi nipa asopọ awọn irawọ ti wọn ti wá 
papọ, ninu asopọ kan, nigbati awọn amoye ti ilẹ Babiloni ri i, ni iha Palẹstini, awọn irawọ mẹta yi ninu asopọ 
kan. Ẹ ti gbọ mi ti mo n sọ nipa rẹ ni ọpọlọpọ igba. Njẹ ẹ mọ pe a fi idi iyẹn mulẹ ni nkan bi ọsẹ diẹ sẹyin lati 
jẹ otitọ?

Arakunrin Sothmann, njẹ iwọ ni iwe iroyin yẹn pẹlu rẹ ni aṣalẹ yi, ibikibi ti o ba wa? O wa ninu iwe iroyin - 
ninu iwe iroyin ọjọ Aiku kan, eyiti o jade ni ọjọ kẹsan Oṣu kejila - ninu eyiti akọ-royin kan lọ sibẹ, wọn si ti wu 
gbogbo awọn nkan wọnyi jade. A si n gbe nisisiyi nitootọ, o si n fihan pe ọdun to n bọ yi jẹ ọdun 1970. O ti 
kọja ọdun meje sẹyin, nipasẹ apata ti a wu jade, ti o si fihan pe o lodi. A ti pẹ ju bi ẹ ṣe lero lọ!

35

Nko ri Arakunrin Fred, ni ọna kan. Arakunrin Sothmann, njẹ iwọ wa nihin? Njẹ iwọ ni iwe iroyin yẹn pẹlu 
rẹ, Arakunrin Sothmann? (O ni iwe iroyin naa.) Boya ni aṣalẹ ọla, n o mu ki o ka a. A ko ni akoko naa ni aṣalẹ 
yi.

Nitorina, ẹ lee ri i, ẹ si lee kiyesi, gẹlẹ. Awọn Amoye, Awọn Amoye Juu, ni Babiloni ti wọn n sakiyesi 
irawọ, wọn ri awọn irawọ wọnyẹn ti wọn wọ inu asopọ lọ. Nigbati wọn si ṣe bẹẹ, wọn mọ pe Messiah naa wa 
lori ilẹ aye. Nihin ni wọn wa si Jerusalẹmu, wọn n kọrin (wọn rin irinajo ọdun meji), wọn beere pe “Nibo ni 
ọmọ naa ti a bi wa, ẹnitiṣe Ọba awọn Juu?” Wọn n lọ soke-sodo ni oju popo .... Eeṣe, awọn ọmọ Israẹli n fi 
wọn ṣe yẹyẹ, wọn n pe wọn ni alakata-kiti. Wọn ko mọ ohunkohun nipa rẹ. Ṣugbọn Messiah naa wa ni orilẹ 
aye. Nisisiyi, ẹ mọ iyoku itan naa - ohun ti wọn sọ. Bayi, a o ka iyẹn ni aṣalẹ ọla.

36

Bayi, bi a ṣe n wọ inu eyi lọ, pe awọn iran naa kii kuna, nitoripe ọdọ Ọlọrun ni wọn ti wa. Ninu gbogbo 
irinajo, eyi ti jẹ ohun to n ti mi lọ, to n sapa lori mi. Nigbana, nigbati amoye yẹn sọ awọn nkan yi fun mi, 
nigbati mọ jẹ ọdọkunrin - ti mo n ṣe iṣẹ ni papa eré idaraya, tabi siwaju igba yẹn, mo gbagbọ pe o jẹ nipa 
awọn nkan wọnyi, o si ba mi lẹru, nitoripe ẹru ohun ti amoye jẹ ba mi. Lẹyinnaa, mo ri pe awọn amoye ti inu 
Bibeli tọna - nitoripe Ọlọrun ti kọkọ sọ ọ ni ọrun siwaju ki O to sọ ọ ni aye - bi o ṣe n sakiyesi awọn ẹda ọrun.

37

“Ọlọrun ki i ṣe ojusaaju ẹnikẹni ni gbogbo ilẹ aye.” Bẹẹ ni Peteru wi....“Ṣugbọn awọn ti o bẹru Rẹ ni 
gbogbo orilẹ ede, ni Ọlọrun yoo tẹwọgba.”

A si ri i .... Nigbana pe, mo gbiyanju lati gbagbe ero naa .... Ah, yoo gba mi ni ọpọlọpọ wakati lati wọ inu 
iyẹn lọ - bi o ṣe n lọ ni ọna yẹn nigba gbogbo, o n lọ bẹẹ. Ṣugbọn ẹru ba mi. Amoye yi sọ fun mi pe, “Iwọ ko 
lee ṣe rere ni Ila-oorun.” O wipe, “A bi ọ ni abẹ ami kan.” O si wipe .... “Ami yẹn, asopọ irawọ yẹn .... Nigbati 
wọn so pọ̀ nibẹ, ni ọjọ ti iya rẹ bi ọ, wọn n duro si iha iwọ-oorun, iwọ si gbọdọ lọ si iha iwọ oorun.”

38

Mo wipe, “Gbagbe rẹ.” Nko ni ohunkohun lati ṣe pẹlu rẹ. Ni gbogbo ọna, iyẹn ko mu u kuro ni ọkan mi.

Nigbana, nigbati mo wa nibẹ ni aṣalẹ ọjọ yẹn nipa awọn iran wọnyi .... Nko lee ni oye rẹ. Awọn ara mi lati 
ijọ Baptisti sọ fun mi pe ti eṣu ni. Nigbati angẹli yẹn si farahan, O fi idi rẹ mulẹ pẹlu Iwe Mimọ, bi o ṣe ri 
nigbana, nigbati awọn alufa n ṣe ariyanjiyan laarin ara wọn lori ohun kan tabi omiran - wọn ko mọ iru aṣọ ti 
wọn yoo wọ, aṣọ, ati ohun gbogbo bẹẹ, wọn si n ṣe ariyanjiyan nipa awọn ede aiyede aarin wọn - awọn 
amoye n tẹle irawọ naa lọ si ọdọ Kristi.

39

Nigbati awọn oniwaasu pe Jesu ni eke, Belzebubu, eṣu kan dide, o si sọ pe, “Awa mọ ohun ti iwọ jẹ - 
Ẹni Mimọ ti Ọlọrun. Eeṣe ti Iwọ wa lati pọn wa loju siwaju akoko?”

Nigbati Paulu ati Sila sọkalẹ wa lati waasu ihinrere, alafọṣẹ kan, to n joko loju popo .... Awọn oniwaasu ti 
orilẹ ede naa si wipe, “Awọn eniyan wọnyi jẹ eke. Wọn n fa ijọ wa ya pẹrẹpẹ,” ati bẹẹbẹẹ lọ, “wọn n dori aye-
kodo pẹlu idibajẹ wọn.”

40

Ṣugbọn kilo ṣẹlẹ? Amoye kekere yẹn, alafọṣẹ kekere yẹn, pe wọn ni, “Awọn eniyan Ọlọrun to n tọka ọna 
iye si wa.”

Paulu si ba ẹmi aimọ naa wi ninu rẹ. Ko nilo iranlọwọ kankan lati ọwọ ẹmi aimọ kan lati jẹri nipa ẹniti o 
jẹ. Jesu maa n sọ fun wọn lati pa ẹnu wọn mọ. Ṣugbọn iyẹn n fi han pe nigbamiran, awọn ẹmi aimọ mọ nipa 
ohun ti Ọlọrun jẹ jù bi awọn oniwaasu ṣe mọ lọ. Wọn wa ni abẹ igbekun ẹkọ ijọ. Iyẹn wa ninu Bibeli, Ọlọrun 
ko si yipada.

Ni ọjọ kan, ni ọdun marun sẹyin, mo n bọ wa lati ọdọ Arakunrin Norman, mo n wa ọkọ ni oju ọna. Mo 
ṣẹṣẹ ṣe ipade kan tan nibẹ ni, Oluwa Ọlọrun si fara han mi ninu iran kan. Mo si n joko niwaju ẹnu ọna ile mi,
41

ni ile mi. O dabi ẹnipe oju-ọjọ ko dara.

Ọpọlọpọ yin ni yoo ranti iran naa. Mo kọ ọ silẹ ninu iwe ti mo maa n kọ iran si. Mo kọ wọn silẹ, ki o lee 
damiloju pe nko gbagbe wọn.

Ninu iran yi, mo ri i, ohun kan ti ọna yẹn wa, awọn okuta kan si wa ni gbogbo abala kan ile mi. Awọn ọkọ 
to n tun ọna ṣe si wa ni gbogbo oju ọna naa, wọn si ti wu awọn igi naa. Mo si n lọ si ẹnu ọna ile, okuta si ti di 
gbogbo rẹ. Mo si dide lati sọ fun ọkunrin naa pe, “Ki ni idi ti o fi ṣe eyi?

O si farahan bi ọta, o fi ọwọ rẹ ti mi sẹyin, o si wipe, “Bi ẹyin oniwaasu ṣe maa n ṣe niyẹn.”

Mo wipe, “Mo kan n bi ọ leere ni, ki ni idi ti iwọ fi ṣe eyi? Iwọ n wa si ẹba ile mi nihin. Kilo de ti wọn fi ṣe 
eyi?” O si fẹ ẹ lee gba mi leti, o si ti mi sẹyin.

Mo ro o pe, “N o jẹki o ye e pe ko mọ ohun to n sọ lẹnu.”42

Ohun kan si sọrọ jade pe, “Maṣe ṣe iyẹn. Iranṣẹ Ọlọrun ni iwọ i ṣe.”

Mo wipe, “O dara.”

Mo yipada si apa ̣otun mi, ọkọ atijọ kan wa ni ẹnu ọna ile mi, ti ẹ ba mọ ohun ti iyẹn jẹ .... Ọkọ to ni ibori, 
pẹlu ẹsin ti o yi i ka. Iyawo mi si joko si ẹ̀gbẹ́ dirẹba ọkọ naa. Mo wo ẹyin ọkọ naa, awọn ọmọ mi joko sibẹ. 
Mo wọ inu ọkọ̀ naa. Mo sọ fun iyawo mi, “Olufẹ, mo ti duro bi mo ṣe lee duro to.”

Mo fa awọn okùn naa, mo si gori ẹsin iwaju, mo bẹrẹ si lọ si iha iwọ oorun. Ohun kan si sọ fun mi pe, 
“Nigbati eyi ba ṣẹlẹ, nigbana, lọ si iha iwọ oorun.”

Arakunrin Wood ti ṣe agbaṣẹ ṣe ninu ijọ wa ati alamojuto .... Eniyan melo lo ranti iran naa nisisiyi? Ṣe ẹ 
ranti iran naa nisisiyi? Ṣe ẹ ranti pe mo sọ fun yi? Dajudaju. A kọ ọ sinu iwe. Mo si sọ fun arakunrin Wood .... 
O ra ilẹ kan laarin yi ni ọwọ ijọ. O si fẹ kọ ile olokuta sibẹ.

43

Mo wipe, “Maṣe ṣe bẹẹ, Arakunrin Wood, nitoripe wọn ko ni fun ọ ni owo ti o fi kọ ọ. Boya bẹẹ ni ....” Iyẹn 
jẹ ọpọlọpọ ọdun sẹyin - ọdun marun sẹyin. Mo wipe, “O ṣe e ṣe ki wọn kọ afara yẹn gba ibí kọja, awọn okuta 
ti mo ri si lee jẹ abala ile mi ti wọn fọ́, awọn ọna ile mi si n wa nihin. [Dipo ki wọn jẹ okuta, o jẹ konkéré.] Wọn 
si fi iyẹn sihin, nitoripe wọn sọ ọ ninu iwe iroyin pe ohun ti wọn fẹ ṣe niyẹn.”

Koburu, ko kọ ọ. Nigbẹyin, wọn ṣe ipinnu ni nkan bi ọdun kan si igba naa, tabi ọdun meji, wọn yoo mu 
afara naa wa si ọna ijọ. Nitorina, iyẹn yanju ọrọ naa. Mo kan gbàgbé rẹ̀, mo fi ọrọ naa silẹ.

Bayi, ohun ajeji naa ṣẹlẹ ni nkan bi ọdun kan sẹyin. Mo n ṣe isin ni aṣalẹ ọjọ kan ni ile ijọsin Junior 
Jackson - to n joko sihin, oniwaasu ijọ, Mẹtọdisi kan ti o ti gba Ẹmi Mimọ, ti a si ti baptisi rẹ sinu orukọ Jesu 
Kristi, o si n ṣe pasitọ lori ọkan ninu awọn ijọ ti o ti ara wa jade.

44

Ki a lee ṣe afihan bi Ọlọrun ṣe n farahan awọn eniyan yi .... Mo sọ eyi pẹlu gbogbo ọkan mi: Nko mọ 
nipa apejọpọ kankan ni gbogbo aye, apapọ apejọpọ kan ko si, eyiti mo gbagbọ pe Ẹmi Mimọ wa, ju ninu 
apejọpọ yi lọ. Awọn ijọ yooku ni awọn iyatọ laarin ara wọn. O daju pe wọn ko tii de ibiti o yẹ ki wọn wa, ko si 
eyikeyi ninu wa, ṣugbọn wọn sunmọ bi ẹnikẹni ti mo mọ.

Bayi lati fihan yin, bi mo ṣe mọ ohun ti yoo ṣẹlẹ, Arakunrin Jackson la ala kan. Ko lee kuro ni ọkan rẹ. Mo 
n kuro ninu ile ijọsin rẹ, ko si lee fara da a mọ. Nigba wo ni eyi ti ṣẹlẹ, Arakunrin Jackson? [Arakunrin 
Jackson sọ pe, “Mo la ala naa ni oṣu keji ọdun ”1961.“]

45

Oṣu keji ọdun 1961 ni o la ala naa. O si tọ mi wa, o si wipe, “Ohun kan wa ni ọkan mi ti mo gbọdọ sọ 
fun ọ Arakunrin Branham.”

Mo si sọ fun un pe, “Sọ ọ, Arakunrin Jackson.”

O si sọ pe, “Mo la ala kan,” o si n sọ ọ! Mo kan joko jẹ, mo feti silẹ, mo si n kiyesi. O wipe, “Mo la ala pe 
oke nla kan wa, o da bi ẹnipe o fara han ni ori papa nibiti koriko alawọ aro tabi ohun kan bẹẹ wa.” O si wi pe, 
“Ni ori oke yi, nibiti àgbàrá ti wọ erupẹ lọ, apata giga kan wa ni ori oke naa, bi ori oke nla kan. Apata ni, ko si 
koriko kankan nibẹ.

“Nibẹ ni agbara si ti san erupe wa silẹ, o ti mu ki a kọ nkan si ara awọn okuta.” Iwọ si duro sibẹ, o n ṣe 
itumọ ohun ti awọn okuta wọnyi kọ.“ O si wipe, gbogbo wa [bi o ti sọ ọ niyi, awọn ara lati ipinlẹ Georgia, ati 
lati ibi gbogbo, gbogbo wa n duro papọ, a n feti si bi iwọ ṣe n sọ itumọ ohun ijinlẹ ti a kọ si ara awọn okuta 
naa, ni ori oke nla naa.”



9Eyi Ha Ni Ami Opin Bi, Alagba?

O si wipe, “Nigbana, iwọ mu ohun kan, bi lati inu afẹfẹ, bi idà kan,” ṣe bẹẹ kọ, arakunrin? Ohun kan bẹẹ 
- idà kan ti o mu. O si wipe, “Bi iwọ ṣe nṣe e, emi ko mọ.” O si wipe, “Iwọ fi ohun bi idà yi ge ori oke naa, o si 
ṣi ori rẹ kuro. O si ni irisi ile olori ṣonṣo ti a n pe ni piramidi. Iwọ si ṣi ori rẹ kuro.”

46

(Bayi, iyẹn ṣẹlẹ ni nkan bi ọpọlọpọ oṣu, siwaju iwaasu nipa ile olori ṣonṣo, ti o maa n tobi ni isalẹ, 
ṣugbọn to n tinrin bi o ṣe n lọ si oke, eyiti a n pe ni piramidi.) O si wipe, “Nisalẹ iyẹn ni okuta funfun kan wa, 
okuta giraniti. O si wipe, 'oorun, tabi imọlẹ, ko ti i tan si eyi ri. Wo eyi. Kiyesi eyi.'”

Bẹẹ si ni, nitori ninu iṣẹda aye, aye ti wa ki imọlẹ to wa. Gbogbo wa ni a mọ eyi. Ẹmi Ọlọrun n rá-bàbà 
lori omi - ni ibẹrẹ - O pe imọlẹ jade. Nipa iṣẹda, nigbati iṣẹda yẹn wa, imọlẹ yẹn ko ti i wa si ori okuta yẹn ri.

O wipe, “Wo eyi. Oorun ko ti ran si i ri.” Nigbati gbogbo wọn si dide, mo sọ fun wọn lati kiyesi iyẹn, 
gbogbo wọn si wa lati wo inu rẹ. Ṣugbọn o wipe nigbati awọn n wo inu rẹ, oun n fi ẹgbẹ oju kan wo o (mo 
gbagbọ pe bẹẹ ni) o n fi ẹgbẹ oju keji wo mi. Mo bọ si ẹgbẹ kan, mo si bẹrẹ si i lọ si iha iwọ oorun, si iha ibiti 
oorun ti n wọ̀ - mo n wa si ori oke kan, mo n sọkalẹ wa lati ori oke kan, mo n gun ori oke, mo si n sọkalẹ , mo 
si n keresi i, mo n kere si, titi ti mo fi parẹ ti ẹnikan ko si ri mi mọ.

47

O si wipe, nigbana, nigbati mo ṣe iyẹn, “Awọn ará wo yika lẹyin igba diẹ, o si wipe, 'ṣe o parẹ ni? Nibo ni 
o lọ?'” O si wipe, “Awọn kan lọ ni ọna yẹn, awọn kan gba ọna kan, ati awọn miran gba ọna miran. Ṣugbọn 
awọn eniyan diẹ lo duro lati wo ohun ti mo sọ fun wọn?

Bayi, sakiyesi, itumọ ala naa, ninu eyiti nko sọ ohun kan fun un, bẹẹ ni, nko sọ eyikeyi ninu awọn nkan 
wọnyi fun eyikeyi ninu wọn. Ṣugbọn mo sọ pe, “Bẹẹ ni.” Ọkan mi si n mi tì-tì. Mo n kiyesi awọn ohun ijinlẹ ti a 
kọ si ara awọn okuta naa .... Ẹ duro, n o fi i silẹ fun igba diẹ.

Nigba diẹ sẹyin .... Arakunrin Beeler maa n wa pẹlu wa. Ṣe iwọ wa nihin Arakunrin Beeler? Bẹẹ ni, o wa 
nihin. Billy sọ pe, “Arakunrin Beeler ni iporuru ọkan. O la ala to sajeji.” Mo tọ Araknrin Beeler lọ, o si wipe .... 
Ni ile rẹ ni aṣalẹ ọjọ kan nigbati mo n lọ gbadura fun awọn kan to pe mi fun adura.

48

O si wipe, “Arakunrin Branham, mo la ala kan to ṣajeji.” Pe, “Mo la ala pe mo n lọ ni ori odò kan ni iha 
iwọ-oorun. Ọna kan si wà ni apa osi, mo si wa ni apa osi, mo n lọ si iha iwọ oorun ni oju ọna naa, o dabi 
ẹnipe mo n sọdẹ maalu ni. Ni apa ọtun (Mo sakiyesi lẹyin ti mo de ibẹ), iwọ wa nibẹ. O si n yi agbo-maalu nla 
kan ká, awọn ounjẹ pupọ si wa nibẹ.”

O si wipe, “Nigbana o ri awọn maalu yẹn, o si n dari wọn pada si oke odo.” O si dabi ẹnipe mo gbọdọ ti 
fun un ni ami pe ki o maa kiyesi awọn maalu yẹn, o si wipe, “Bayi, yoo rọrun fun awọn maalu yẹn. Mo mọ pe 
wọn yoo rin ni ọna ti ko ni idiwọ, ṣugbọn Arakunrin Branham n fẹ ki wọn duro si apa ọtun odo naa. Nitorina, n 
o lọ si ọna yi, ki n si pa wọn mọ lati ma lọ si odi-keji odo ni ihà yi, ki n si pa wọn mọ si ìhà yẹn.” Ṣugbọn o 
sakiyesi pe nko tẹle awọn maalu naa, ṣugbọn mo lọ si ìhà iwọ-oorun.

O wipe, “O gbọdọ jẹ pe oun n wa awọn to ṣako lọ ni.” 60:29

Kete ti o sọ ala naa, mo ri i. Nigbana, kiyesi. O sọ pe oun bẹrẹ si ̣se iyemeji nipa mi, nitorina o pada lọ 
lati wo o. O si wipe mo n goke wa si ori-oke apata lile. Lẹẹkan naa, mo parẹ, o si n wo ohun ti o ṣẹlẹ. O lọ, o 
si ni odo kan ni ẹ̀gbẹ́ rẹ ti o ya si apa osi. (Mo ro pe iyẹn tọna, Arakunrin Beeler. Bẹẹ ni.) O si kiyesi ni apa 
ọdọ mi, ni isalẹ omi to n san wa silẹ lati oke. Nigbana, o ro pe o ṣe e ṣe ki n ti ṣegbe sinu omi naa.

49

Nigbana, o sakiyesi .... O si wo yika. O ri pe ipá omi nla naa ti lọ silẹ ni ọna yi, o si n mu ki kanga kan 
maa sun omi jade; ṣugbọn omi naa ko pada sinu ilẹ. O wo abala omi naa, tabi odo kekere naa, o si ri awọn 
ẹranko kekere kan ti eti wọn jẹ obiripo. O wipe, “Mo gbagbọ pe n o mu ọ̀kan.” O si lọ si odikeji.

O si bẹrẹ si i ronu nipa mi. O si duro lori ohun kan lati wo, ki o fi mọ boya ohun kekere kan wa, ti ko tobi, 
tóóró, ti mo lee fi rin kaakiri, ṣugbọn o wipe, ko si ohun kan. Ẹru si n ba a. O wipe, “Kilo ṣẹlẹ si arakunrin wa? 
O n wo ohun to n ṣẹlẹ si Arakunrin Branham?” Nigbati ẹru si ba a, o wipe o n gbọ ti mo sọrọ. Mo n duro lori 
oke kan, mo si sọ fun Arakunrin Beeler, itumọ ala kan ti mo ti sọ fun un nigba diẹ sẹyin. Mo si sọ fun un lati 
duro de Oluwa, pe ni ọjọ kan, n o baa pade ni erekusu kan. O si wa nibẹ.

50

Bayi, itumọ ala yẹn niyi. Niwọn igba ti odo naa tobi, o jẹ odo iye. Mo n lọ si iha iwọ oorun lori rẹ, bẹẹ ni 
oun naa pẹlu, nitoripe o wa ni oju ọna. O n sare lọ ni oju ọna yi, ni apa odikeji ni ọpọlọpọ koriko wa, ṣugbọn 
ọpọlọpọ ẹ̀gún-ọ̀gàn ati ìtàkùn lo wa nibẹ, ati igbo. Ṣugbọn koriko pupọ wa nibẹ.

Bi a ṣe n dọdẹ fun Oluwa niyi, ati ounjẹ Oluwa ni igba iṣoro. Agbo maalu ti a yika ni ijọ yi, a n fi wọn si 
apa ọhun. Awọn maalu yoo lọ ni ọna didan, awọn ijọ ẹlẹkọ adamọ, ti wọn ba lee ṣe bẹẹ, ninu eyiti ọna naa n 
duro fun ijọ ẹlẹkọ adamọ. Mo mu wọn bẹrẹ ni oju ọna naa lati ri pe wọn ko lọ si ijọ ẹlẹkọ adamọ kankan.

Niwọn igbati o ri odi nla ti ko ṣe e ṣe fun wọn lati fo kọja, iyẹn di mi lọwọ lati ma lọ si iha iwọ oorun ....

iyẹn jẹ ẹjọ owo ori ti mo ni pẹlu ijọba. Ko si ẹniti o lee sọ bi mo ṣe jade kuro ninu rẹ. O jẹ ogiri ti o dèmílọ́na. 
Ṣugbọn Oluwa mu mi laa ja, mo si laaja. N o pade rẹ, Arakunrin Beeler, ni erekusu naa.

Nitorina, lẹsẹkẹsẹ, lẹyin iyẹn, Arakunrin Roy Roberson .... Arakunrin Roy, ṣe iwọ wa nihin ni aṣalẹ yi? 
Bẹẹ ni, mo gbagbọ .... O wa ni ẹgbẹ kan nihin. O pe mi pe oun la ala kan. O si la ala pe a n yi agbo maalu ka 
(Bayi, iyẹn ni ikẹta) a yi agbo maalu ka. Awọn koriko to dara si wa nibẹ, ounjẹ pọ nibẹ. Gbogbo awa ara wa 
papọ. A si wa sibikan fun ounjẹ alẹ, Arakunrin Fred Sothmann dide, o si wipe, “Elijah, wolii nla naa yoo sọrọ 
ni ibi ni oni, ni ọ̀sán.” Nigbati gbogbo wa si jẹ ounjẹ alẹ naa tan, gbogbo eniyan lọ, o si n ro idi ti wọn ko fi gbọ 
Ọrọ naa ti mo fẹ sọ.

51

Bayi, ẹ wo bi iyẹn ṣe ṣe rẹgi pẹlu ti Arakunrin Jackson? .... O jẹ ohun ti Arakunrin Beeler sọ, abi bẹẹ kọ? 
Ko si ẹniti o duro lati mọ ohun ti mo fẹ sọ.

Kiyesii, lẹyin iyẹn, Arabinrin Collins (ṣe o wa nihin, Arabinrin Collins?) O la ala kan pe oun wa ninu ile-
ijọsin nihin, igbeyawo kan si wa ti a fẹ ṣe. Nigbati o si ṣe bẹẹ, o ri ọkọ iyawo ti o wọle wa ni pipe. Ṣugbọn 
iyawo ko jẹ pipe; sibẹ oun ni iyawo. Bayi, iyẹn ni ijọ.

52

O dabi ẹnipe idapọ n ṣẹlẹ, tabi isin kan n lọ lọwọ nihin - bi igbati a fẹ jẹ ounjẹ alẹ. O si dabi ẹnipe oun ro 
pe ko dara nitoripe Arakunrin Neville n pin ounjẹ alẹ ninu ile ijọsin, ṣugbọn o sọ pe o jẹ ounjẹ to dara ju ti oun 
ti i ri ri. Ebi n pa a pupọ, ṣugbọn o ro pe boya - ninu ala naa ko yẹ ki o pin ounjẹ naa, oun ati Arakunrin Willard 
yoo lọ si Ile Idaranjẹ lati jẹun. Nigbati wọn si ̣se bẹẹ, imọlẹ ti o wa ni apa ọtun lọ. Bayi, ẹ mọ oun ti iyẹn jẹ.

Bayi, ounjẹ naa .... Iyawo ko pe; ṣugbọn ọkọ iyawo pe. Iyawo ko ti i pe sibẹ. Ṣugbọn ounjẹ ti a n fun ijọ kii 
ṣe ti ara. O jẹ ounjẹ ti ẹmi, eyiti ẹ ti n ni lati igba yi wa; Ẹ jẹki n duro nihin lori ala kẹrin yẹn, fun igba diẹ.

Ṣe ẹ ko ranti, Arakunrin Fred Sothmann, Arakunrin Banks Wood, nigbati a wa ni Arizona, ni ọdun to kọja, 
nigbati a lọ sọdẹ ẹlẹdẹ-ẹgan, nibiti Oluwa si sọrọ? Ṣe iwọ ko mọ ohun ti o ṣe gẹlẹ, O n fi ohun ti yoo ṣẹlẹ 
han, bi a ṣe nlọ ni ọna naa? Ti iyẹn ba ri bẹẹ, ẹyin ara mejeeji, ẹ ṣe “Amin.” Ko kuna ri.

53

Mo si ri ninu iran kan .... Nigbati a n wa ọkọ mi ni ọjọ kan, iran Oluwa kan tọ mi wa. Mo si ti n ṣetan 
nigbana, nigbati mo pada wa si ile, lati lọ si oke-okun. Nigbati mo si lọ si oke-okun, koburu, mo ri lori ọkọ naa 
.... Tabi ẹgbẹ okun kan, nibiti okun naa ti lọ. Ọkunrin kukuru kan si wa nibẹ, o si wipe, “Mo ti pese ọkọ kan fun 
ọ, Arakunrin Branham.” O si jẹ ọkọ oju omi kekere, ti o gun bi iwọn ẹsẹ bata kan, ṣugbọn o funfun bi yinyin. 
O si sọ fun mi pe, “Eyi wa fun ̣o lati lọ si odi keji.”

“Ah, Mo wipe, ”ọkọ yi ko tobi to“

O wipe, “Yoo rin irin ogoji ibusọ ni wakati kan soke-sodo ọna yi.” (Iyẹn ni soke-sodo eti odo naa.)

“Ṣugbọn,” Mo wipe, “Ko ni gbe mi kọja.” Nigbana, o wọle, o si wipe, “Lọ bi awọn pẹlu ti lọ.” Mo si woo, 
Arakunrin Fred Sothmann ati Arakunrin Banks Wood n joko sinu ọkọ oju omi alawọ eweko, pẹlu awọn igi kan 
ti wọn fi si ẹyin rẹ, Arakunrin Banks pẹlu fila ti o ṣi soke bi eyi, Arakunrin Fred pẹlu tirẹ ti o fi kọ́ igi. O si wipe, 
“Lọ bi ti wọn.”

Mo wipe, “Rara, nko ni ṣe bẹẹ.”

Ọkunrin yi si sọ pe (Ọkunrin kekere naa), o wipe, “Ṣe iwọ jẹ awakọ oju omi?”

Arakunrin Banks wipe, “Bẹẹ ni.”

Arakunrin Fred sọ pe “Bẹẹ ni.”

Ṣugbọn emi wipe, “Wọn ki i ṣe bẹẹ. Emi jẹ awakọ oju-omi, mo si mọ pe nko ni lọ fun iyẹn, o si damiloju 
pe nko ni lọ ni ọna yẹn.”

O wipe, “Eeṣe ti iwọ ko lọ pẹlu wọn?”

Mo wipe, “Rara, rara,” Koburu, mo yipada, nigbati mo si ̣se bẹẹ, ọkunrin kekere to wa lẹyin ọkọ naa jẹ 
arakunrin mi daradara, Arakunrin Arganbright.

Mo pada lọ ninu iran yi, ile kekere gigun kan si wa. Nigbana, ohùn kan sọ fun mi pe (gbogbo yin ẹ ranti 
eyi, tabi ọpọlọpọ yin), ohùn kan sọ fun mi pe, “Mu ounjẹ wọle wa. Ki o ko jọ. Ọna kanṣoṣo ti iwọ yoo fi mu 
wọn wa nihin niyẹn, nipa ki o fun wọn ni ounjẹ.” Mo si mu. Mo ti ko awọn àgbá nla ti o kun fun karọti ati awọn 
ewebẹ ti o dara ju ti mo ti i ri ri.

54

Ṣe ẹ ranti, nisisiyi, iran naa? Nisisiyi mo si sọ fun yin lẹyinnaa ohun ti itumọ naa jẹ. O yẹ ki n lọ si Zurich, 
Switerland, pẹlu Arakunrin Arganbright fun  isin  aṣalẹ  ọjọ  marun,  Mo  sọ  fun  awọn  ara  ki  iṣẹlẹ  naa  to  ṣẹlẹ,

“Emi ko ni lọ.”

Mo si wa pẹlu Arakunrin Welch Evans, nibẹ .... Mo fun un ni itumọ naa.

Ni aṣalẹ ọjọ kan, mo gbagbọ pe Arakunrin Welch wa gbe mi (a n lọ pa ẹja), Arakunrin Arganbright si n pe 
mi. Mo sọ pe, “O dara, ohun niyi. Wọn yoo kọ mi silẹ. ”Ni ọpọlọpọ igba (Ki i ṣe nipasẹ Arakunrin Miner - o jẹ 
ọkan ninu awọn ọrẹ mi to dara ju), ṣugbọn nigbamiran. Ti wọn ba ro pe iwọ yoo waasu ohun kan ti o lodi si 
ẹkọ ti wọn, wọn yoo sọ pe iwọ yoo wa nibẹ lati ri awọn ọrẹ rẹ nibẹ.

55

Wọn si wipe.... Arakunrin Arganbright pe mi, o si sọ pe, “Arakunrin Branham [ohun ti ẹmi sọ], iwọ wa. 
Mu iyawo rẹ wa pẹlu rẹ, nitoripe iwọ ko ni waasu pupọ, nitoripe mo ro pe aṣalẹ ọjọ kan pere ni wọn yoo fun 
ọ.” O si wipe, “Iwọ tilẹ lee ma waasu ẹyọkan yẹn.”

Mo wipe, “Rara.”

“Koburu, o wipe, ”Wa, iwọ ati iyawo rẹ, ẹ jọ wa, ṣe ẹ rii. Ti o ba si ṣe bẹẹ, n o mu ọ rin irinajo kan. Iyawo 
mi ati iyawo rẹ, ati gbogbo wọn, a o gba Switzerland lọ, a o si lọ si ilẹ Palestine lati ibẹ.“

Mo wipe, “Rara.”

Mo ni itumọ rẹ. Mo sọ fun Arakunrin Welch, tabi Arakunrin Fred ati awọn yooku, “N o sọ fun yin ni owurọ. 
Ṣugbọn, ṣaaju iyawo mi ni lati sọ ohun kan.” Nigbati mo si pe e, o si kọ lati lọ. Mo wipe, “Ohun niyẹn.” Ṣe ẹ 
rii.

Bayi ọkọ oju omi funfun kekere yẹn ni ipade ọjọ kan pere. O dara lati lọ sibikibi ni eti odo naa, pẹlu ipade 
kanṣoṣo. Ṣugbọn ko to, bi o tilẹ jẹ funfun, ti o si dara, ko to lati pe mi lọ si oke òkun.
56

Arakunrin Fred ati Arakunrin .... Nibẹ (to n duro fun ninu iran naa), wọn duro fun lilọ irin-ajo-afẹ, fun isimi 
lasan. Ṣugbọn nko fẹ lati ṣe iyẹn. Mo si kọ̀ wọn lati jẹ awakọ oju omi - o tumọsi pe wọn ki i ṣe oniwaasu; 
ṣugbọn emi jẹ oniwaasu. Nigbana, ounjẹ to wa ninu ile nla naa .... Nko lọ si oke okun, mo si pada si inu 
gbọngan ti a wa yi, a si ̣se àkásilẹ̀ ọpọlọpọ iwaasu, nipa ile oloriṣonṣo ti a n pe ni piramidi ati ohun gbogbo 
lati fihan awọn eniyan, wakati naa ti a n gbe ninu rẹ.

Bayi ẹ fi iyẹn paapa ṣe afiwe awọn to ku, awọn ala naa. Iran kan niyi. Ounjẹ naa, ohun niyi. Ibiyi ni ile iko 
ounjẹ si naa.

Kiyesi, kilo ṣẹlẹ nigbana? Lẹyin ti iran kẹrin ti wa (tabi ti a sọ ala kẹrin fun mi), Arakunrin Parnell wa. O 
wà nihin nibikan. Nihin. Billy ko si nihin, ọkunrin naa si jẹ olootọ. O wa lati Bloomington, mo gbagbọ bẹẹ, tabi 
lati Bedford, a bi? Wọn n ṣe ipade ni Lafayete. O la ala kan, o si wa si ọdọ Arakunrin Wood, o si wipe, “Nko 
lee jẹ ki eyi lọ. Mo ni lati sọ ọ. Mo ni lati sọ fun Arakunrin Branham. O n yọ mi lẹnu.” Ọlọrun si mọ, ko si ala 
kan laarin wọn, ọ̀kan, meji, mẹta, mẹrin, marun, mẹfa.

57

Arakunrin Parnell wipe, “Mo la ala kan to sajeji. Mo la ala pe n o ṣe ipade kan nibẹ, ni ọna kan, ipade kan 
wa ninu ile ijọsin wa tuntun nihin.” Bi ijọ tuntun yi ṣe wa ye, ti o si n wo idi ti awọn mejeeji ko fi fi imọ sọkan, 
tabi ohun kan bẹẹ. O si wipe o n duro sihin, o ro o pe, “Koburu, mo wa nihin, n o duro, n o si kópa ninu awọn 
isin naa. Pe, ọkunrin kan wa sinu gbọngan naa ti o wọ aṣọ alawọ omi-kókò ti o si mu iwe lọwọ. Mo ro pe o n 
kọ nkan. O si sọ fun Arakunrin Parnell, pe, ”Eyi jẹ ipade atilẹkun-mori ṣe. O wa fun awọn diakoni ati awọn 
alamojuto.“ Koburu, o da bi ẹnipe o ni imọlara pe inu rẹ kò dùn. Nitorina, o jade lati ẹnu ilẹkun ijọ tuntun, ijọ ti 
a ti kọ, tabi eyiti a tun ṣe - ti a sọ di tuntun. Nigbati o si jade lọ, ojo yinyin n rọ̀ - oju ọjọ ko dara, o jẹ asiko 
otutu. Ko si ọkan ninu awọn eniyan wọnyi ti o mọ ohunkohun nipa eyi.

58

Nigbati o si gba ẹnu ilẹkun jade, mo n duro sibẹ, mo n wo iha iwọ oorun, mo wipe, “Maṣe binu, Arakunrin 
Paranell. N o dari rẹ si ohun ti o ni lati ṣe.”
59

Arakunrin Parnell ati eyikeyi ninu awọn yooku mọ pe nko sọ itumọ kankan fun wọn (Nisisiyi ni mo n sọ 
ọ), sibẹ mo n rii nigbati wọn ba n sọ ọ. Ṣe ẹ kiyesi bi mo ṣe jade kiakia kuro nibẹ, Arakunrin Parnell, ki n ma 
ba sọ fun yin? Mo si lọ, nko sọ ohunkohun fun Arakunrin Wood tabi ẹlomiran. Ko si ẹnikẹni. Mo kan fi i silẹ 
bẹẹ, nitoripe mo fẹ ri ohun ti yoo yọri si. Njẹ ẹ ti gbọ mi ti mo n sọ ni ẹnu ọjọ mẹta yi, “Ohun kan n dami 
laamu?” Ohun ti o jẹ niyi.

Nigbana, Arakunrin Parnell, o sọ pe mo sọ fun oun, “Arakunrin Parnell, bẹrẹ, ibi akọkọ ti iwọ yoo dé ni 
Sipporah.” (Sipporah kẹ? Sipporah, eyiti o tumọsi duro, tabi ohun kan.) Mo sọ pe, “Maṣe duro sibẹ. Nigbana, 
pada lọ, iwọ yoo si ri obinrin arugbo kan. Nigbana maṣe duro sibẹ. Pada lọ, iwọ yoo si ri obinrin arugbo gidi 
kan. Maṣe duro sibẹ.” Ni gbogbo igba ti mo n sọrọ, a n rin ninu yinyin naa.

Mo wipe, “Maa lọ titi ti iwọ yoo fi ri iyawo mi. Nigbati o ba si ri iyawo mi, duro sibẹ.” O wipe oun wo, a si ti

kuro ninu yinyin naa ninu aginju, mo si ti pòórá. O si wo ̣eyin, o ri iyawo rẹ to n pọn omi lati inu kanga kan, 
awọn oniwaasu kan si n dojukọ ọ lati fa a kuro nibi kanga naa. O n wo o - o si jí.

Itumọ ala naa ti o la niyi (Mo lee sọ fun ọ ni aṣalẹ ọjọ yẹn, mo kan kuro ni). Niwọn igba ti Sipporah, ati 
obinrin arugbo kan, ati obinrin arugbo gidi-gidi miran - n duro fun awọn ijọ, ṣe ̣e rii, bi o ti jẹ iyawo Mose 
nitootọ, Sipporah. A si kiyesi i pe mo sọ fun un pe ki o ma duro ti wọn. Botiwu ki wọn o dagba to, awọn ijọ ti a 
fi ọgbọn ori gbekalẹ ni wọn. Maṣe duro ti wọn! Akoko ti wọn ti lọ. Ṣugbọn nigbati o de ọdọ iyawo mi - eyitiṣe 
ijọ ti emi ti Jesu Kristi ti ran mi si ni igba ikẹhin yi, ohun si niyi - duro sihin! Mo si lọ si iha iwọ-oorun.

60

Nigbana, Arabinrin Steffy .... O lee ma si nihin nitoripe o wa ni ile iwosan. Nko mọ. Bẹẹ ni, oun niyi. 
Arabinrin Steffy wa si ile mi fun adura siwaju ki o to lọ si ile iwosan fun isẹ-abẹ, ki Ọlọrun lee ran an lọwọ, ki o 
si bukun un. O si ̣se bẹẹ.

61

O si wipe, “Mo la ala kan, Arakunrin Branham.”

Mo wipe, “Ṣe bẹẹ ni?”

O si wipe, “Mo la ala pe mo lọ si iha iwọ oorun ....” (Iyẹn ni ikẹfa.) O si wipe, “Mo la ala pe mo lọ si iwọ 
oorun, o si jẹ orilẹ ede to n yi. Nigbati mo si wo o, ọkunrin kan si n duro ni ori oke kan, ọkunrin naa jẹ arugbo 
pẹlu irun agbọn funfun; irun rẹ si kun bo oju rẹ. O si ro aṣọ funfun kan mọra.” O wipe, “Iji n fẹ aṣọ naa.” (Mo 
ro pe iyẹn tọna, Arabinrin Steffy, bẹẹ.) O si wipe, “Mo n sunmọ ọn. O duro ni ori oke nla kan, o n wo iha ila 
oorun.” O si wipe, “Mo n wo o, ”Ta ni ọkunrin arugbo yi?“ O si sunmọ ọn, o sunmọ ọn. Nigbati o si sunmọ, o 
da ẹniti o jẹ mọ. O jẹ Elijah, ẹni aiku ni, wolii naa, o n duro si ori oke naa, o n wo iha ila oorun.

O wipe, “Mo gbọdọ ri i!” (O n ṣe alaini ohun kan.) O si sare lọ si ori oke naa, o ṣubu sibẹ lati ba a sọrọ ni 
orukọ Elijah, o wipe nigbati oun sọrọ, o gbọ ohun kan ti o sọ pe, “Ki ni iwọ n fẹ, Arabinrin Steffy?” Ẹni naa si jẹ 
emi.

62

Ala rẹ wa si imuṣẹ nibẹ arabinrin Steffy. Nitori lẹsẹkẹsẹ lẹyin iyẹn, mo lọ si Louisville. Ohun ti o nilo ni 
adura naa, lati ri pe o jade layọ kuro ni ile iwosan; ati ami pe mo n lọ si iha iwọ oorun, ti mo n kiyesi ila oorun, 
nitori awọn agutan mi.

Kiyesi, mo lọ si ilu Louisville, nigbati mo pada wa, o da bi ẹnipe mo bẹrẹ ni ẹnu ọna, idena kan si wa ti 
wọn gbe si ẹnu ọna mi. Ọgbẹni Goyne, ti opopona ilu nihin, o n lọ ni oju ọna. O wipe, “Billy, wa sihin.” O 
wipe, “Iwọ ni lati wu ẹnu ọna rẹ ati ohun gbogbo bẹẹ .... Ogiri, okuta ara ogiri, ati ẹnu ọna naa.

Mo wipe, “Koburu, o dara, Bill.” Mo wipe, “N o ṣe e. Nigbawo?”

O wipe, “N o sọ fun ọ. N o jẹki o mọ igbati yoo jẹ.” O wipe, “Ni oṣu akọkọ, wọn yoo bẹrẹ si ̣se e.”

Mo wipe, “O dara.”

Nitorina, mo bẹrẹ si lọ si ile, iyawo mi si wipe, mo ni lati lọ ile itaja kiakia.“ Mo n lọ ni oju ọna naa, ọkunrin 
kan, ti orukọ rẹ n jẹ Raymond King, ẹnitiṣe onimọ ẹrọ .... Mo maa n pe e ni ”Eti-Amọ̀“ nitoripe nigbati a jẹ 
ọmọde, ti a maa n luwẹ papọ, o fi amọ̀ gba eti ọmọkunrin kan, a si maa n pe e ni ”Etí Amọ̀.“ O n gbe ni ayika 
opopona kan ti ko jinna si ọdọ mi ni nkan bi ilẹkun keji ni isalẹ ọdọ Arakunrin Wood.

63

Nitorina mo wipe, “Amọ, wa nihin ni iṣẹju kan.”

O wipe, “O dara, Billy.” O wa sibẹ.

Mo wipe, “Ohun ti o gbe wa si ẹnu ọna ile mi ....”

O wipe, “Billy, wọn yoo gbe gbogbo rẹ wọle. Gbogbo awọn igi yi, awọn ogiri wọnyi, ohun gbogbo yooku 
ni a ni lati gbe kuro.”

Mo wipe, “Ṣugbọn onimọ ẹrọ sọ fun mi pe ile mi wa ni oju ọna.”

O wipe, “Bẹẹ ni, ṣugbọn wọn yoo fẹ ẹ loju. Wọn yoo gbe e kuro botiwu-kori.” O wipe, “Ti emi naa pelu.”

Mo wipe, “Koburu, Arakunrin Wood jẹ oniṣẹ ọna to n lo okuta,” mo si wipe, “N o sọ fun un ki o sun mọ 
ẹyin.”

O wipe, “Billy, maṣe fi ọwọ kan an. Jẹki agbaṣẹṣe funra rẹ sọ iyẹn. Iyẹn jẹ ile alufa, a bi bẹẹ kọ?”

Mo wipe, “bẹẹ ni, sa.”

O wipe, “Jẹki o ṣe e.” O wipe, “Ṣe o mọ ohun ti mo n sọ.”

Mo wipe, “Bẹẹ ni.” Mo kuro nibẹ kiakia, iranti kan wa si ọkan mi lori eyi. Mo lọ si ile, mo lọ si inu iyara 
ikawe mi, mo si mu iwe yẹn, o si wa nibẹ. Ki i ṣe kọnkere ni wọn fi kọ ọ - okuta ni.

Mo wipe, “Meda, mura.”

Àlá mẹfa to tẹle ara wọn, iran si de ni ade.“ Nigbati awọn nkan wọnyi ba wa si imuṣẹ, lọ si iha iwọ oorun.64

Mo pe ilu Tucson. Arakunrin Norman ni ibikan. Nko mọ ibiti mo n lọ. Nko mọ ohun ti n o ṣe. Mo kan wa ni 
.... Mo n duro. Nko mọ ohun ti n o ṣe. Mo n fi ile kan ti nko ni lati san owo ile fun. Owo iṣẹ mi jẹ ọgọrun dọla ni 
ọsẹ kan. Mo maa n ni lati san ọgọrun dọla ni oṣu fun ile kan. Mo wa nihin pẹlu awọn arakunrin mi ati awọn 
arabinrin mi, nibiti wọn ti nifẹ mi. Mo si nlọ si ibiti nko mọ. Nko mọ idi. Nko lee sọ idi fun yin. Ṣugbọn ohun kan 
wa ti mo mọ: Ki n sa tẹle ohun ti O sọ pe ki n ṣe. Nko mọ ọna ti n o ya si, tabi ohun ti n o ṣe. Iyẹn ki i ṣe 
ojuṣe mi ....

Mo ro pe Abrahamu ni imọlara kannaa nigbati Ọlọrun sọ fun un pe, “Lọ si oke okun.” Ko mọ ohun ti oun 
yoo ṣe, ṣugbọn o n lọ ni irinajo, o ya ara rẹ sọtọ. Nko mo ohun ti n o ṣe.

Ni owurọ ọjọ Satide ti o kọja, ọsẹ kan ati ọjọ kan sẹyin, ni nkan bi agogo mẹta owurọ, mo ti dide, mo si ti 
mu omi ife kan, mo si da aṣọ ibora bo Josẹfu ọmọ mi ninu iyara rẹ. Mo si ti pada wa, mo si dubulẹ, mo lọ 
sun. Nigbati mo lọ sun .... Bayi, mo n mu awọn ala kekeke ati awọn nkan bẹẹ kuro, nitorina, ẹ o mọ ipilẹ 
ohun ti mo fẹ sọ. Mo da aṣọ bo Josẹfu, mo si pada lọ, mo si sun. Mo si la àlá kan.

65

Mo si la ala pe mo ri ọkunrin kan ti o yẹ ki o jẹ baba mi, botilẹ jẹ pe eniyan nla ni. Mo si ri obinrin kan ti o 
yẹ ki o jẹ iya mi, botilẹ jẹ pe irisi rẹ ko jọ ti iya mi. Ọkunrin yi si buru si iyawo rẹ. O si ni ọpa ẹlẹ́muga mẹta, 
eyiti o fi igi ṣe, .... Ṣe ẹ mọ bi eniyan ṣe maa n ge igi kekere lati ara igi nla; o mu ọpa ẹlẹmuga mẹta jade. Ni 
gbogbo igba ti obinrin yi fẹ dide, ọkunrin naa yoo gba ọrun rẹ mu, yoo si fi igi gba ori rẹ, yoo si lu u bolẹ. 
Obinrin naa yoo si sun silẹ, yoo maa banujẹ, yoo maa sọkun, nigbana, yoo bẹrẹ si maa dide pada.

Ọkunrin yi yoo si maa rin kiri pẹlu igberaga, pẹlu igẹ rẹ nita - o tobi pupọ. Ti iyawo rẹ ba ti dide pada, yoo 
tun gba ọrun rẹ mu, yoo mu ọpa ẹlẹmuga mẹta yi, yoo si fi gba ori rẹ, yoo lu u bolẹ, yoo si ti igẹ rẹ sita bi 
ẹnipe o ti ̣se ohun nla.

Mo duro, mo n wo-ye. Mo ro o pe, “NKo lee dojukọ ọkunrin yẹn. O tobi pupọ. Ati pe o yẹ ki o jẹ baba mi. 
Ṣugbọn ki i ṣe baba mi.” Mo si wipe, “Ko ni ẹ̀tọ lati maa fi iya jẹ obinrin yẹn bẹẹ.” Ara mi ko si balẹ mọ pẹlu bi 
o ṣe n ṣe iyawo rẹ yi.

66

Nitoina, lẹẹkan naa, mo ni igboya ti o tó, mo si tọ ọ lọ mo gbá aṣọ rẹ mu lọ́rùn, mo si n fì í kiri. Mo si 
wipe, “Iwọ ko ni ẹtọ lati nà.” Nigbati mo sọ bẹẹ, isan ara mi dide! Mo da bi òmìrán. Ọkunrin naa si wo awọn 
isan ara mi, ẹru mi si ba a. Mo si wipe, “Ti o ba lu u lẹẹkan si, iwọ yoo ni lati dojukọ mi.” Ẹru si ba a lati lu u 
lẹẹkan si. Mo si dide.

Mo wa ni ori ibusun fun igba diẹ si. Mo si ro o pe, “Kini iyẹn? O ṣe ajeji bi mo ṣe la ala nipa obinrin yẹn.” 
Laarin iṣẹju diẹ, itumọ rẹ si wá - Mo ri itumọ rẹ.

Obinrin naa duro fun ijọ aye loni - gbogbo aye. A bi mi sinu irira yi, emi si niyi. O yẹ ki o jẹ iru iya kan .... 
Ti o ba jẹ iya panṣaga - sibẹ. A bi mi sinu rẹ. Ọkọ rẹ si ni ijọ ẹlẹkọ adamọ to n sakoso rẹ. Ọpa igi ẹlẹmuga 
mẹta ti o ni ni baptisimu ni orukọ mẹtalọkan, awọn orukọ eke, ti o fi jẹ pe gbogbo igba ti o ba fẹ dide (ti ijọ ba 
fẹ gba a), o n lu u bolẹ pẹlu rẹ. Bẹẹ ni, nitoripe o tobi pupọ, mo wo yika, ẹru rẹ̀ ba mi diẹ. Lẹyinnaa mo doju 
kọ ọ botiwu-kori, iṣan ti o dide si jẹ iṣan igbagbọ. Iyẹn mu ki n ronu, pe¸ “Ti Ọlọrun ba wa pẹlu mi, ti O si lee 
fun mi ni agbara, lati jẹki n dide fun ijọ,” ki o ma baa lu mọ.

67

O gbọdọ ti to agogo mẹwa ni ọjọ naa, nigbati iyawo mi n wọ inu iyara wa, o si ṣẹlẹ pe, mo wọ inu iran 
kan lọ, ni owurọ ọjọ naa .... Bayi, ẹ ranti pe ki i ṣe ala!
68

Iyatọ wa laarin àlá ati iran. Ala n ṣẹlẹ nigbati eniyan n sun; iran n waye, nigbati eniyan ko sun. A bi wa ni 
ọna yẹn. Eniyan ẹlẹran ara, nigbati ó ba la ala, o n ṣẹlẹ ni oju orun. Ko si mọ ohunkohun ni oju orun. Awọn 
ònmọ̀ rẹ̀ ni agbara, nigbati ko ti i sun. Ni ipo aisun, iwọ jẹ eniyan pipe. O n ri, o n mọ ìtọ́wò, o n ni imọlara, o n 
gbọ òórùn, o si n gbọran. Ṣugbọn nigbati o ba wa ni oju orun, ti o sun, iwọ ko lee riran, mọ ìtọ́wò, ni imọlara, 
gbọ òórùn, tabi ki o gbọ́ran. Ṣugbọn ohun kan n ṣẹlẹ nigbati o ba n la àlá pe .... Iwọ n pada si ipo aisun yi. 
Iranti kan wa, ti iwọ fi n ranti ohun kan ti o la ala nipa rẹ ni ọpọlọpọ ọdun sẹyin.

Bi eniyan ṣe ri niyi. Ṣugbọn Ọlọrun ṣe iyantẹlẹ ohun kan, ipo ala yi ko jina si a-riran, ipo orun ati aisun 
wa papọ fun a-riran. Fun ariran lati ri iran kan, ko nilo lati sùn - o n wa ni inu awọn oǹmọ̀ ara rẹ̀, o n la àlá 
nigbati ko sun.

Mo n ṣe alaye iyẹn fun awọn dokita kan ni ọfisi mi, wọn si dide, wọn wipe, “Iyanu ni eyi. Nko tilẹ ronu iru69

nkan bẹẹ rii.” Nigbati wọn ṣe ayẹwo ilera kan fun mi, ti wọn si wipe awọn ko ti i ri iru nkan bẹẹ ri. Koburu, wọn 
wipe, “Ohun kan maa n ṣẹlẹ si ọ.”

Mo si wipe .... Mo sọ fun wọn. Wọn wipe, “Ohun niyi, bẹẹ gẹlẹ ni.”

Awọn imọlara mejeeji sunmọ ara wọn. Ki i ṣe ohun ti mo lee ṣe, ko si mu mi ga ju eniyan yooku lọ. 
Ọlọrun lo ṣe e bẹẹ. Iwọ ko sun, iwọ wa ni inu oǹmọ̀ rẹ, o si n la ala bi ẹniti n sùn. O n duro sihin, o n wo ita bi 
eyi .... gbogbo yin ni ẹ ti rii, kaakiri gbogbo agbaye.

O o ki n lọ sun - Mo n duro lẹyin aga iwaasu ti mo n ba awọn eniyan sọrọ. Ẹ n gbọ ti mo n lọ ninu iran, ti 
maa tun jade kuro nibẹ nigbati mo n wa ọkọ pẹlu yin, nibikibi, ti mo si n sọ ohun ti yoo ṣẹlẹ si yin. Ko si kuna 
ri. Ko ti i ṣẹlẹ bẹẹ ri. Njẹ ẹnikẹni ti ri i ki o kuna ri? Rara, sa. Ko lee kuna. Ko lee kuna. Ko ti i kuna ri. Ṣe 
ẹnikẹni ti ri i ki o kuna ri? Rara, ṣa. Ko lee kuna. Ko lee kuna niwọn igba ti O ba jẹ Ọlọrun. Kiyesii, ni ori pẹpẹ, 
ẹgbẹ-gbẹrun, niwaju ẹgbẹ-gbẹrun eniyan, paapa ni ede miran ti nko lee sọ sibẹ ko lee kuna. Ṣe ẹ rii. Ọlọrun 
ni.

Bayi, ninu iran yi, tabi bi mo ṣe n sọ, mo wo, mo si ri ohun ajeji kan. Bayi, o da bi ẹnipe ọmọ mi ọkunrin 
kekere, Josẹfu, wa ni ẹgbẹ mi. Mo n ba a sọrọ. Bayi, ti iwọ yoo ba kiyesi iran yẹn daradara, iwọ yoo ri idi ti 
Joseph fi n duro sibẹ.

70

Mo si wo o, igbo nla kan si wa. Ninu igbo yi, ninu asopọ awọn ẹyẹ - awọn ẹyẹ kekeke, wọn ga, wọn si 
gun ni iwọn aabọ inṣi.... Wọn jẹ alagba kekere. Awọn iyẹ wọn dori kodo. Iyẹ meji si mẹta lo wa ni apa oke, 
mẹfa si mẹjọ ni apa to tẹlee, awọn mẹdogun tabi ogun lo tẹ lee, wọn sọkalẹ ni irisi piramidi, ile olori ṣonṣo. 
Awọn ẹda kekere naa .... Awọn iranṣẹ kekeke yi, o ti rẹ̀ wọn. Wọn si n wo iha ila oorun.

Mo si wa ni Tucson, ni Arizona, ninu iran naa. Nitori .... Ọlọrun ṣe e ni ọna ti ko fẹ ki n kuna lati ri ibiti iran 
naa ti n waye. Mo n gbọn èèmọ́ kuro lara mi ninu aginju naa. Mo wipe, “Bayi, mo mọ pe eyi jẹ iran, mo si mọ 
pe mo wa ni Ilu Tucson. Mo si mọ pe awọn ẹyẹ kekeke nibẹ n duro fun ohun kan.” Wọn si n wo iha ila oorun. 
Lojiji, wọn mura lati fo, wọn si lọ si iha ila oorun.

Ni kete ti wọn fo lọ, asopọ awọn ẹyẹ ti o gun ju ti wọn lọ wa. Wọn da bi adaba, iyẹ wọn mú ṣonṣo, o si jẹ 
alawọ ewú-ori, awọn iyẹ ti o mọ́ra ju ti awọn ẹyẹ akọkọ ti ̣se iranṣẹ lọ. Wọn si n bọ wa si iha ila oorun kiakia.
71

Bi wọn ṣe kuro ni oju mi, mo yi oju mi si iha iwọ oorun, o si ṣẹlẹ nibẹ. Iro nla kan wá, ti o mi gbogbo aye 
ti-ti! Bayi maṣe padanu eyi! Ẹyin ti ẹ n feti si ohun yi, ẹ ri i daju pe ẹ loye eyi daradara!

Lakọkọ, ìró bi àrá! Mo si ro pe o dun bi iro to n jade, tabi ohunkohun ti a lee pe iru iro to maa n dún 
nigbati ọkọ-ofurufu ba n fo kọja, ti iro naa si pada wa si ori ilẹ aye. O mi tì-tì .... O dún bi àrá, ohun gbogbo 
bẹẹ. Nigbana, o lee jẹ iro ara ati ohun bi mọnamọna. Nko ri mọnamọna. Mo kan gbọ iro nla yẹn ti o jade lọ, ti 
o dún bi igba ti o ti gusu wa lati ọdọ mi, si iha orilẹ ede Mexico.

Ṣugbọn o mi ilẹ ti-ti. Nigbati o si ̣se bẹẹ, mo ṣi n wo ila iwọ oorun, ati lọ si ainipẹkun, mo ri akojọ-pọ ohun 
kan to n bọ wa. O da bi ẹnipe àmì tó-tò-tó ni. Iye awọn ti o wa nibẹ ko lee din-ni-marun, ko si lee ju meje lọ. 
Ṣugbọn wọn ni irisi Piramidi, eyitiṣe ile olori ṣonṣo, to maa n fẹ̀ nisalẹ ṣugbọn to n tin-rin lọ soke, bẹẹ ni 
awọn ojiṣẹ to n bọ wa yi ri.

72

Nigbati eyi si ṣẹlẹ, agbara Ọlọrun Olodumare gbe mi lọ soke lati lọ pade wọn. Mo si lee ri i .... Ko fi mi 
silẹ. Ọjọ mẹjọ ti kọja, nko si lee gbagbe rẹ sibẹ. Ko si ohun to yọ mi lẹnu to bẹẹ ri. Awọn ẹbi mi yoo sọ eyi fun 
yin.

Mo lee ri awọn angẹli naa, ti irisi wọn ni ìyẹ́-ẹ̀yìn, wọn yára ju bi iro ṣe lee yara lọ. Wọn wa lati ainipẹkun 
laarin iṣẹju aaya. Ki o to ṣẹju, ni iṣẹju kan, wọn ti de ibẹ. Nko ni akoko lati ka wọn. Ko si akoko, ju ki n wo wọn 
lasan lọ. Awọn ti wọn lagbara, awọn angẹli alagbara nla, ti iyẹ wọn funfun! Iyẹ wọn wa lori wọn, won n lọ 
“Wiu-wiu,” nigbati eyi si ṣẹlẹ, a gbe mi lọ si inu Piramidi yi, ti asopọ awọn angẹli naa mu wa.

73

Mo ro o, Pe, “Bayi, ohun niyi.” Nko lee sọrọ, mo wipe, “Ah, akiika! Eyi tumọsi pe iro kan n bẹ ti yoo pa 
mi. Mo ti de opin irinajo mi ni aye bayi. Nko gbọdọ sọ fun awọn eniyan mi nigbati iran yi ba lọ. Nko fẹ ki wọn o 
mọ nipa rẹ. Ṣugbọn Baba ọrun ti jẹ ki n mọ pe akoko mi ti pari. Nko ni sọ fun ẹbi mi, ki wọn o ma ba a ṣe 
iyọnu nipa mi, nitoripe mo ti fẹ kuro lori ilẹ aye. Awọn angẹli wọnyi si ti wa fun mi, n o si ku laipẹ, ninu iro kan.”

Nigbana, ero kan tọ mi wa, nigbati mo wa ninu awọn asopọ naa, o wipe “Rara, iyẹn ki i ṣe bẹẹ. Ti yoo ba 
pa ọ, ko ba ti pa Joseph pẹlu,” mo si n gbọ ti Joseph n pe mi. Koburu, nigbana, mo yipada, mo si ro pe, 
“Oluwa Ọlọrun ki ni iran yi tumọsi?”

Mo n ro o, o si tọ mi wa. Ki i ṣe ohùn, o kan tọ mi wa ni.“ Ah! Awọn angẹli Ọlọrun lo n tọ mi wa yi, lati fun 
mi ni aṣẹ isẹ iranṣẹ mi ti o kan!” Nigbati mo si ro iyẹn, mo gbe ọwọ mi soke mo si wipe, “Ah, Jesu Oluwa, ki

ni ohun ti Iwọ yoo fẹ ki n ṣe? Iran naa si pari. Fun bi wakati kan, nko ni imọlara kankan.

Bayi, ẹyin eniyan wọnyi mọ ohun ti ibukun Ọlọrun jẹ. Ṣugbọn agbara Ọlọrun yatọ patapata, agbara 
Oluwa ni iru ipo bẹẹ. Mo ti ni imọlara rẹ ni ọpọlọpọ igba tẹlẹ ri, ninu iran, ṣugbọn ko to bẹẹ. O dabi ẹru to wa 
tọwọtọwọ. Ẹru ba mi, to bẹẹ gẹẹ ti ara mi rọ niwaju awọn ẹda yi. Otitọ ni mo n sọ. Bi Paulu ti sọ, “Emi ko 
parọ.” Ẹ ko ti i ri ki n maa sọ ohun ti ko tọna nipa iru nkan bẹẹ ri. Ohun kan fẹẹ ṣẹlẹ!

74

Nigbana, lẹyin igba diẹ, mo sọ pe, “Jesu Oluwa, ti n o ba ku, jẹki n mọ, ki n ma ba sọ fun awọn eniyan 
mi nipa eyi. Ṣugbọn ti o ba jẹ pe ohun miran ni, jẹki n mọ.” Ko si idahun.

Lẹyin ti Ẹmi ti fi mi silẹ fun nkan bi ọgbọn iṣẹju, mo ro bẹẹ, tabi ju bẹẹ lọ, mo wipe, “Oluwa, ti o ba jẹ 
bẹẹ, nigbana, pe n o ku ni, ti O si ti pari pẹlu mi lori ilẹ aye, ti a o si mu mi lọ si ile bayi .... ti o ba si jẹ bẹẹ, o 
dara. Gbogbo rẹ dara.” Nitorina, mo wipe, “Ti o ba ri bẹẹ, jẹki n mọ. Ran agbara Rẹ si mi pada. Nigbana, n o 
mọ, nko si ni sọ fun awọn eniyan mi, tabi ẹnikẹni, nipa rẹ, nitoripe Iwọ n mura lati mu mi lọ.” Ko si si ohun ti o 
ṣẹlẹ. Mo duro fun igba diẹ.

Nigbana mo sọ pe, Jesu Oluwa, ti ko ba tumọsi iyẹn, ti o si tumọsi pe O ni ohun kan fun mi lati ṣe, ti yoo 
si fara han mi lẹyinnaa, nigbana, ran agbara Rẹ.“ O si fẹ ẹ lee gbe mi kuro ninu iyara yẹn!

Mo ri ara mi nibikan, nibi igun inu ile naa. Mo lee gbọ bi iyawo mi ṣe n gbiyanju lati mi ilẹkun. Ilẹkun iyara 
ibusun ti ti-pa. Mo si ni Bibeli kan ti O ṣi silẹ, mo si n ka a .... Nko mọ, ṣugbọn mo gbagbọ pe Iwe Romu ori 
kẹsan, ẹsẹ ti o gbẹyin ni o wa: “Kiyesii mo gbe okuta ikọsẹ ati apata idigbolu kalẹ si Sioni: ẹnikẹni ti o ba si 
gba a gbọ, oju ki yoo tii.”

Mo ro o pe, “Iyẹn sajeji n o maa ka iyẹn,” Ẹmi ṣi n gbe mi ninu iyara. Mo pa Bibeli de, mo si n duro sibẹ. 
Mo lọ si ibi ferese, ni agogo mẹwa owurọ, mo gbe ọwọ mi soke, mo si wipe, “Oluwa Ọlọrun, nko mọ. Eyi jẹ 
ọjọ to sajeji si mi. Mo si wa ni ẹgbẹ ara mi, o fẹẹ jẹ bẹẹ.”

Mo wipe, “Oluwa, ki ni iyẹn tumọsi? Jẹki n ka a lẹkan si, ti O ba jẹ Iwọ.” (Bayi, eyi jọ ọrọ ọmọde.) Mo si 
gbe Bibeli naa, mo si ṣii. Ibẹ ni O wa lẹkan si, nibikanaa - Paulu, o n sọ fun awọn Juu pe wọn n gbiyanju lati 
gba a nipa iṣẹ, ṣugbọn igbagbọ ni a fi n gba a gbọ.

Koburu, o ti jẹ akoko ti ko rọrun lati igba naa. Bayi, ẹ ri ibi ti mo n duro si. Nko mọ ohun to n ṣẹlẹ. Nko 
mọ ohun ti n o sọ. Ṣugbọn nisisiyi, jẹki n, lati isisiyi lọ, fun nkan bi iṣẹju mẹẹdogun tabi ogun iṣẹju, ẹ jẹki n sọ 
ohun kan nihin bayi. Ẹ ranti, awọn iran yẹn ko ti i kuna ri.

Bayi, n o ka ẹsẹ Iwe Mimọ fun iṣẹju kan. Ti ẹ ba sakiyesi, ninu Iwe Ifihan, ori kẹwa …Bayi, ẹ jẹ ki n sọ 
eyi: Ti iran naa ba ba Iwe Mimọ mu, Iwe Mimọ nikan lo lee sọ itumọ rẹ. Ati pe, mo fẹ ki o so eyi papọ. Bayi, 
ẹyin ti ẹ wa nihin ati ẹyin ti ẹ n gbọ wa lori ẹrọ, ẹ rii daju pe ẹ sọ eyi ni ọna ti mo gba sọ ọ, nitoripe eniyan lee 
ṣe ailoye rẹ pupọ. (Ṣe oju n kan yin? O dara. Ẹ sa a .... Mo dupẹ lọwọ yin nitoripe ẹ wa ni idakẹjẹjẹ, ẹ si 
dara.)

Bayi angẹli keje .... Bayi, ẹyin alagba (bi mo ṣe pe akori iwaasu yi), eyi ha jẹ amin opin bi? Nibo ni a n 
gbe bayi? Akoko wo ni a wa? Bi ẹniti ara rẹ ko balẹ, ti ko sun ni gbogbo oru, to n ji, to n dide, to n yẹ agogo 
wo lati mọ akoko - to n tan imọlẹ - adura mi ni pe, “Ọlọrun, jẹki a tan imọlẹ naa.” Mo n duro si ipo ti ko rọrun, 
ti ẹ ba lee mọ. Ẹ ranti, mo sọ fun yin ni orukọ Oluwa, mo ti sọ otitọ fun yin! Ohun kan fẹ ṣẹlẹ! Nko mọ. Bayi, 
ẹyin ti ẹ wa lori ẹrọ, Ṣe ẹ ni oye eyi? Nko mọ! N o gbiyanju lati .... Ohun kan wa sọkan mi ni ana, nigbati mo 
wa ni iyara ikawe mi. Nko sọ pe otitọ ni eyi. O kan jẹ ohun to n rin ni ọkan mi, nigbati mo ti n rin ni ori ilẹ.

O yẹ ki n lọ si .... Ki n kuro diẹ, ki n si lọ pẹlu Charlie, ki n si lọ si oko-ọdẹ pẹlu rẹ ni ọjọ kan, ki a to fi ara 
wa silẹ.

Ẹ jẹki n sọ pe, nitoripe mo n lọ si iwọ oorun, ko tumọsi pe mo n fi Ile Ijọsin yi silẹ. Ijọ ti Oluwa Ọlọrun fun 
mi niyi. Ibi ni Olu ijọ mi. Ibi ni mo n gbe. Mo kan n lọ ni igbọran si aṣẹ ti a fifun mi nipaṣẹ iran ni. Ọmọ mi, Billy 
Paul, yoo si maa jẹ akọwe mi lọ. Ọfisi mi yoo si wa nihin ninu ijọ yi.

Nipa iranlọwọ Ọlọrun, n o pada wa nigbati nkan yi ba pari, n o si ṣe iwaasu lori awọn edidi mejeeje. Ati 
iwaasu ti mo ba fẹ ka silẹ, tabi ohunkohun miran, n o ṣe e nihin ni inu ijọ yi. Nihin, bi mo ṣe mọ to, ibiyi ni mo 
ti lee waasu pẹlu ominira ju bi mo ṣe lee ṣe lọ nibikibi ni agbaye - nitori awọn eniyan nihin ti wọn gbagbọ, ti 
ebi si n pa wọn, ti wọn si n tẹsiwaju. Ibiyi si da bi ile si mi. Àyè mi niyi. Ti ẹ ba si ṣe akiyesi, àlá naa pẹlu sọ 
ohun kan naa, ṣe ẹ rii, nibiti ounjẹ naa ....

Bayi, ṣugbọn nko mọ ohun ti o wa ni ọjọ iwaju. Ṣugbọn mo mọ Ẹniti o di ọjọ iwaju mu. Ohun to ṣe koko 
niyẹn.

Bayi, Ọlọrun, ti mo ba kuna, dariji mi, ki O si pa ẹnu mi de, Oluwa, si ohunkohun ti ko ni jẹ ifẹ Rẹ.  Mo79

kan n ṣe eyi nitoripe mo ni imọlara ni, Oluwa. Jẹki awọn eniyan ni oye rẹ - pe o jẹ imọlara.

Idi ti mo fi ro pe itumọ naa ko wa lẹsẹkẹsẹ, o jẹ nipa agbara aṣeyiowu Ọlọrun, nitoripe mo gbagbọ pe a 
kọ ọ sinu Bibeli nihin fun mi. Ti o ba si jẹ ohun ti Iwe Mimọ sọ, Iwe Mimọ nikan lo lee sọ itumọ Rẹ. Ti eyi ba si 
jẹ otitọ, arakunrin, arabinrin, nko gbero lati da ẹru ba yin, ṣugbọn o dara ki a ṣọra nisisiyi. A n mura lati .... 
Ohun kan fẹ ṣẹlẹ.

Mo si sọ eyi tọwọtọwọ ati pẹlu ibẹru Ọlọrun. Njẹ ẹ ro pe n o duro sihin .... ti ̣eyin eniyan yi si gba mi gbọ 
lati jẹ wolii. Nko pe ara mi bẹẹ. Imọlara mi leyi. Ni ọdun to kọja mo sọ pe, “Ohun kanṣoṣo ti mo ri, nipe, isọji ti 
pari ni orilẹ ede - tabi ni orilẹ ede yi botiwu ki o ri.” Mo rin irinajo ihinrere - ọpọlọpọ yin lọ pẹlu mi. Ah, o dara. A 
ni akoko nla, awọn ipade daradara, ọpọlọpọ ero. Ṣugbọn ko de ibiti o yẹ. Ni ọdun yi, n o rin irinajo ikiri waasu. 
Bi mo ba ṣe lee tete ṣe e to, n o lọ si Ilẹ Adulawọ, India, ati kaakiri agbaye, bi mo ba ṣe lee ṣe e, ninu irinajo 
ikiri waasu miran.

Ti iyẹn ko ba siṣẹ, nigbana, nko ni mu omi, bẹẹ ni nko ni jẹun, n o gun awọn oke nla lọ, n o si duro sibẹ 
titi ti Ọlọrun yoo fi dahun adura mi. Nko lee maa gbe ile aye bi eyi. Nko lee tẹsiwaju mọ. Eyi lee jẹ idahun 
nihin. Nko mọ. Titi ti yoo fi yi mi pada ....

Ṣe ẹ lee ranti iran kan, ni nkan bi ọsẹ mẹta sẹyin, mo n duro ninu oorun, mo n waasu si apejọpọ? 
Gbogbo ẹyin to wa nihin ni ọjọ Aiku to kọja, ọpọlọpọ awọn ọjọ Aiku. Ẹyin eniyan nihin ti ẹ gbọ ohùn iwaasu 
naa ti ẹ si wa nihin nigbati a ṣe e, ẹ loye awọn nkan wọnyi, nitoripe n o sọ nipa awọn nkan wọnyi, ki ẹ si 
kiyesii. Awọn nkan ti a ti sọ nipa awọn nkan wọnyi, wọn n ṣe afiwe eyi. Nitorina o gbọdọ jẹ itumọ rẹ. Nko mọ. 
Idi niyi ti mo fi maa n sọ pe alagba, njẹ eyi ni?“

Mo gbagbọ pe angẹli keje ninu Iwe Ifihan ori kẹwa, oun ni iranṣẹ keje ti inu Iwe Ifihan 3:14. Ẹ ranti .... 
Bayi, ẹ jẹki n ka a, ẹ wo o, nibiti mo ti lee ka a. Nisisiyi, eyi ni angẹli keje.
81

Ṣugbọn ni ọjọ ohun angẹli keje [ẹsẹ keje], nigbati yoo ba fun ipe, nigbana ni ohun ijinlẹ Ọlọrun pari, gẹgẹ 
bi ihinrere ti o sọ fun awọn iranṣẹ Rẹ, awọn wolii.

Bayi, ẹ kiyesi, angẹli ni eyi, o si jẹ angẹli igba ijọ keje, nitoripe o sọ nihin pe angẹli igba ijọ keje ni. Njẹ ẹ ri 
iyẹn? Ti ẹ ba fẹ ri ẹniti .... Tabi ibiti angẹli naa wa - Iwe Ifihan 3:14. Oun ni angẹli si ijọ Laodekia.

Bayi, ẹ ranti igba ti Bibeli sọ eyi nihin, awọn angẹli ni awọn igba ijọ. Bayi, ninu eyi, yoo wa ni ibamu pẹlu 
awọn edidi mejeeje ti a n bọ wa lati sọ nipa wọn. Awọn edidi meje ti a n gbiyanju lati sọ nipa wọn, nigbati a ba 
wa, akoko yi ni a o sọ nipa awọn edidi meje ti a kọ sinu Bibeli. Awọn edidi mejeeje yi, bi a ṣe mọ, o jẹ 
ifarahan awọn angẹli ijọ mejeeje. Ṣugbọn awọn edidi meje miran wa, ti a kọ si ẹyin iwe naa - ti ko si ninu 
Bibeli. Kiyesi, a o de inu rẹ laipẹ.

82

Bayi, ki n to bẹrẹ eyi, ṣe o ti rẹ yin? Ṣe ẹ o fẹ lati duro, ki ẹ yi ipo ti ẹ wa pada?

Bayi, ẹ feti silẹ daradara. Angẹli keje ti Iwe Ifihan ori kẹwa, ẹsẹ keje ni iranṣẹ igba ijọ keje, ṣe ẹ rii. Bayi, ẹ 
kiyesi. Bayi, ẹ kiyesii nihin.
83

Ṣugbọn ni ọjọ ohun angẹli keje, nigbati yoo ba fun ipe, nigbana ni ohun ijinlẹ Ọlọrun pari ....

Bayi, fifun ipe, iranṣẹ yi, angẹli keje nihin, o n fun ipe ohun iṣẹ ti a ran an si ijọ Laodekia. Ẹ kiyesi iru iṣẹ 
iranṣẹ yi. Bayi, ki i ṣe si angẹli akọkọ (a ko fun un ni iyẹn), angẹli keji, ikẹta, ikẹrin, ikarun, ikẹfa; ṣugbọn angẹli 
keje ni o ni iru iwaasu yi, ki ni ohun ti o jẹ? Kiyesii, iru iwaasu rẹ; o n pari gbogbo ohun ijinlẹ Ọlọrun ti a kọ 
sinu Iwe. Angẹli keje n ṣe akojọpọ gbogbo ijinlẹ ti awọn ẹgbẹ ti a fi ọgbọn eniyan gbekalẹ ati awọn ijọ ẹlẹkọ 
adamọ ti ̣se idibajẹ wọn. Angẹli keje ko wọn jọ, o si pari gbogbo ijinlẹ naa. Ohun ti Bibeli sọ niyi - o n pari ijinlẹ 
ti a kọ sinu Iwe.

Bayi ẹ jẹki a kiyesi diẹ ninu awọn ijinlẹ wọnyi, ti ẹ ba si fẹ ṣe bẹẹ, ẹ kọ wọn silẹ. Lakọkọ, n o mu ohun ti 
Bibeli Scofiled sọ nihin ninu Matiu ori kẹtala, ti ẹ o ba fẹ lati kọ awọn kan silẹ sinu wọn. Ti iwọ ko ba ni Bibeli 
Scofield, o lee ka ohun ti o ro pe awọn ijinlẹ naa jẹ.

Bayi, ni ori kọkanla:

O dahun, o si sọ fun wọn pe, Nitoriti a ti fifun yin [awọn ọmọ ẹyin Rẹ] .... Nitoripe, a ti fifun yin lati mọ 
ijinlẹ ijọba Ọlọrun, ṣugbọn a ko fifun wọn [awọn ijinlẹ naa].

Ijinlẹ naa niyi: Ijinlẹ jẹ Iwe Mimọ .... O jẹ otitọ ti a fi pamọ tẹlẹ, ti a si fihan lati ọrun wa, ṣugbọn ti i .... 
awọn ipa ijinlẹ rẹ si wa sibẹ, botilẹjẹpe a ti fi han. Awọn ijinlẹ ti o ga ju, awọn ijinlẹ naa si jẹ iwọnyi:

Ikinni: Ijinlẹ ijọba ọrun. Iyẹn ni a n sọrọ lee lori bayi. Iwe Matiu 13:3-15.85

Ijinlẹ keji jẹ ijinlẹ ifọju awọn ọmọ Israẹli ni igba ijọ yi. (Romu 11:25 pẹlu ohun ti a kọ sibẹ.)

Ijinlẹ kẹta ni ijinlẹ iṣipopada awọn eniyan mimọ to wa laaye ni opin igba ijọ yi (Iwe Kọrinti kinni ori 
kẹẹdogun, ati Iwe Tẹsalonika kinni 4:14-17.)

Ijinlẹ kẹrin ni ti ijọ Majẹmu Titun gẹgẹ bi ara kan, ti o jẹ apapọ awọn Juu ati awọn keferi. (Iwe Efesu 3:1-
11, Romu 16:25 ati Iwe Efesu 6:19, Iwe Kolose 4:3.)

Ijinlẹ karun ni ti ijọ, bi iyawo Kristi. (Iwe Efesu 5:28-32.)

Ijinlẹ kẹfa ni ti Kristi to wa laaye, ọkan ni ana, loni ati titi laelae. (Iwe Galatia 2:20 ati Iwe Heberu 13:8, ati 
ọpọlọpọ ibi bẹẹ.)

Ijinlẹ keje ni ti Ọlọrun, àní Kristi, ti ̣se ẹkunrẹrẹ Ọlọrun ninu ara, nipasẹ ẹniti gbogbo ọgbọn Ọlọrun ati iwa 
bi Ọlọrun ti pada tọ eniyan wa.

Ijinlẹ kẹsan ni ijinlẹ aiṣedede ti a ri ninu Iwe Tesalonika keji ati bẹẹbẹẹ lọ.

Ijinlẹ kẹwa ni ti awọn irawọ meje ti inu Iwe Ifihan 1:20 (A ti kẹkọ nipa iyẹn. Awọn irawọ meje ati awọn ijọ 
mejeeje, awọn iranṣẹ meje, ati bẹẹbẹẹ lọ.)

Ijinlẹ kọkanla ni ijinlẹ Babiloni, panṣaga naa, (Iwe Ifihan 17:5-7)

Iyẹn jẹ awọn kan ninu awọn ijinlẹ ti angẹli yi gbọdọ ṣe akojọpọ wọn ki o si fihan .... Gbogbo ijinlẹ Ọlọrun. 
Ati awọn yooku (Ẹ jẹki n sọ eyi pẹlu ibọwọ lai tọka si ara mi, ṣugbọn ki n tọka si angẹli Ọlọrun): ijinlẹ iru ọmọ 
ejo, ti o ti jẹ ijinlẹ ti o pamọ lati gbogbo aimọye ọdun wa; ore ọfẹ mu u jade - ki i ṣe itiju, ṣugbọn ojulowo ore 
ọfẹ tootọ; ko si ohun ti o jọ ọrun apadi ti o n jo titi laelae. Iwọ lee jona fun aimoye miliọnu ọdun. Ṣugbọn 
ohunkohun ti o ba jẹ ainipẹkun ko ni ibẹrẹ tabi opin, ọrun apadi si ni ibẹrẹ - ati gbogbo ijinlẹ wọnyi.

Ijinlẹ baptisimu Ẹmi Mimọ - Laisi isọyigi ara, ṣugbọn Kristi to n ṣe ohun kannaa ti Jesu ṣe. Ijinlẹ iribọmi, 
nibiti gbogbo ẹkọ mẹtalọkan ti sọ ọ di siṣe ni apejẹ Baba, Ọmọ, ati Ẹmi Mimọ, ati ijinlẹ Ọlọrun ti O jẹ ọkan ti 
ati muṣẹ nipa iribọmi ni orukọ Jesu Kristi ni ibamu pẹlu Iwe Ifihan, ti ijọ ni akoko yi gbọdọ gba. Diẹ ninu awọn 
ijinlẹ naa niyi.

Ọwọn ina to n pada wa. Amin! Awọn nkan ti o gbọdọ ṣẹlẹ niyi, a si ri i!

Ah, bi a ṣe lee tẹsiwaju lati maa ka awọn ijinlẹ naa. Bi a ṣe n ri ọwọn ina naa ti o dari awọn ọmọ Israẹli - 
Oun kan naa ti o kọlu Saulu, ti o mu u ṣubu ni oju ọna rẹ si Damasku, Oun kannaa, O n tọ wa wa pẹlu 
agbara kan naa, O n ṣe ohun kan naa, O n fi Ọrọ kan naa han, O n duro ti ikọọkan Ọrọ inu Bibeli.

Fí-fun ipe naa tumọsi fere ihinrere. Fífun ipe ninu Bibeli tumọsi pe ki eniyan mura fun ogun Iwe Mimọ. Ṣe 
ẹ n kọ ọ silẹ? Ogun Iwe Mimọ. Paulu wipe (Ti ẹ ba fẹ kọ eyi silẹ, Iwe Korinti kinni 14:8), Paulu wipe, “Bi ohùn 
ipe ko ba daju, bawo ni eniyan kan yoo ṣe mọ ohun ti yoo mura silẹ fun?” Ti ko ba si mu iro Iwe Mimọ jade, ti 
a fi idi rẹ mulẹ, ifidimulẹ Ọrọ Ọlọrun ti a fihan, bawo ni a o ṣe mọ nigba ikẹyin yi?

Ti o ba sọ pe wọn gbagbọ pe Jesu jẹ ọ̀kan naa ni ana, oni ati titi laelae, ti wọn ṣẹ́ awọn iṣẹ ami ati awọn 
iṣẹ iyanu ki gbogbo iṣẹda lee gbagbọ ninu Rẹ, ki gbogbo ijọ si gbagbọ ninu Rẹ nipa eyi, bawo ni a o ṣe mọ bi 
a o ṣe mura silẹ?

Ẹnikan wa pẹlu aworan kan, o si ya aworan gbogbo rẹ jade, ẹlomiran si wa pẹlu ohun miran, o si ya 
aworan ti o yatọ si eyi. Ẹnikan wa, o si wipe, “Ohun niyi,” pada wa si eyi, awọn miran si ti kọ awọn iwe yi ati 
awọn ohun bẹẹ.

Ṣugbọn Ọlọrun wa ninu agbara ajinde Rẹ, ta ni yoo si sọrọ lodi si i? Ti Jesu Kristi ba jẹ ọkan lana, loni, 
ati titi laelae, O ṣe ohun kannaa ti O ṣe lana, loni, ati titi laelae. Ohun ti o yẹ ki angẹli yi ṣe niyi - ki o mu awọn 
ijinlẹ wọnyi, awọn kùdiẹ̀-kudiẹ, ti awọn eniyan ti mu wa.

Kiyesii, ti o ba mu iro ti ko daju wa, ti ko ba Iwe Mimọ mu, ta lo lee mura silẹ? .... Ṣe ẹ ṣe akiyesi ikọọkan 
awọn igba ijọ wọnyẹn, bi mo ṣe sọ fun yin nipa bi ijọ ṣe n wọle wa, fere kan wa ti o dún, edidi kan sì ṣí silẹ. 
Ìpè si tumọsi ogun. Ti ko ba mu Ìpè ti o ba Iwe Mimọ mu, kini yoo tumọ si?

Ṣugbọn ẹ jẹki n mu eyi wa si iranti yin. Ẹ maṣe padanu rẹ bayi.

Kiyesii, igba ijọ kọọkan ni iranṣẹ tirẹ. A mọ iyẹn. Paulu ni iranṣẹ akọkọ. Nigbati ìpè akọkọ dun, ti edidi 
akọkọ sì ṣí, Paulu ni iranṣẹ akọkọ bi a ṣe rii. Ki ni ohun ti o ṣe? O kede ogun. Lori ki ni? Awọn ijọ atijọ lori bi 
wọn ko ṣe gba ami Messiah ti Jesu ti fi han wọn gbọ.

89

O yẹ ki wọn ti mọ ọn! O yẹ ki wọn o ti mọ. Ẹ ranti pe Paulu wá ni opin igba ijọ naa - gbogbo awọn iranṣẹ 
n wa ni opin igba ijọ wọn. Ni igba ikẹyin ni a ṣe afihan awọn nkan wọnyi.

Paulu, bi o ti mọ Iwe Mimọ, ti o si mọ pe Kristi ni Messiah naa .... O si ba gbogbo awọn sinagọgu wi lati 
ibikan sibikan pẹlu Iwe Mimọ, a si lee jade kuro ninu ikọọkan wọn, titi ti o fi gbọn eruku ẹsẹ rẹ nu, ti o si kọju si 
awọn keferi.

Ki ni? Fí-fun ipe kan! Angẹĺi iranṣẹ kan n duro pẹlu Ọrọ naa. Ah, akiika! Maṣe ṣe ailoye eyi nisisiyi! Ọrọ 
naa! Ati Paulu, pẹlu itumọ Ọrọ Ọlọrun ti ko labula, o ba ikọọkan awọn sinagọgu na wi. Eyi si mu ẹmi rẹ lọ.

Bi a ṣe lee lọ ki a sọ nipa Irenaeus, iranṣẹ ijọ ti o kan; ati Martin Mimọ, igba ijọ ti o kan, nigbati wọn bẹrẹ 
si gba ẹkọ Nikoletani - ti o n wọle wa. Wọn ba awọn igba ijọ wọnyẹn wi. Martin Mimọ ba ijọ tirẹ wi.

Bẹẹ ni Luther iranṣẹ karun, o ba ijọ Katoliki wi pẹlu Ọrọ Ọlọrun. O wipe, “Awọn olododo yoo yè nipa 
igbagbọ”, ati pe “Eyi kii ṣe ẹran ara Kristi.” O si da ounjẹ alẹ Oluwa naa silẹ, o si jade lọ, o si ba ijọ Katoliki 
yẹn wi! Ipe naa dun. O dara. Ṣe bẹẹ ni?

John Wesili, o dide ni ọjọ awọn ijọ Angilika, nigbati wọn wipe, “Ko si idi fun isọji mọ,” wọn ti pada sẹyin. 
Ṣugbọn John Wesili dide pẹlu iwaasu iṣẹ kẹji oore-ọfẹ, ti i ṣe isọni-di-mimọ. O si ba awọn ijọ Angilika naa wi 
pẹlu ìpè ihinrere - ti a pese fun ogun. Bẹẹ ni. O ṣe bẹẹ.

Bayi, a ti wa ni igba ijọ Laodekia, nigbati wọn ti di ẹ̀yàmẹ̀yà lẹẹkan si - ijọ Mẹtọdisi, Baptisi, ijọ Alagba, ijọ 
Luta, awọn ijọ onigbagbọ to n fi ifedefọ ṣe ijẹri Ẹmi Mimọ - a si n foju-sọna fun wolii kan lati wa, ki o si ba igba 
ijọ yi wi, ki o si mu wọn kuro ninu aiṣedede wọn.

Bayi, ti iyẹn ba jẹ ọna ti gbogbo igba ijọ n gba ṣe lati ibẹrẹ, ṣe Ọlọrun yoo yi ọna yi pada ni igba ijọ yi? Ko 
lee yipada. O ni lati tẹsiwaju ni ọna kan naa. Ẹ ranti pe, iranṣẹ yi jẹ angẹli keje, o si ni lati ko gbogbo ijinlẹ jọ, 
ki o si pari ifihan wọn.

Kiyesii, angẹli keje ni lati ba ijọ Laodekia ti o lọ́rọ̀ wi. “Mo lọ́rọ̀, mo n pọsi lọ́rọ̀, nko si nilo ohunkohun.” O 
wipe, “Òṣì ni ọ, àré, otoṣi, afọju, o wa ni hoho, iwọ ko si mọ.” Iṣẹ ti a ran an niyi.

Ọlọrun! ran wolii ti ko bẹru si wa pẹlu “Bayi ni Oluwa wi.” Ki Ọrọ Ọlọrun ti a fi idi Rẹ mulẹ lee rin nipasẹ 
rẹ, ki o si fihan pe a ran an lati ọdọ Ọlọrun wa. Nigbati o ba si wa, yoo ba gbogbo awọn igba ijọ yẹn wi. Yoo 
ṣe bẹẹ dajudaju. Yoo si mu ki ijọ Laodekia yẹn tako o. Dajudaju yoo ṣe bẹẹ. Wọn ṣe bẹẹ ni gbogbo igba ijọ 
iṣaaju. Ko ni yipada ni igba ijọ yi. O gbọdọ jẹ ohun kan naa.

Kiyesii, bayi, ijọ Laodekia. Iranṣẹ naa yoo pari i .... Angẹli keje yoo pari gbogbo ijinlẹ ti o ti sọnu ninu ogun 
ti o dojukọ otitọ.

Luta dide, ṣugbọn ko ni gbogbo otitọ. O kan ni otitọ ti o mu idanilare wa. Bẹẹ ni. Lẹyin naa ni iranṣẹ 
miran ti orukọ rẹ n jẹ John Wesili wa pẹlu isọnidi-mimọ. Ko si ni gbogbo otitọ. Bibeli wipe .... Ijọ Filadefia. 
Nigbana ni igba ijọ Laodekia wa pẹlu Baptisimu Ẹmi Mimọ, ṣugbọn wọn ṣe idibajẹ gbogbo rẹ, o si da a pada 
si iṣe ara bi wọn ti ̣se lakọkọ - nigbati wọn ni lati wo O bi Alfa ati Omega, Ọwọ Rẹ nlọ ni ọna kan, ati ni ọna 
kan - akọkọ ibẹrẹ ati opin.

Ẹmi Rẹ sọkalẹ ni ọjọ Pentikọsti, O si kun gbogbo awọn ti o korajọ sibẹ. O n gbẹ danu diẹdiẹ, titi ti o fi de 
igba ijọ to ṣokunkun, awọn ọpa fitila meje, igba ijọ meje. Eyi ti o gbẹyin ni o jina rere si i ju. Iyẹn jẹ bii ẹgbẹrun 
ọdun okunkun Ijọ, ijọ Katoliki. Luta bẹrẹ si mu imọlẹ ti o kan wa, eyiti o sunmọ Ọrọ si i. Imọlẹ ti o kan sunmọ 
diẹ si. Imọlẹ ti o kan, Igba ijọ Laodekia. O si pada wa bi o ti ṣe lakọkọ. O si pada wa bi o ti ṣe lakọkọ, o pada 
wọ inu ẹgbin kan naa ti o ṣe lakọkọ lọ. Ṣe ẹ ko ri ohun ti mo n sọ?

Nisisiyi, kiyesii. Ọpọlọpọ otitọ lo sọnu nibẹ. Eeṣe? Nibiti awọn yooku ti gbabọde pẹlu otitọ. Ṣugbọn angẹli 
keje yi ko gbabọde lori ohunkohun! O ṣe akojọpọ gbogbo kudiẹ-kudiẹ - o ko wọn jọ papọ. Nigbati o si n fun 
ìpè rẹ, gbogbo ijinlẹ Ọlọrun ni yoo pari. Ọlọrun ran an. Gbogbo ijinlẹ to farasin ni o pari nigbati .... A fi han fun 
un.

Nipasẹ ki ni? Ti wọn ba jẹ ijinlẹ ti o pamọ, iranṣẹ naa gbọdọ jẹ wolii. Ṣe a ko ti i wọ inu rẹ lọ, ti a si ri i pe 
wolii ti yoo wa nikẹhin ọjọ yoo jẹ Elijah nla - ni ti a ti n foju-sọna fun? Nitoripe awọn ijinlẹ wọnyi ti a fi pamọ si 
awọn ẹlẹkọ Bibeli ni a o fihan lati ọdọ Ọlọrun wa. Ọrọ si n tọ awọn wolii nikan wa, a si mọ eyi. Oun ni yoo jẹ 
Elijah keji, bi a ṣe ṣe ileri rẹ. Ah, akiika! Ohùn iṣẹ iranṣẹ rẹ yoo ṣe afihan ijinlẹ gbogbo nkan wọnyi.

A ni itẹbọmi - gbogbo rẹ lo dojúrú. Bẹẹ ni. Awọn kan n wọn omi; awọn kan n da omi si ni lara. Awọn kan 
nlo Baba, Ọmọ, Ẹmi Mimọ; awọn kan nlo eyi. Awọn kan n dóju eniyan bo omi lẹẹmẹta fun iribọmi - awọn kan 
n ṣe e ni orukọ Ọlọrun “Baba,” awọn kan ni orukọ Ọlọrun “ọmọ,” awọn miran n ṣe e ni orukọ “Ẹmi Mimọ”; 
awọn miran sọ pe, “Iwọ ko tọna. O yẹ ki ẹ ṣe iribọmi lati ẹyin lẹẹmẹta, ni ọna yẹn.” Ah, iru rudurudu wo niyi!

Ṣugbọn gbogbo rẹ ti korajọ. Eeṣe, Ọlọrun kanṣoṣo lo wa. Orukọ Rẹ si ni Jesu Kristi, ko si si orukọ 
miran labẹ ọrun nipa eyiti a fi lee gba yin la. Ko si ẹsẹ Iwe Mimọ kan, nibikibi ninu Bibeli, nibiti a ti ̣se iribọmi 
fun ẹnikẹni ni ọna miran yatọ si orukọ Jesu Kristi. Ko si igbakigba ti ijọ tuntun .... Tabi ti ijọ Jesu Kristi wọn 
omi si ẹnikan lara, tabi ṣe ohunkohun bẹẹ. Ko ṣẹlẹ ri, wọn ko fi ajọyọ ṣe e, pe “Mo tẹ ọ bọmi ni orukọ ti Baba, 
Ọmọ, ati Ẹmi Mimọ.” Eyi jẹ ẹkọ adamọ ati ohun gbogbo bẹẹ. Ninu ijakadi fun otitọ, awọn ẹkọ wọnyi ti sọnu. 
Ṣugbọn Ọlọrun sọ pe a o mu ohun gbogbo padabọ sipo lẹẹkan si ni ọjọ ikẹhin. “Emi yoo mu pada, ni Oluwa 
wi.” A kọ ẹkọ nipa iyẹn nigba diẹ sẹyin, “Igi Iyawo.”

Wolii lo lee ṣe e. Bibeli sọ pe yoo wa nihin. Bẹẹ ni. Iwe Malaki ori kẹrin sọ fun wa pe yoo wa nihin, a si 
gbagbọ pe yoo wa. A n foju sọna fun un, a si n wo ifarahan rẹ. A o si ri Ọrọ Rẹ ti a fi idi Rẹ̀ mulẹ.

Eniyan diẹ ni yoo loye Rẹ. “Bi o ti ri ni ọjọ Noah, bẹẹ ni yoo ri nigbati Ọmọ eniyan yoo farahan.” Ki ni a 
gba la? Ọkan marun pere. Ni ọjọ Lọti, ọkan mẹta pere lo ni igbala. Iyawo rẹ bẹrẹ, o si ṣegbe. Bẹẹ ni yoo ri 
nigbati ọmọ eniyan yoo farahan. Eniyan diẹ la o gbala, ti a o pa larada, ni akoko yẹn - ọkan ninu awọn ijinlẹ, ti 
ijọ yẹn ti a mu goke lọ. Bi a ti mu Lọti lọ; a mu Lọti jade lọ. A mu Noa goke lọ. Bẹẹ ni a o si mu ijọ goke lọ 
pẹlu. Ọ̀kan wọle, ọ̀kan si jade, ọ̀kan si goke lọ. Ṣe e rii, o jẹ pipe gẹlẹ.

Ọrọ naa wọle wa.

Iwe ti a kọ ọrọ sinu Rẹ yoo pari nigbana, nigbati a ba ti pari fifun gbogbo awọn ìpè ijinlẹ wọnyi.98

Bayi ẹ jẹki n ka a lẹẹkan si, ki o lee ye yin. Bayi wo o:

Ṣugbọn ni ọjọ ohun angẹli keje [angẹli to gbẹyin], nigbati yoo ba fun ipe, nigbana ni ohun ijinlẹ Ọlọrun 
pari, gẹgẹ bi ihinrere ti O sọ fun awọn iranṣẹ Rẹ; awọn wolii.

Bayi, ki ni ijinlẹ Ọlọrun, ki ni ọ̀kan ninu wọn? Paulu sọ ninu Iwe Timotiu kinni, ori kẹta (mo gbagbọ pe bẹẹ 
ni), pe, “Laisi ariyanjiyan, titobi ni ijinlẹ iwa bi Ọlọrun, nitori Ọlọrun farahan ninu ara.” “A di i mu, a rii ti a gba a 
soke sinu ogo, awọn angẹli jẹri Rẹ, a fi idi Rẹ mulẹ lori ilẹ aye nihin - Oun ni Ọlọrun.”

Dajudaju, o jẹ ijinlẹ nla, ṣugbọn a ti yanju gbogbo rẹ. Ki i ṣe Baba, Ọmọ, ati Ẹmi Mimọ - ki i ṣe Ọlọrun 
mẹta - ṣugbọn Ọlọrun kan ti O farahan ni ọna mẹta: O jẹ Baba ni akoko Mose, O jẹ Ọmọ ninu Kristi, ati Ẹmi 
Mimọ ni akoko yi. Igba mẹta ti Ọlọrun kan naa - ki i ṣe Ọlọrun mẹta. Ijinlẹ naa ti pari bayi. Bibeli sọ pe yoo ri 
bẹẹ.

Mo ri i ni ọjọsi nibiti awọn onimọ ijinlẹ ti n gbiyanju lati ṣe atako mi niti awọn nkan ti mo maa n sọ. Nigbati 
mo sọ pe, “Ẹnikẹni ti o ba gbagbọ pe eso ni Eefa jẹ ....!” Bayi, imọ ijinlẹ sọ pe (ẹ rii ninu iwe iroyin ni ọjọsi 
ninu koko iroyin nla kan) o sọ pe eso apirikọti ni o jẹ. Iranu! Ṣe iyẹn lee tan Efa jẹ? Ṣe ẹ rii ....

Ohun ti Kaini ro niyi, ṣe ẹ mọ. O mu ohun kan naa wa, ṣugbọn Ọlọrun ko gba ẹbọ rẹ. Ati Abeli, olododo 
.... A fi han si i pe ẹjẹ ni, o si mu ẹjẹ wa. Ah, Ọlọrun, ijọ yi ati igba ijọ ti a n gbe ninu rẹ yi! Igba ijọ ti a n gbe 
ninu rẹ yi!

Iwe ti a kọ sinu Iwe Mimọ yoo pari nigbati angẹli yi ba pari (bayi, ẹ jọwọ, ẹ loye eyi). Nigbati iṣẹ iranṣẹ 
angẹli keje ba pari; ijinlẹ ẹniti Ọlọrun jẹ, ijinlẹ iru ọmọ ejo, gbogbo awọn ijinlẹ yooku, awọn ijinlẹ yooku ti 
gbogbo awọn nkan wọnyi, ọmọ Ọlọrun ainipẹkun, bi wọn ṣe n sọ. Bawo ni Jesu yoo ṣe jẹ Ọmọ Ọlọrun 
ainipẹkun, nigbati ainipẹkun ko ni ibẹrẹ, ti ko si ni opin? Ọmọ si jẹ ohun ti a bi. Bawo ni yoo ṣe ba oye mu.“

Bawo ni ọrun apadi yoo ṣe jẹ ainipẹkun, nigbati o jẹ pe a dá ọrun apadi ni? Mo gbagbọ ninu ina ọrun 
apadi to n jo. Dajudaju. Bibeli sọ bẹẹ. Ṣugbọn fun iparun awọn eniyan ni. Bibeli sọ pe, “Ibukun ni fun ẹniti ko 
nipa ninu iku keji.” Ṣe ẹ rii. Iku keji ko ni pa ọ run. Iku akọkọ jẹ ti ara. Ikeji jẹ ti ẹmi, nikẹhin ohun gbogbo. ỌKan 
to ba dẹṣẹ̀ ni yoo ku. Iwọ yoo jẹ iya ẹ̀ṣẹ̀ rẹ, boya fun aimọye ẹgbẹrun ọdun.

Ṣugbọn ọrun apadi ko lee wa titi ainipẹkun, nitoripe Bibeli sọ pe a da ọrun apadi fun eṣu ati awọn angẹli 
rẹ. A da a ni, ko lee wa laelae; nitoripe .... ohunkohun to ba jẹ ainipẹkun ko ni ibẹrẹ ati opin.

Bi a ko ṣe lee ku laelae niyi, nitoripe a o wa laelae. Ajẹ ara Ọlọrun, iru ọmọ Ọlọrun, Oun nikan si ni ohun 
ainipẹkun to wa. Amin! Iwọ ko lee ku mọ bi Ọlọrun ko ṣe lee ku, nitoripe ẹ jẹ ainipẹkun pẹlu Rẹ. Amin! Jẹki o 
de! Hallelujah! Ile kòkòrò yi ti su wa botiwukori.

Kiyesii, a kọ iwe naa. Nigbati angẹli yi ba pari gbogbo kudiẹkudiẹ ti o wọ inu iṣẹ iranṣẹ kọọkan nipaṣẹ 
ogun ti wọn ja .... Luta ja, Wẹsili ja, awọn onigbagbọ to n fi ifedefọ ṣe ijẹri Ẹmi Mimọ jagun. Ṣugbọn ẹnikan n 
bọ, bẹẹ ni Bibeli sọ, pe ni ọjọ ohùn rẹ, gbogbo awọn ijinlẹ wọnyi .... Awọn onigbagbọ isọkan kuna niti Orukọ 
Jesu. Awọn onigbagbọ mẹtalọkan kuna niti orukọ Baba, Ọmọ ati Ẹmi Mimọ, bi wọn ṣe ṣe agbekalẹ rẹ ni ajọ 
Nikia. Ohun kannaa. Awọn mejeeji kuna. Ṣugbọn bayi, ni aarin ọna ninu Iwe Mimọ, ni otitọ wa. Ṣe ẹ ri ibiti a 
wa bayi? Angẹli Oluwa.

Kiyesii, Iwe Ifihan 5:1 Feti si eyi nisisiyi.102

Mo si ri ni ọwọ ọtun ẹniti o joko lori itẹ, iwe ti a kọ ninu [ohun ti a kọ wa ninu rẹ] ati ni ẹyin iwe naa, ni 
edidi meje wa.

Bayi, ohun kan wa ti a kọ sinu iwe naa, ṣugbọn a fi edidi meje di ẹyin rẹ, eyiti a ko kọ sinu iwe naa. Bayi, 
olufihan lo n sọrọ yi - Johanu. Bayi, ẹ ranti, a ko kọ ọ sinu iwe naa. “Ni ọjọ ohùn angẹli keje, gbogbo awọn 
ijinlẹ wọnyi ti a kọ sinu iwe naa yoo pari.” A o ṣe ifihan gbogbo rẹ ni ọjọ naa.

Bayi ṣe ẹ ri ohun ti mo n sọ? Ṣe ẹ n tẹle mi?

Nigbana ni akoko fun awọn ohùn meje ti Iwe Ifihan ori kẹwa. Nigbati iwe naa ba pari, ohun kanṣoṣo lo 
ṣẹku iyẹn si ni awọn ohun ijinlẹ mejeeje ti àrá ti a kọ si ẹyin iwe ti a ko gba Johanu laye lati kọ silẹ. Jẹki n ka 
a.

Mo si ri angẹli alagbara, o n ti ọrun sọkalẹ wa, a fi awọsanmọ wọ ọ ni aṣọ. Oṣumare si mbẹ ni ori rẹ, oju 
rẹ si dabi òòrùn, ati ẹsẹ rẹ bi ọwọn ina.

O si ni iwe kekere kan ti a ṣi ni ọwọ rẹ; (Woo, kiyesi eleyi.) o si fi ẹsẹ rẹ ọtun le okun, ati ẹsẹ rẹ osi le ilẹ,

O si ke ni ohùn rara, bi igbati kiniun ba bu ramuramu nigbati o si ke, awọn ara meje na fọhun. [Kiyesii!]

Nigbati awọn ara meje na fọhun, mo mura lati kọ iwe; [Ohùn kan sọ fun mi pe. Ki i ṣe ariwo lasan. A sọ 
ohun kan. O fẹ kọ iwe.] mo si gbọ ohùn kan lati ọ̀run to n sọ fun mi pe

[Wo ibiti awọn ohùn naa wa ninu awọn àrá naa - ki i ṣe ni ọrun; ni aye. Awọn ara naa ko fọhun lati ọrun; 
wọn fọhun lati aye.], mo si mura lati kọ iwe; nigbati mo gbọ ohùn kan lati ọrun to n sọ fun mi pe, ṣe Edidi 
[Edidi nla] ṣe edidi ohun ti awọn ara mejeeje naa sọ, ma si ̣se kọ wọn silẹ.

O wa ni ẹyin iwe naa. Nigbati iwe kan pari .... Bayi ko sọ pe ni iwaju iwe naa; O sọ pe ni ẹyin iwe naa. 
Lẹyin ti a ti pari gbogbo rẹ, nigbana, awọn àrá mejeeje, fọhun, iyẹn nikanṣoṣo ni ohun ti a so mọ iwe naa ti a 
ko fihan. A ko tilẹ kọ Ọ sinu iwe naa.

Ah, akiika! Mo fẹ ki n lee ri iyẹn, ki awọn eniyan lee .... Maṣe kuna! Maṣe kuna! .... Jọwọ maṣe kuna rẹ, 
nisisiyi. Mo ti n mura lati fi yin silẹ. Maṣẹ kuna lati ri i! Ti ẹ ba feti silẹ ri, ẹ feti silẹ. Awọn edidi wọnyi wa ni ẹyin 
iwe naa, nigbati angẹli keje naa ba si n fọhun, gbogbo ijinlẹ ti a kọ sinu iwe naa yoo pari. Lẹsẹkẹsẹ, iwe ti a 
ṣi, ati ohun ti a kọ sinu rẹ, ni yoo pari! Awọn ijinlẹ Ọlọrun ti pari. Awọn ijinlẹ Ọlọrun si ni awọn wọnyi - 
igbasoke ijọ; ati awọn nkan yooku wọnyi. Awọn ijinlẹ naa yoo pari.

Nigbati angẹli keje yẹn ba fun ìpè gbogbo ijinlẹ, o pari niyẹn. Ẹniti o wu ki o jẹ, ohun to wu to lee jẹ, Ọrọ 
Ọlọrun ko lee kuna. O si wipe,

Ṣugbọn ni ọjọ ohun angẹli keje, nigbati o ba n fun ìpè, nigbana ni ohun ijinlẹ Ọlọrun pari, gẹgẹ bi ihinrere 
ti o sọ fun awọn iranṣẹ Rẹ, awọn wolii.

Awọn nkan wọnyẹn - bi ti Romu ti ̣se iya panṣaga, gbogbo awọn ijọ alatako, awọn ijọ ẹlẹyamẹya ti wọn 
n tẹlee, wọn ti di panṣaga pẹlu rẹ, ṣe ẹ rii - gbogbo awọn ijinlẹ ti awọn wolii sọ nipa wọn, a o fi wọn han nihin 
ni wakati to gbẹyin yi. Nigbati angẹli keje yi si dide ni ijọ Laodekia ti o si bẹrẹ si fun ipe otitọ jade, nitoripe yoo 
tako ero ti wọn, wọn ko ni gba a gbọ. Dajudaju; wọn ko ni gba a gbọ. Ṣugbọn yoo jẹ wolii ti a misi, nitoripe ko 
si ọna ti a fi lee mọ ọn.

Awọn eniyan gbiyanju lati ṣalaye mẹtalọkan titi ti irun ori wọn fi funfun, ti wọn si di aṣiwere. Ko si ẹniti o 
lee ye. Wọn wipe, “A gbagbọ pe Eefa jẹ eso apu,” ati gbogbo awọn nkan wọnyi, nitori wọn jẹ igbagbọ asan ti 
eniyan di mu, bi Jesu ̣se ri ijọ. Ṣugbọn yoo gba wolii ti a n dari latọrun wa, fun Ọrọ Ọlọrun lati tọ ọ wa, pẹlu 
itumọ ti Ifihan Jesu Kristi tootọ! Nigbana, o ni lati wa ni ọna yẹn! Ki Ọlọrun ran wa lọwọ.

Bayi, nigbati o ba n fun ipe .... Bayi, iyẹn jẹ “Bayi ni Oluwa wi.” A ri iyẹn kedere. Nigbati o ba n fun ipe 
iwaasu rẹ jade, ti o kede ogun - bi Paulu ti ṣe si awọn ijọ atijọ, bi awọn yooku ti ṣe, bi Luta ati Wẹsili, ti wọn 
tako awọn ẹgbẹ ti a gbekalẹ lati ọwọ eniyan wa - nigbati o kede ogun, ti o si sọ fun wọn pe eke ni wọn, wọn ki 
i ṣe otitọ, ati pe wọn n tan awọn eniyan jẹ, nigbati wọn fun ipe yẹn .... Oun ko lee kuna. Ko lee kuna, nitoripe 
a o fi idi rẹ mulẹ nipasẹ Ọrọ Ọlọrun. Iwọ yoo mọ ohun ti O jẹ gẹlẹ. Nigbati o ba si ṣe bẹẹ, o n fun ipe lati pe 
ayanfẹ jade kuro ni Babiloni, “Jade kuro ninu rẹ, ẹyin eniyan mi, ki ẹ ma ba a pin ninu ẹ̀ṣẹ̀ rẹ.” Ọlọrun lo ran 
an. Maṣe padanu rẹ.

Bayi, nigbati o ba bẹrẹ si fun ipe, awọn ijinlẹ yoo pari. Bayi, kiyesi. Nigbana ni akoko yoo to fun awọn 
ohùn edidi mejeeje ti Iwe Ifihan ori kẹwa lati fara han. Ṣe eyi ye yin? Nigbati gbogbo ijinlẹ inu iwe naa ba ti pari
106

.... Bibeli si sọ nihin pe yoo pari awọn ijinlẹ naa.

Nigbati awọn eniyan ni igba ijọ yooku ti ja fun otitọ .... Wọn ja fun idanilare. Wọn lọ fun igbadiẹ. 
Isọnidimimọ - wọn ja fun eyi, wọn si ja fun iyẹn, wọn ja fun eyi. Ki ni ohun ti wọn ṣe? Wọn yipada, wọn mu 
agbekalẹ ẹgbẹ jade lati inu rẹ. Ohun kannaa. Awọn onigbagbọ to n fi ifedefọ ṣe ijẹri Ẹmi Mimọ, awọn ijọ 
Baptisi, ijọ Alagba, ijọ Luta, ikọọkan wọn si ṣe ohun kannaa; wọn yipada, wọn si ̣se ohun kannaa. Bibeli si sọ 
ninu Iwe Ifihan ori kẹtadinlogun, ohun ti wọn yoo ṣe niyẹn - iya panṣaga atijọ ati awọn ọmọ rẹ, Babiloni ijinlẹ.

Bibeli sọ nihin pe yoo jẹ ọ̀kan ninu awọn ijinlẹ ti a o fihan. Awọn alatako-awọn panṣaga - wọn n ṣe 
panṣaga nipa ẹmi, wọn n dari awọn eniyan nipa awọn ijọ ẹlẹkọ adamọ, pẹlu agogo aiṣedede ẹkọ atọwọda 
wọn; wọn si n ti awọn eniyan kuro nibi isun naa ti o kun fun ẹjẹ, nibiti agbara Ọlọrun Olodumare ti n san, ni 
ọ̀fẹ́ lati ṣe afihan Jesu Kristi!

Ti iyẹn ba jẹ otitọ, nigbana, Ọlọrun yoo ti i lẹyin. O si ti ṣe bẹẹ, yoo si tẹsiwaju lati maa ṣe bẹẹ. Ṣugbọn 
nigbati iyẹn ba wa si imuṣẹ, ohun ijinlẹ Ọrọ Ọlọrun ti pari.

Bayi, ohun kanṣoṣo lo ṣẹku. Iyẹn ni awọn àrá meje ti a ko mọ. Ti wọn ko si fọhun lasan. Ọlọrun ki i ṣe 
ohunkohun fun eré lasan. Awa lee seré ki a si maa wuwa omugọ, ṣugbọn Ọlọrun ki i ṣe bẹẹ. Ohun gbogbo 
pẹlu Ọlọrun jẹ bẹẹ ni tabi bẹẹ kọ. Ọlọrun ki i ṣe awada. Ki i ṣe ere ọmọde. O ni ohunkohun ti O ba sọ ni 
ọkan, bẹẹ ni ki i sọ ohunkohun ti ki i ba ̣se pe O ni itumọ.

Awọn àrá meje ninu Iwe Ifihan, nihin, Ifihan Jesu Kristi, O jẹ ijinlẹ. Ṣe Bibeli ko sọ pe eyi ni ifihan Jesu 
Kristi? Eeṣe, awọn ijinlẹ kan wa ti wọn farasin, nigbana, nipa rẹ. Ki ni? Awọn àrá meje ni i, nitoripe Johanu fẹ 
kọ iwe. Ohùn kan si wa lati ọrun, o si wipe, “Maṣe kọ ọ, ṣugbọn ṣe edidi Rẹ. Ṣe edidi Rẹ. Fi i si ẹyin iwe 
naa.” A ni lati fihan. Awọn ijinlẹ ni.

Bayi, a ti yanju awọn nkan wọnyi nipaṣẹ Ẹmi Mimọ. O ti jẹki a mọ pe ki i ṣe eso ni Eefa jẹ. Ibalopọ ni. O 
ti sọ gbogbo nkan wọnyi ko si ẹniti o lee duro lati pe e nija. Nko ti i ri oniwaasu kan ni aye mi ti o gba a. 
Ṣugbọn mo ti bi wọn leere ....

Ṣe ẹ mọ, ni ilu Chicago, nigbati a duro niwaju wọn, wọn to bi oniwaasu irinwo din ni aadọta .... Ẹyin 
obinrin ti ẹ wa lati Chicago, ẹ wa nibẹ, ẹ si gbọ ọ. Oluwa si sọ fun mi ni nkan bi aṣalẹ mẹta siwaju ọjọ naa, O 
wipe, “Wọn yoo dẹ takute kan fun ọ.” O wipe, “Duro ni oju ferese, N o si fihan ọ.”

O wipe, “Ọgbẹni Carlson ati Tommy Hicks yoo tọ ọ wa ni owurọ ọla, wọn yoo fẹ ki ẹ lọ si ibi ounjẹ 
owurọ, ki o si sọ fun Ọgbẹni Tommy lati duro. Ṣugbọn,” sọ pe, “bi ohun gbogbo yoo ṣe ri niyi. Sọ fun wọn pe 
ipade naa ko ni waye nibi gbọngan ti wọn n ro pe yoo ti waye. Wọn yoo ṣe e ni ibomiran.” O wipe, “Maṣe 
bẹru, N o wa pẹlu rẹ.” Iyẹn si to fun mi.

Ni owurọ ọjọ keji, Ọgbẹni Carlson, ti i ṣe àrẹ ẹgbẹ Oniṣowo Ihinrere Lẹkunrẹrẹ, o wa, o si wipe .... O pe 
mi, o si wipe, “Arakunrin Branham, mo fẹ lọ jẹ ounjẹ owurọ pẹlu rẹ.”

Mo wipe, “O dara.” (Mo wipe, “Kiyesii Arakunrin Tommy Hicks pẹlu yoo wa nibẹ.”)

O lọ si awọn ilu ati kaakiri Orilẹ ede, o si wipe, “Koburu, Arakunrin Branham,” o wipe, “ah, eyi jẹ iyanu 
....”

Mo wipe, “Tommy, ṣe iwọ yoo ran mi lọwọ?”

O wipe, “Bẹẹ ni, Arakunrin Branham.”

Mo wipe, “Mo n wo boya iwọ lee duro fun mi?”

O wipe, “Ah nko lee ṣe bẹẹ.”

Mo wipe, “eeṣe? Ile Iwe alakọbẹrẹ nikan ni mo lọ, maa sọ pe ”orilẹ ọba nla“ dipo ki n sọ pe ”atọ́kùn,“ ṣe 
ẹ rii. Emi ko mọ bi n o ṣe sọrọ niwaju wọn, awọn Ẹgbẹ Oniwaasu Nla ti Chicago ni yoo si wa nibẹ. Bawo ni n 
o ṣe sọrọ niwaju wọn pẹlu iwe ẹri alakọbẹrẹ mi, Tommy? Iwọ jẹ ọmọwe to gba oye ninu ẹkọ Bibeli.” Mo sọ 
pe, iwọ mọ bi o ṣe lee sọrọ, emi ko mọ.“

O wipe, “Arakunrin Branham, emi ko lee ṣe yẹn.”

Mo wipe, “Eeṣe? Emi pẹlu ti ṣe ọ ni ọpọlọpọ oore tẹlẹ.” Mo kan sọ ọ tarata.

Arakunrin Carlson si wipe, “Ah, Arakunrin Branham, oun ko lee ṣe iyẹn.”

Mo wipe, “Eeṣe?”

Mo sọ pe, “Ṣe o mọ idi? O mọ idi, ṣugbọn iwọ ko fẹ sọ fun mi. Wọn ti dẹ takute kan silẹ fun mi.” Mo 
wipe, “Arakunrin Carlson, ẹ ti gba iyara kan ni ile itura kan, ṣe bẹẹ kọ, nibiti a lo fun apejẹ lọjọsi?”

“Bẹẹ ni.”

Mo wipe, “Ẹ ko ni lo ibẹ.”

O wipe, “Koburu, Arakunrin Branham, a ti san owo silẹ fun iyara naa.”

Mo wipe, “Nko bikita, ohun ti ẹ ti ṣe, ipade naa ko ni waye nibẹ. Iyẹn jẹ iyara ti wọn kun ni ọda alawọ 
eweko. A o ṣe ipade naa ninu iyara alawọ omi-kókò. Emi yoo joko si kọrọ kan. Dokita Meade yoo joko si apa 
ọtun. Ọkunrin alawọ dudu yẹn ati aya rẹ yoo joko nihin, ati bẹẹbẹẹ lọ. Alufa ẹ̀sìn Buddha kan yoo maa joko si 
apa ọtun mi lọhun [ati bi wọn yoo ṣe mura].”

Mo si wipe, “Ṣe o mọ ohun ti o jẹ, Tommy. Ẹgbẹ awọn oniwaasu ti o gaju ni ilu Chicago yoo pe mi nija 
lori iribọmi ni orukọ Jesu Kristi. Ẹgbẹ awọn oniwaasu ti o gaju ni ilu Chicago yoo pe mi nija lori bi mo ṣe tako 
ifedefọ gẹgẹ bi idaniloju pe eniyan ti gba Ẹmi Mimọ. Wọn yoo pe mi nija lori ẹkọ nipa iru ọmọ ejo, ati lori 
iwaasu ore ọfẹ.”

Tommy woke, o si wipe, “Ọlọrun ṣaanu.” O wipe, “Nko ro pe n o tilẹ lọ.”

Mo wipe, “Bẹẹni, wá sibẹ.”

Ni ọjọ keji, ọkunrin ti o ti gba owo asansilẹ fun iyara itura ti wọn fẹẹ lo da owo naa pada fun wọn, o si 
wipe, “Eto kan wa ti wọn fẹ ṣe nihin. A ti ṣe adehun pẹlu awọn ti wọn fẹ ṣe eto naa, a si gbagbe rẹ, a ju iwe 
adehun naa nu. A gbọdọ fi iyara naa silẹ fun eto naa, ẹyin ko si lee lo o mọ.” A si lọ si gbọngan Ilu ati Orilẹ 
ede.

Wọn lọ si ibẹ ni owurọ ọjọ naa, nibẹ ni gbogbo wọn si wa. Nigbati mo joko si ẹyin aga nibẹ, ti a n duro .... 
Lẹyin ti wọn ti jẹ ounjẹ owurọ, mo wo wọn yika bẹẹ (a jẹ ounjẹ owurọ ni iyara yẹn, a jade, a joko), nibẹ ni 
Ẹgbẹ awọn Oniwaasu to ga ju ni Chicago n korajọ si. Mo wo wọn yika. Ẹnikọọkan wọn n ṣe afihan ara rẹ bi 
olóyè nla bi Dokita, PhD, LL, Qus, ati iru awọn nkan bẹẹ. Mo kan joko, mo feti si wọn titi ti wọn fi pari.

Arakunrin Carlson duro sibẹ. O wipe “Ẹyin eniyan ....” (Gbogbo yin ni ẹ ti mọ Hark Carlson. Ẹ bii leere. 
Koburu, o wa ninu ẹrọ nihin. Ti ẹ ba fẹ ra ohùn naa, o wa nihin. Awọn arakunrin wa ti ̣se akọsilẹ rẹ.) O wipe, 
“Ẹyin eniyan,” o sọ pe, “Mo ṣe afihan ẹniti o kan si yin, Arakunrin Branham.”

O wipe, “Gbogbo yin lee ṣe atako rẹ lori awọn ẹkọ rẹ, ṣugbọn ẹ jẹki n sọ ohun kan fun yin. Ni ọjọ mẹta 
sẹyin, emi pẹlu rẹ joko nibikan, ti ọkunrin yẹn ko ba si sọ ohun gbogbo ti o ṣẹlẹ ni owurọ yi fun mi, nko ni duro 
nihin. O sọ fun mi pe gbogbo yin fẹ bi oun leere awọn ibeere nipa awọn ẹkọ ti oun n kọ. O si sọ fun mi pe a 
ko ni lo ibiti a fẹ lo tẹlẹ, pe nihin ni a o wa; o sọ ibiti Dokita Meade, ati awọn eniyan wọnyi yoo maa joko si, 
gẹlẹ. Wọn si n joko sibẹ nisisiyi.” O wipe, “Ẹ lee ṣe atako ẹkọ rẹ, ṣugbọn mo sọ ohun kan. Ko bẹru nipa 
ohun to nsọ.” O wipe, “Bayi, Arakunrin Branham, iwọ ni ọrọ kan.”

Mo wipe, “Ki a to bẹrẹ ....” Mo ka ohun ti mo ṣe ni owurọ yi, “Nko ṣe aigbọran si iran ọrun. Mo wipe, 
”Bayi, ẹ jẹki n yanju eyi. Bayi, gbogbo yin n sọrọ nipa awọn oyè nla ti ẹ ni, emi si duro nihin lai ni oyè kankan.“ 
Mo wipe, ”Ti o ba ri bẹẹ, ti iwọ ba fẹ pe mi nija lori iribọmi lorukọ Jesu. A o kọkọ bẹrẹ pẹlu iyẹn naa. Mo fẹ ki 
ẹnikan ninu yin mu Bibeli rẹ wa, ki o si wa duro si ẹgbẹ mi, lori ohunkohun ti mo ti kọ́.“ Mo wipe, ”Wa duro si 
ẹgbẹ mi! Ati pẹlu Ọrọ Ọlọrun, ki o si ṣe atako rẹ!“

Mo duro. Ko si ẹniti o sọrọ. Mo wipe, “Mo n beere pe ki awọn kan ninu yin wa duro si ẹgbẹ mi. Kilode ti ẹ 
ko lee wa? Nigbana, ẹ fi mi silẹ, ti ẹ ko ba lee duro sihin pẹlu mi.” Ki i ṣe emi ni wọn n bẹru. Angẹli Ọlọrun 
Olodumare yẹn ni wọn n bẹru, bi wọn ṣe mọ pe ti O ba sọ fun mi lati wa .... Wọn tilẹ jẹ ọlọgbọn ju bi mo ṣe 
ro pe wọn jẹ lọ.

Ki lo ṣẹlẹ? Ti o ba tobi pupọ, ti wọn si mọ pe o jẹ otitọ .... Mo fi i si ori ẹrọ, ati ibomiran. Mo ṣetan lati sọ ọ 
ni ọna Kristẹni pẹlu eyikeyi arakunrin. Nko ni ṣe ariyanjinyan pẹlu ẹnikẹni. Ṣugbọn mo fẹ ki ẹ wa ki ẹ si ̣se 
atako rẹ nipa Ọrọ. Ki i ṣe pẹlu awọn iwe yin, ki i ṣe ohun ti Dokita Lagbaja ati tamẹdo sọ, tabi ti Ẹni Mimọ bai-
bai sọ; mo fẹ mọ ohun ti Ọlọrun sọ. Iyẹn ni ilana naa. Mo fẹ mọ ohun ti o jẹ. Wọn ko ṣe e.

Bayi wo o. Nigbati akoko ba to lati tu edidi awọn àrá mejeeje (akoko yoo si to fun awọn ara mejeeje 
nigbati iwe naa ba pari.) ti Iwe Ifihan ori kẹwa lati di ifihan .... Bayi, kiyesii, fetisilẹ (Bayi, nko ni da yin duro 
pupọ, mo mọ pe mo n da yin duro sihin. Agogo mẹwa ti ku ogun iṣẹju. Ẹ feti silẹ daradara, bayi. Mo mọ .... Ẹ 
n duro, gbogbo yin si yi ipo pada ati awọn ohun bẹẹ. Inu mi yoo dun nigbati kíkọ́ ijọ ba pari, ki o ba lee rọ wa 
lọrun. A lee lo gbogbo ọjọ kan lati waasu rẹ.)

Bayi, kiyesii. Bayi wo o. Awọn àrá mejeeje naa fọhun - wọn sán! (Ki Ọlọrun ran wa lọwọ! Ti mo ba kuna, 
Oluwa, dariji mi.) Mo n bi yin leere ibeere naa. O fọhun pẹlu àrá, nigbati ohùn yi jade wa. Ṣe ẹ kiyesi pe 
nigbati awọn edidi mejeeje - ti o tẹle igba ijọ meje - nigbati edidi akọkọ ṣí, pe ara kan fọhun? Edidi akọkọ ninu 
iwe naa ṣi silẹ, ara kan fọhun. Ṣe edidi akọkọ ti o wa lẹyin iwe naa ko ni ṣi ni ọna kannaa? Ọlọrun kii yi eto 
Rẹ pada.

Ẹ jẹki a ṣi Bibeli wa si Iwe Ifihan ori kẹfa.116

Emi si ri nigbati Ọdọ-Agutan na ṣi ọkan ninu edidi wọnni, mo si gbọ ọkan ninu awọn ẹda alaye mẹrin ni 
nwi bi ẹnipe sísán ara pe, wa wo o

Bayi, ko si àrá miran, a si ṣi edidi ti o gbẹyin, idakẹjẹ wa ni ọrun, fun iwọn ọgbọn iṣẹju. Ṣugbọn a ṣi edidi 
akọkọ; ara si fọhun.

Ah, ijọ, njẹ o lee ri bẹẹ? Ṣe a ti rin jina bẹẹ? Ẹyin ọrẹ, ẹ ro o. Boya .... Mo nireti pe ko ri bẹẹ. Ṣugbọn ti o 
ba ri bẹẹ nkọ? Ki ni ohun àrá yẹn? Niwaju Ọlọrun ati Bibeli ti mo ṣi silẹ yi, nko parọ! Àrá to mi ilẹ titi. Nigbati a 
ṣi edidi akọkọ ninu mejeeje ti a ṣi ninu Bibeli, o jade wa - ọ̀kanṣoṣo - ṣugbọn àrá ti o mi ohun gbogbo tì̀-tì̀, àrá 
kan fọhun. Nigbana, ti edidi ti o wa lẹyin iwe naa yoo ba ṣi silẹ, ṣe ko ni jẹ àrá pẹlu? Nko mọ. Nko lee sọ.

Àrá kan wa - edidi akọkọ. Edidi naa si jẹ àrá. A ṣi ìpè naa ni akoko naa - a si fun ìpè naa ni ọjọ Pentikọsti, 
nitootọ. (Nko ni wọ inu iyẹn lọ.)

Bayi, ti iran yẹn ba ba Iwe Mimọ mu (iran ti mo n sọ nipa rẹ, ti mo ri ni owurọ ọjọ Abamẹta ti o kọja - o jẹ 
ọsẹ kan sẹyin nisisiyi) .... Ti, nisisiyi, ẹ ranti nihin, ti iran naa ba ba Iwe Mimọ mu, a gbọdọ fi Iwe Mimọ tumọ 
rẹ, tabi itẹsiwaju Iwe Mimọ kannaa! (Mo kan duro ki iyẹn lee ye yin.) Ti eyi ti mo ri yi .... Ki ni, nko mọ, ṣugbọn 
ẹru ba mi de oju iku! Ṣe a n ṣegbe ni? Ṣe a ti de opin ni? Ẹ ranti, angẹli yi sọrọ nigbati eyi ṣẹlẹ, O bura pe ki 
yoo si akoko mọ. Nko mọ boya eyi ye wa?

Ẹ wipe, “Koburu, o da bi ẹnipe àrá naa yo maa fọhun .... Arakunrin, yoo de ni iṣẹju ti ẹ ko ro. Iwọ yoo gbọ 
ọ fun igba ikẹyin.

Bayi, ṣe o ye yin kedere? Nigbati a ṣi edidi akọkọ .... Edidi ti o wa ninu iwe naa, awọn ijinlẹ wọnyi ti a fun 
ìpè wọn jade - idanilare, isọnidimimọ, ijọ Katoliki ti ilu Romu, awọn alatako .... Nigbati awọn ogun kekeke ti o 
doju kọ wọn ati awọn ohun bẹẹ mu awọn kudiẹkudiẹ wọnyi wa ninu Ọrọ Ọlọrun, angẹli keje wọle wa, o si ko 
gbogbo wọn jọ, o si ̣se alaye wọn, ṣe ẹ rii? Nigbati o si pari, awọn àrá meje fọhun jade! Johanu si bẹrẹ si kọ 
iwe. O wipe, “Maṣe kọ ọ, ṣugbọn fi edidi dii.” Edidi akọkọ si ṣi (ninu awọn edidi ti o wa ninu iwe naa), o ṣi pẹlu 
àrá kan.

118

Ti eyi ba jẹ Iwe Mimọ, o lee jẹ .... Ti Iwe Mimọ kan ba jẹ ohunkohun ti o yẹ ki o ba Bibeli mu .... O kan da 
bi ẹnipe ẹ ko lee sọ fun mi pe ohun kan njẹ ifọnumọ fun oku ati awọn ohun bẹẹ. Ko si Iwe Mimọ kan ninu 
Bibeli ti a fi lee fi idi eyi mulẹ.

Ẹ ko lee fi awọn nkan bi iwe Maccabees han mi ninu Bibeli, eyiti o lee dara; ati iwe kẹrin Daniẹli yi, nibiti 
angẹli kan ti gba a mu pẹlu irun ori rẹ, ti o si n kọ ọ. Ko si ohun ti o jọ iyẹn ninu Bibeli. Nibiti Jesu Nasarẹti ti 
mọ amọ̀-ẹyẹ kekere ti O si fi ẹsẹ̀ sii, ti O si wipe, “Fo lọ, iwọ ẹyẹ kekere,” iranu ni. Ko si ohun ti a lee fi ti i 
lẹyin ninu Bibeli.

Nitorina, ko lee .... Awọn atumọ ede .... Ọlọrun ri pe awọn atumọ ede ko lee fi ẹkọkẹkọ ati ironu wọnyi 
kun un. Wọn lee jẹ eniyan rere, awọn arakunrin Maccabee. Nko sọ pe wọn ki i ṣe eniyan daradara, ṣugbọn 
ko ba Bibeli mu. Eyi ni ifihan Jesu Kristi. Ko si ohun ti a lee fi kun un, tabi ti a lee mu kuro ninu Rẹ. Ti a ba si 
fi iyẹn sibẹ, ko ba iyooku Iwe Mimọ mu. Ori mẹrindinlaadọrin lo wa ninu Bibeli, ko si si Ọrọ kan ti o tako ikeji.

Nigbana, ti eyi ba jẹ itẹsiwaju fífun ipe naa, tabi awọn àrá meje wọnyi to n bọ wa - awọn ijinlẹ, awọn edidi 
to gbẹyin - o ni lati pari .... Tabi, yoo ba iyoku Iwe Mimọ mu. Ti eyi to ṣaaju ninu wọn ba fọhun pẹlu àrá, ikeji 
yoo ri bẹẹ, pẹlu iyẹn to wa lẹyin iwe naa.

Kiyesi ohun to ṣẹlẹ. Ti iran naa ba ba Iwe Mimọ mu, nigbana, a gbọdọ fi Iwe Mimọ tumọ rẹ, tabi itẹsiwaju 
Iwe Mimọ kannaa.

Kiyesi, Iwe Ifihan 10:3-4. Awọn àrá meje! Nigbana, ẹ kiyesii .... Ẹsẹ kẹta ati ikẹrin. Lẹyin naa ki lo ṣẹlẹ? 
Ibura lati ẹnu angẹli alagbara naa pe akoko ti pari. Nigbati awọn àrá wọnyi, ṣe ẹ rii, ti wọn mu awọn ohùn wọn 
wa ....

Ronu nipa eyi. Angẹli ti o wọ awosanmọ ni aṣọ, ti oṣumare si mbẹ ni ori rẹ, (Eeṣe, ẹ mọ ohun ti o jẹ.), o 
fi ẹsẹ rẹ kan si ori ilẹ ati ikeji si ori okun, o si gbe ọwọ rẹ soke, o si bura pe nigbati awọn àrá mejeeje ba 
fọhun, pe, akoko ki yoo si mọ. Nigbati iṣẹ iranṣẹ ijinlẹ Ọlọrun ba si pari .... Ti o ba jẹ pe awọn ijinlẹ mejeeje lo

n bọ wa yi nkọ? Si ijọ onirẹlẹ kekere bi ti àwa yi ti Ọlọrun alagbara ti tọ̀ wá, ti O si bọwọ fun ipo irẹlẹ awọn 
eniyan Rẹ.

Iwọ wipe, “Koburu, nko ro bẹẹ.” O lee ma jẹ bẹẹ, ṣugbọn ti o ba ri bẹẹ nkọ? Nigbana, akoko ki yoo si 
mọ. Njẹ iwọ ro nipa eyi? Akoko naa lee ti sunmọ ju bi a ti ro lọ.

Awọn irawọ n wọ inu asopọ wọn lọhun; ti angẹli to n bọ wa, ti o si n sọ pe, “Bi a ti ran Johanu lati ṣe ipari 
Majẹmu Laelae, ati lati ṣe afihan wíwá Kristi lakọkọ, iwaasu rẹ ni yoo ṣe akojọ gbogbo kudiẹkudiẹ Iwe Mimọ, 
iwọ yoo si ̣se afihan Messiah naa, siwaju wiwa Rẹ lẹẹkeji.” - Ohun iṣẹ iranṣẹ ikẹyin ọjọ. Kiyesii, angẹli 
alagbara naa bura pẹlu ibura kan pe akoko ki yoo si mọ. (Bayi, nko fẹ ki a pẹ pupọ. Ronu nipa eyi fun iṣẹju 
kan bayi.)

Bayi, ẹ fetisilẹ. Angẹli yi sọkalẹ wa lati ọrun. Ṣe ẹ rii, awọn angẹli meje ti awọn ijọ mejeeje naa jẹ eniyan 
ti ṣe iranṣẹ Ọlọrun. Ṣugbọn angẹli yi .... Gbogbo iṣẹ naa ti pari; angẹli keje naa lo ṣe akojọpọ gbogbo rẹ, ti o 
si pari rẹ. Angẹli yi ko si wa si orilẹ aye. Ki i ṣe eniyan lati orilẹ aye bi awọn ojiṣẹ si awọn igba ijọ yẹn. Iyẹn ti 
pari. Ṣugbọn angẹli yi mu ikede miran wa (angẹli si tumọsi iranṣẹ), O si wa lati ọrun, a wọ ọ ni aṣọ ọwọn ina, 
awọsanmọ, pẹlu oṣumare wa ni ori rẹ. Oṣumare si jẹ majẹmu. Kristi ni, pẹlu ẹsẹ rẹ kan lori ilẹ ati ikeji ni ori 
okun, O si bura pe akoko ko ni si mọ.

Nibo ni a wa, alagba? Ki ni gbogbo eyi wa fun? Mo n bi yin leere.124

Awọn angẹli yooku jẹ iranṣẹ awọn eniyan lori ilẹ aye. Ṣugbọn angẹli yi .... Sọ pe, “Si angẹli ijọ Laodekia;” 
“Si angẹli ijọ Efesu.” - awọn iranṣẹ ni orilẹ aye, ṣe ẹ rii, awọn eniyan, awọn iranṣẹ, awọn wolii, ati bẹẹbẹẹ lọ 
si ijọ. Ṣugbọn eyi ko wa lati ilẹ aye. O sọkalẹ wa lati ọrun, nitoripe gbogbo ijinlẹ ti pari. Nigbati ijinlẹ naa si ti 
pari, angẹli naa sọ pe, “Akoko ki yoo si mọ,” awọn àrá meje si fọhun wọn jade.

Ti o ba jẹ ohun kan ti yoo jẹki a mọ bi a o ṣe wọ inu igbagbọ igbasoke nkọ! Ṣe bẹẹ ni? Ṣe a o fo kọja lori 
ogiri ni? Ṣe ohun kan wa ti o fẹ ṣẹlẹ ni, ṣe a o si yi ara ogbologbo, ara ẹ̀ṣẹ̀, ara idibajẹ pada? Ṣe emi lee wa 
laaye lati rii. Ah, Oluwa? Ṣe o sunmọ to bẹẹ gẹẹ ti emi yoo rii? Ṣe iran ti yoo ti ṣẹlẹ niyi? Ẹyin alagba, ẹyin 
ara mi, akoko wo ni a wa yi? Nibo ni a wa yi?“

Ẹ jẹki a wo agogo - ati kalẹnda, ki a lee ri igba ti a n gbe ninu rẹ. Awọn ọmọ Israẹli ti wa ni Palẹstini, ni ilu 
ìbilẹ wọn. Ami naa, apẹrẹ irawọ mẹfa ti Dafidi, ẹgbaa ọdun sẹyin (bẹẹ ni, o fẹ ẹ to ẹgbaa ọdun kan ati abọ 
sẹyin), aṣia wọn atijọ naa n fẹ ninu afẹfẹ. Israẹli ti pada si ilu ibilẹ rẹ. “Nigbati igi ọpọtọ naa ba ruwe, iran yi ki 
yoo lọ - ko ni kọja lọ - titi ti a o fi pari ohun gbogbo.”

Ijọba aye nṣubu, Israẹli ndide

B'awọn wolii ti sọ tẹlẹ.

Akoko keferi npin, l'ọpọ ipọnju

Ainipẹkun fẹrẹ de tan;

“Pada wale ọmọ Israẹli!”

Ọjọ irapada de tan

Ọkan araye nporuru

Kun f'Ẹmi, tun atupa rẹ ṣe

Woke! Irapada rẹ de.

Awọn wolii eke, wọn n ṣẹ́ Ọrọ Ọlọrun

Pe Jesu Kristi l'Ọlọrun

(Ṣe ẹ mọ pe otitọ ni!)

Bi iran yii kọ 'fihan naa silẹ

A o rin bi awọn Apọsteli rin.

Ọjọ irapada de tan

Ọkan araye nporuru

Ku f'Ẹmi tun atupa rẹ ṣe

Woke! Irapada rẹ de.

O lee sunmọ ju bi iwọ ti ro lọ. O sẹru ba mi! Ah, nko ti i ṣe to! Nibo ni a wa?126

Akoko ki yoo si mọ. O kede pe akoko ko ni si mọ. Ki lo ṣẹlẹ? Ki lo ṣẹlẹ? Ṣe iyẹn lee ri bẹẹ, bayi, ẹyin 
ara? Ẹ ro o bi o ti le to! Ti o ba ri bẹẹ, ifihan edidi mejeeje ni yoo de piramidi naa ni ade.

Ṣe ẹ ranti iwaasu Piramidi naa? Oun ni okuta-olubori. Ki ni ohun ti o ṣe? Ẹmi Mimọ lo de ẹnikọọkan ni 
ade; o si ̣se edidi rẹ nigbati a fi igagbọ kun ododo wa, ati iwa bi Ọlọrun, ati igbagbọ, ati bẹẹbẹẹ lọ; O si n fi 
kun un titi ti a fi ri awọn amuyẹ meje naa. Ikeje si jẹ ifẹ, eyitiṣe Ọlọrun. Bi O ṣe ṣe ẹnikọọkan niyi. O ṣe e ni 
aṣepe, O si ̣se edidi rẹ pẹlu Ẹmi Mimọ.

Nigbana, ti eyi ba ri bẹẹ, O ni igba ijọ meje ninu eyiti O ti ni ijinlẹ ti a ti fi pamọ, ti wọn si ja fun wọn, lati 
mu wọn pada wa. Okuta Olubori naa wa lati ṣe aṣepe ijọ. Njẹ awọn àrá naa tumọsi iyẹn, ẹyin ara mi? Ẹyin 
Alagba, njẹ ibiti a wa niyi?

Junie, mo fẹ sọ nipa ala rẹ. Woo. Junior, ki a to waasu nipa ti Ile olori ṣonṣo to fẹ nidi, fun awọn oṣu 
melo kan ṣaaju, lo la ala yi. Iwọ sọ pe “Ki ni a o sọ nipa ala?”

Nebukadinessari la ala kan ti Daniẹli sọ itumọ rẹ, o sọ nipa ibẹrẹ igba ijọ keferi ati igba ti yoo pari. O si 
ṣẹlẹ bẹẹ. Ko si ohun to kuna ninu rẹ.

Ẹ sakiyesi, ohun ti a kọ si ara apata, mo n sọ itumọ rẹ fun wọn. Inu wọn si dun. Iyẹn ni ijinlẹ Ọlọrun ti a 
ko ti loye fun aimọye ọdun. Njẹ iyẹn lee jẹ eyi? Nigbana, ẹ kiyesii. Ni ọna ijinlẹ kan, a mu ohun kan jade lati inu 
afẹfẹ, irinṣẹ mímú kan ti o ṣi ori apata naa. Nibẹ si ni okuta funfun wa, ṣugbọn a ko sọ itumọ rẹ. Ko si lẹta 
kankan ti a kọ. Nko sọ itumọ iyẹn, Junior. Mo kan wo o, mo si sọ fun awọn ara, pe, “Ẹ wo eyi.” Eyi si wa si 
imuṣẹ ni aṣalẹ yi!

Nigbati wọn n kẹkọ lori iyẹn, mo lọ si iha Iwọ-oorun. Fun ki ni? Boya lati loye itumọ ohun ti a kọ si ori eyi. 
Njẹ eyi lee ri bẹẹ?

Ati awọn ara naa to sán ni owurọ ọjọsi, ti o mì-mí, titi ti mo fi lọ soke ti o ga to ile ijọsin yi; ati asopọ awọn 
angẹli naa, awọn angẹli meje, ni aworan piramidi. Ṣe awọn àrá yẹn lo n bọ wa yi? Ṣe o lee ri bẹẹ? Gbogbo 
eyi ni a tumọ. Ni ibamu pẹlu ala rẹ̀, ohun gbogbo ti pari. Ni ibamu pẹlu Ọrọ Ọlọrun, iranṣẹ keje ni yoo pari .... 
A o pari ohun iṣẹ iranṣẹ keje. Lẹyin naa, ni a o ṣe ṣíṣí àrá mejeeje.

O ri Okuta Olubori naa ti a ṣi, ninu eyiti ọpọlọpọ awọn eniyan ko tilẹ mọ pe awọn edidi meje kan wa ti a o 
fihan. Mo ti ka iwe ọpọlọpọ awọn eniyan lori Iwe Ifihan, nko si tii ri ki wọn sọrọ lori rẹ ri. Wọn maa n fo o. 
Ṣugbọn a ti sọ fun yin pe o wa nibẹ. Nko mọ ohun ti o jẹ. Ṣe eyi lee ri bẹẹ? Ki Ọlọrun saanu fun wa. Ti o ba ri 
bẹẹ, o tumọsi pe a wa ni akoko alagbara.

Bayi, ni iṣẹju kan. Wo o, ti iyẹn ba ri bẹẹ, ti edidi naa si ti pari, eyiti a kọ si ara awọn apata yi, inu mi dun 
lati maa joko ninu ijọ kan ninu eyiti awọn eniyan Ọlọrun ti Ọlọrun lee fun ni ala wa. Mo layọ lati ṣe ifihan eyi 
fun awọn ọkunrin ati awọn obinrin to n lọ si ijọ Junior, ati si ijọ yi, si ijọ Arakunrin Neville ati awọn yooku, pe 
awọn eniyan kan wa to n joko sinu apejọpọ yi .... Bibeli si wipe, “Wọn yoo la ala ni ikẹyin ọjọ,” Ohun si niyi, ẹ 
wo o. O n ba Ọrọ naa mu.

Nko mọ ohunkohun nipa rẹ, ara kan fọhun, awọn angẹli meje si ti ainipẹkun wa. Mo wipe, “Oluwa, ki ni 
Iwọ yoo fẹ ki n ṣe?” Ko sọ ọ fun mi. Mo lee ni lati kọkọ lọ lati wadi rẹ. Nko mọ. O si lee ma jẹ iyẹn, nko mọ. 
Mo kan n sọ pe, “Ti o ba jẹ bẹẹ nkọ?” Ti o ba ba Iwe Mimọ mu nkọ, iyẹn sunmọ ọn pupọ. Ṣe ẹyin ko ro bẹẹ?

Wo o, nigbana .... Ẹ wo o, a ko sọ itumọ Okuta Olubori naa, ṣe ẹ rii. “Lọ si Iwọ-oorun, ki o si pada wa.” 
Abi ṣe eyi ni? Ti awọn angẹli meje ti o wa ninu asopọ ti o tọ mi wa yi .... Nigbati mo ba ri yin ni ọjọ ajinde, ẹ o 
ri pe nko parọ, ki Ọlọrun jẹ onidajọ mi.

Abi ṣe eyi ni ipele keji ti mo sọ nipa rẹ ni ọjọsi? Sẹ ohun kan n bọ wa fun ijọ ni? N ko mọ. Mo lee pẹ lori 
eyi fun akoko diẹ, sugbọn n o tẹsiwaju.

Njẹ o lee jẹ iyẹn? Àrá alagbara yi, tabi angẹli keje ninu asopọ naa, asopọ akoko keje; o fara han ni irisi 
piramidi, mẹta ni ẹgbẹ kan, ọ̀kan ni oke rẹ, wọn si wa lati ainipẹkun. Ṣe ó lee ri bẹẹ? Ṣe eyi ni ijinlẹ àrá ti yoo 
mu Okuta Olubori naa wa?

Ṣe ẹ mọ, a ko tii ṣe aṣepe piramidi naa. Okuta-Olubori naa ko tii de. A ti kọ Ọ. Ṣe o lee jẹ bẹẹ, ẹyin ará, 
ẹyin arabinrin?
131

Ah, ṣe eyi ni onfa kẹta naa ti O sọ fun mi ni nkan bi ọdun mẹta si mẹrin sẹyin?

Ninu ònfà akọkọ - Ṣe ẹ ranti ohun ti o ṣẹlẹ? Mo gbiyanju lati ṣalaye rẹ. O wipe, “Maṣe iyẹn.”

Ninu ònfà keji - Ṣe ẹ ranti? Gbogbo yin ranti. O wa ninu ohùn ti a ka silẹ, ati ohun gbogbo.

Nigbana, o wipe, “Bayi onfa kẹta n bọ wa, ṣugbọn maṣe gbiyanju lati ṣe alaye rẹ.”

Ṣe ẹ ri bi mo ṣe wọ inu rẹ ni aṣalẹ yi? Nko mọ. Ṣugbọn mo ni imọlara pe ojuṣe mi ni lati sọ ohun kan fun 
ijọ mi. Ki ẹ si ṣe ipinnu tiyin lori ọrọ naa.

Bayi, ṣe eyi lee jẹ ijinlẹ ti yoo si .... Ti yoo mu Kristi wa, ti yoo mu agbara wa fun ijọ? Ṣe ẹ rii .... A gbagbọ 
ninu ironupiwada, a ti baptisi wa ni orukọ Jesu Kristi. A gbagbọ ninu gbí-gba Ẹmi Mimọ. A ni awọn iṣẹ ami, 
iṣẹ iyanu, awọn nkan wọnyi, ifedefọ, ati awọn nkan ti ijọ akọkọ ni.

Nitootọ, a ti ̣se ọpọlọpọ iṣẹ iyanu nihin ju eyiti a kọ sinu Iwe Iṣe Awọn Aposteli lọ, ati laarin ẹgbẹ eniyan 
kekere ti wa yi. Ni gbogbo agbaye nkọ? A ti ṣe ju eyiti a kọ sinu Iwe Iṣe Awọn Apọsteli. Bakannaa-jiji oku dide. 
Ẹ ranti, oku bi mẹta ni Jesu Kristi ji dide; awa si ti ni akọsilẹ ti awọn dokita fọwọsi, oku marun ti jinde.“ Awọn 
iṣẹ ti Emi ṣe, ju eyi lọ ni ẹyin yoo ṣe.”

Mo mọ pe Bibeli ti Ọba Jakọbu sọ pe “Eyiti o ga ju bẹẹ lọ,” ṣugbọn iwọ ko lee ṣe ohun ti o ga ju ti Jesu lọ 
- pupọ sii ni a lee ṣe. O wa ninu ẹnikanṣoṣo nigbana; Sugbọn O wa ninu gbogbo awọn ti a pe jade nisisiyi, 
ṣe ẹ rii. Ju eyi lọ ni ẹyin yoo ṣe, nitori Emi nlọ si ọdọ Baba.“

Ti eyi ba jẹ ònfà kẹta, nigbana iṣẹ iranṣẹ nla kan wa niwaju wa. Nko mọ. Nko lee sọ. Nko mọ.

Kiyesii. Onfa kẹta. Ẹ jẹki a duro lori iyẹn fun iṣẹju kan. Ninu iran naa, ẹyẹ kekere ti ̣se iranṣẹ lo kọkọ fo. 
Nigbati a kọkọ bẹrẹ niyẹn. O dagba, lati gbí-gbá ọwọ eniyan mu .... Ṣe ẹ ranti ohun ti O sọ fun mi? “Ti iwọ 
yoo ba jẹ olootọ, yoo si ṣe, iwọ yoo mọ ero ọkan awọn eniyan.” Eniyan melo lo ranti pe a ṣe ikede iyẹn lati ibi 
ati ni gbogbo agbaye? Njẹ o si ṣẹlẹ? O ṣẹlẹ bẹẹ gẹlẹ. Nigbana O wipe, “Maṣe bẹru, Emi yoo wa pẹlu rẹ, N o 
si maa ba ọ lọ.”

Bayi onfa akọkọ jẹ awọn ẹyẹ kekere naa - wọn n fo. Wọn lọ lati pade akoko, lati pade ipadabọ Oluwa, 
ohun iṣẹ iranṣẹ akọkọ. Ikeji ni mimọ ohun ikọkọ ọkàn. Lati gbígbá ọwọ eniyan mu, ki n si duro sibẹ, ki n sọ 
ohun to n ṣe wọn, eyi ti o tẹle ni ki n ṣe afihan ẹ̀ṣẹ̀ ti wọn ti da, ati ohun ti wọn yoo ṣe .... Ṣe bẹẹ ni? Eyi si 
ṣẹlẹ gẹlẹ, bi Ọlọrun ṣe sọ ọ. Ẹyin si ni ẹlẹri nkan wọnyi, ati gbogbo agbaye pẹlu, ati ijọ.

Nigbati mo sọ pe, “Mo ri angẹli kan, ti o si jẹ ina emeraldi to n jo,” awọn eniyan rẹrin, wọn si wipe, “Billy, 
kiyesi ara rẹ.” Awò ẹrọ imọ-ijinlẹ ayaworan naa ya a. Ki i ṣe irọ. Mo n sọ otitọ, Ọlọrun fi idi rẹ mulẹ.

Mo sọ fun ẹnikan pe, “Okunkun ṣúbò ọ. Iku ni awọ dudu; eyi si jẹ funfun. Ọkan jẹ iye; ikeji jẹ iku.” Ohun 
lo wa ninu aworan lọhun yẹn. Bi George J. Lacy ti sọ, “oju ẹrọ ayaworan yi ko lee ya ero-ọkan eniyan.” Njẹ ẹ 
n fi ọkàn ba mi lọ?

Kiyesii, fífò ẹyẹ kekere akọkọ ni - gbígbá ọwọ eniyan mu. Ikeji ga jubẹẹlọ, ẹyẹ adaba funfun - Ẹmi Mimọ 
to n fi aṣiri ọkan eniyan han. Fífò kẹta si jẹ ti awọn angẹli! Ki i ṣe awọn ẹyẹ, awọn angẹli ni! Iyẹn si ni igba 
opin. Gbogbo rẹ niyẹn.

Ṣe eyi lee jẹ akoko naa, ẹyin ara? Ṣe akoko naa niyi?

Bayi, ẹ feti silẹ daradara, ẹ maṣe ṣi eyi tumọ. Mo fẹ bi yin leere ohun kan.

Ẹ jẹki a pada sẹyin fun iṣẹju kan. Ijọ mọ otitọ. Awujọ awọn onimọ-ijinlẹ ni agbaye mo pe otitọ ni. Awọn 
eniyan si n joko nihin ni aṣalẹ yi, ọpọlọpọ si wa laaye, ti wọn n duro si eti odo naa nigbati ohùn naa sọrọ, ti O 
wipe, “Bi a ti ran Johanu siwaju pẹlu ohun iṣẹ iranṣẹ kan fun wíwá Jesu Kristi lakọkọ, bẹẹ ni eyi jẹ ohun iṣẹ 
iranṣẹ keji fun wíwá Rẹ lẹẹkeji.” Ṣe ẹ ranti?

O si ti pari, ki ni Johanu ṣe? Johanu lo sọ pe “Kiyesii, eyi ni ọdọ Agutan Ọlọrun, ẹniti o ko ẹ̀ṣẹ̀ aye lọ. 
Oun niyẹn.”

Ṣe wakati naa niyi? Ṣe o ti de, ẹyin ará mi? Nko sọ pe o ti de. Nko mọ, ṣugbọn mo n bi yin lere. Mo fẹ ki 
ẹ ronu. Abi ṣe akoko yi ni yoo tun ṣẹlẹ lẹkan si, pe, “Wo o, Agutan Ọlọrun;” tabi akoko Malaki ori kẹrin, lati yi 
ọkan awọn ọmọ pada si igbagbọ awọn baba wa. Ṣe inu àrá yẹn ni yoo ṣe iru iṣẹ alagbara naa titi ti yoo fi ṣe 
imupada ijọ, eyiti o ti n wọ́, ti ko si lee ni oye awọn ijinlẹ Ọlọrun ati bẹẹbẹẹ lọ ....? Nigbati wọn ba ri ara 
alagbara naa to fọhun jade, ṣe yoo yi ọkan wọn pada si ti awọn baba, bi Bibeli ti sọ pe yoo ṣe? Abi ṣe eyi ni 
ohun iṣẹ iranṣẹ naa, eyiti o ti lọ, ti o ti yẹ lati ṣe e? Nko mọ. Eyi ni ami igba ikẹyin, ẹyin alagba. Abi ṣe eyi ni

ami pe akoko ti pari? O da bi eyiti o ba Iwe Mimọ Mu. Nko mọ.

Awọn angẹli naa wa nibẹ. Iro kan wa bi àrá ti o mi gbogbo aye tì-tì. Ọlọrun mọ pe otitọ ni mo n sọ. Sa 
ranti eyi, ohun kan fẹ ṣẹlẹ. Nko mọ ohun ti o jẹ, ṣugbọn ṣe o lee jẹ eyi? Idi ti mo fi n sọ eyi ni pe: mura silẹ.

Ẹ jẹki a gbadura. Bawo ni a o ṣe gbadura? Nipa ki a gba ipo wa ninu ọmọ ogun onigbagbọ Rẹ, ki a si 
pese ara wa silẹ, nitori o lee ti sunmọ ju bi a ṣe ro lọ. Ẹ mọ mi, nko ti i parọ fun yin tẹle ri, bi mo ṣe mọ to. Bi 
Samuẹli ti sọ fun wọn, “Njẹ mo ti sọ ohun kan fun yin ri ni orukọ Oluwa, ti ko si ṣẹlẹ? Bayi, mo n sọ fun yin 
bayi, nko mọ ohun ti eyi jẹ. Nko lee sọ ohun ti o jẹ. Nko mọ. Ṣugbọn n o sọ otitọ fun yin - Eru ba mi. Gẹgẹ bi 
arakunrin yin, ẹru ti n ba mi lati ọjọ Satide.

O lee jẹ pe igba opin niyi. O lee jẹ akoko fun oṣumare lati bo awọsanmọ, ti ikede kan yoo si ti ọrun wa 
pe, “Akoko ko si mọ.” Ti o ba ri bẹẹ, ẹ jẹki a mura silẹ, ẹyin ọrẹ lati pade Ọlọrun wa.

Ọpọlọpọ ounjẹ ni a ti ko jọ bayi. Ẹ jẹki a ṣe amulo rẹ. Ẹ jẹki a lo o nisisiyi. Ati pẹlu mi lati ibi aga iwaasu 
yi, mo ke si Ọlọrun, “Jesu Oluwa, ṣaanu fun mi.”

Mo ti gbiyanju lati gbe igbe aye ti o daraju, bi mo ṣe mọ to. Mo ti gbiyanju lati mu ohùn iṣẹ iranṣẹ naa 
jade wa lati inu Ọrọ Ọlọrun. Ọlọrun mọ ọkan mi. Ṣugbọn nigbati akojọpọ awọn angẹli naa kọja lori ilẹ naa, 
mo di arọ. Nko tilẹ lee ni imọlara fun igba pipẹ .... Lẹyin igba pipẹ ni mo n gbiyanju lati rin kaakiri inu iyara, lati 
inu egungun ẹyin mi paapa, ati soke-silẹ ọrun mi, mo di arọ patapata - bi igba ti nko ni imọlara. Nko lee gbe 
apá mi. Mo kan wa ni iyanu ni gbogbo ọjọ naa ni. Mo kan lọ sinu iyara, mo si joko.

Ni ọjọ Aiku, mo wa sihin lati sọrọ, mo gbiyanju lati mu ara mi kuro ninu iriri naa nipa iwaasu. Ni ọjọ Aje, o 
tun farahan lẹẹkan si. O si tun wa bẹẹ nisisiyi. Nko mọ, ẹyin alagba. Mo kan jẹ olootọ pẹlu yin gẹgẹ bi 
arakunrin mi ni. Nko mọ.

Ṣe akoko niyi? Ṣe gbogbo ijinlẹ naa ti pari? Ṣe awọn iro naa ti pari? Ṣe awọn ara mejeeje naa lo n 
gbiyanju nitootọ lati sọ ohun kan jade, ki awọn ẹgbẹ kekere naa ti o ti korajọ lee gba igbagbọ igbasoke lati lee 
lọ ni igbasoke nigbati O ba de? Nitori a o pawa-larada kankan bi awọn angẹli naa ṣe yára to - ni iṣẹju àáyà, ki 
a to sẹ́jú-pẹ́rẹ́, a o si gba wa soke pẹlu awọn to ti sùn lati pade Oluwa ni awọsanmọ.

A dura mi ni pe: Ọlọrun ti eyi ba ri bẹẹ .... Nko mọ, Oluwa. Mo kan n sọ fun ijọ ni. Ti o ba ri bẹẹ, Oluwa, 
pese ọkan mi silẹ. Pese wa silẹ, Oluwa, fun wakati nla naa ti gbogbo itan igba ijọ ati iran eniyan, gbogbo 
awọn wolii ati awọn akọni ninu igbagbọ ti fojusọna fun.

Oluwa, nko mọ ohun ti n o sọ. Ẹru yoo ba mi lati sọ pe, “Ma ti i wa, Oluwa.” Oju ara mi n ti mi, nigbati 
mo wo o, ti mo si ri ipo ti aye wa, nko ti i ṣe ju ohun ti mo ti ̣se nipa rẹ. Oju ara mi n ti-mi. ti ọla yoo ba wa, 
Oluwa, fi ororo yan ọkan mi. Fi ororo yan mi ju bi mo ṣe wa yi lọ. Baba, ki n lee ṣe ohun gbogbo ti mo ba lee 
ṣe lati mu awọn eniyan tọ ọ wa. Tirẹ ni mi Oluwa.

Mo ni imọlara bi ti Isaiah ninu tẹmpili ni ọjọ naa, nigbati o ri awọn angẹli to n fo siwaju ati sẹyin, pẹlu iyẹ ti 
wọn fi bo oju wọn ati ẹsẹ wọn, ti wọn si n fo pẹlu iyẹ ti wọn n wipe“ ”Mimọ, Mimọ, Mimọ.“ Ah, bi wolii 
ọdọkunrin naa ṣe wa ni iwariri to! O bẹrẹ si dagba diẹ diẹ. Nigbati o si ri iyẹn, botilẹ jẹ pe o ti ri iran, o pariwo 
jade, pe, ”Egbe ni fun mi.“

Baba, boya mo ni imọlara bẹẹ, nigbati mo ri awọn angẹli naa ni aṣalẹ ọjọsi - tabi ni owurọ ọjọsi. “Egbe ni 
fun mi, nitori mo jẹ alaimọ ete, mo si n gbe laarin awọn eniyan alaimọ ete.”

Baba, sọ mi di mimọ. Emi niyi. Ran mi, Oluwa. Ohun to wu ki o ṣẹlẹ, ti mo si n duro ni ori pẹpẹ yi, nibiti 
mo ti wa fun ọgbọn ọdun, ti ohun kan ba wa, Oluwa, ti Iwọ n fẹ ki n ṣe, emi niyi. Mo ṣetan, Oluwa. Jẹki n ri 
oju rere ni oju Rẹ, mo fi irẹlẹ gbadura.

Mo gbadura fun agbo kekere yi ti Ẹmi Mimọ ti fi mi ṣe alakoso le lori, lati ma a bọ wọn. Mo ti ṣe ohun 
gbogbo ti mo mọ lati ṣe, Oluwa. Lati fi ounjẹ iye bọ wọn. Bi mo ṣe ri ninu iran yẹn ni ọpọlọpọ ọdun sẹyin, 
nibiti aṣọ ikele nla yẹn ti wa ni Iwọ oorun, ati oke nla ti ounjẹ iye. Iwe kekere naa, “Nko ṣe aigbọran si iran 
ọrun,” nihin, gbogbo rẹ wa si imuṣẹ, ti a si fihan niwaju wa.

Iwọ ni Ọlọrun, ko si si ẹlomiran lẹyin Rẹ. Tẹwọgba wa, Oluwa. Dari ẹ̀ṣẹ̀ wa ji wa. Mo n ronupiwada fun 
gbogbo aigbagbọ mi, fun gbogbo aiṣedede mi. Mo bẹbẹ ni ori pepẹ Ọlọrun.

Bi mo ṣe wa ni aṣalẹ yi pẹlu awọn ijọ kekere yi niwaju mi, nipa igbagbọ a o lọ si igbasoke lati inu 
gbọngan yi, bi a ṣe n joko papọ ninu ọrun, ni ayika itẹ Ọlọrun. Ati mu ọkàn wa gbona ni ọpọlọpọ igba ninu 
awọn nkan ti a ti ri ti Iwọ n ṣe, ti O si n fi awọn ohun ijinlẹ Rẹ han wa. Ṣugbọn, Oluwa ni aṣalẹ yi, o ti rẹ mi. 
Ègbé ni fun mi. Bi ti Jakọbu, nigbati o ri awọn angẹli yẹn to n sọkalẹ lati ibi atẹgun naa, ti wọn si n pada, o 
wipe, “Ibi ẹru niyi, ibi yi jẹ ile Ọlọrun.” Nibẹ ni a ti ̣se agbekalẹ Bẹtẹli.

Ọlọrun, awọn eniyan ko loye iyẹn .... Wọn ro pe ayọ nla ni yoo jẹ. Ṣugbọn Oluwa, iru àárẹ̀ wo ni eyi, iru 
ohun ẹru wo ni eyi, fun eniyan lati wa si iwaju ẹda ọrun alagbara nla.

Mo gbadura fun idariji ẹ̀ṣẹ̀ ijọ kekere mi nihin, ti Iwọ ti ran mi sọkalẹ lati dari. Bukun wọn, Oluwa. Mo ti 
ṣee ni ibamu pẹlu ohun ti awọn iran ati awọn ala wọnni ti sọ, bi mo ṣe mọ to. Mo ti ko gbogbo Ounjẹ Ẹmi naa 
jọ bi mo ṣe mọ, fun wọn, Oluwa.

Ohun to wu ki o jẹ, Oluwa, awa jẹ ti Rẹ. A fi ara wa si ọwọ Rẹ, Oluwa. Ṣaanu fun wa, dariji wa, ki O si 
jẹki a jẹ ẹlẹri Rẹ ni gbogbo ọjọ aye wa. Nigbana, nigbati aye yi ba pari, gba wa si inu ijọba Rẹ. Nitori a beere 
ni orukọ Jesu. Amin.

Gbogbo yin, ẹ fọ ọkan yin mọ. Ẹ pa gbogbo idiwọ ti si apa kan, ohun gbogbo to rọrun lati dirọ mọ yin. Mu 
un kuro ni ọna rẹ. Maṣe jẹki ohunkohun yọ ọ lẹnu. Maṣe bẹru. Kosi ohun ti a ni lati bẹru le lori. Ti Jesu ba n 
pada bọ, o jẹ ....O jẹ akoko ti gbogbo agbaye ti sọkun ti wọn si ti beere fun. Ti o ba jẹ ohun to n bọ wa bayi, 
fun bíbọ̀ lakọtun - wíwá ẹbun tuntun, tabi ohun kan - yoo jẹ iyanu. Ti akoko ba ti de fun ifihan awọn àrá meje 
naa, lati di ifihan si ijọ, bi a o ṣe lọ. Nko mọ. Mo ti sọ ohun ti mo ri.

Ah akiika, iru akoko wo niyi! O jẹ ironu ti o lagbara, ti o si jẹ ohun ọ̀wọ̀. Ti akoko ba si ti to fun mi lati lọ, 
tiRẹ ni mo jẹ, Oluwa. Ti O ba ti pari, wa Jesu Oluwa. Ibikibi ti o ba lee jẹ, tabi akoko ti o ba lee jẹ, TiRẹ ni emi 
i ṣe. Nko sọ pe mo fẹ lati lọ; rara, nko sọ bẹẹ. Mo ni idile lati mojuto; mo ni ihinrere lati waasu. Ṣugbọn iyẹn 
wa ni ibamu pẹlu ifẹ Rẹ, ki i ṣẹ ifẹ temi. Ifẹ tiRẹ ni. Nko mọ. Mo kan n sọ ohun ti o jẹ fun yin ni. Ohun ti o ba 
jẹ, Ọlọrun yoo mu un wa si imuṣẹ. Ṣugbọn, mo sọ ohun ti mo ri ati ohun ti o ṣẹlẹ fun yin. Ohun ti o tumọ si, 
nko mọ. Ṣugbọn, ẹyin alagba eyi ha lee jẹ opin bi?

Awọn eniyan naa wa nihin bayi - awọn eniyan mẹfa to la awọn ala naa. Njẹ ko ṣe ajeji pe ko si ẹnikeje? 
Ṣe ko ṣe ajeji gidi pe mẹfa dari mi lọ soke, nigbana, iran yẹn lẹsẹkẹsẹ. Awọn eniyan naa wa nihin. Arakunrin 
Jackson, jẹ ọ̀kan, o si wa nihin: Arakunrin Parnell ni omiiran; Arabinrin Collins pẹlu jẹ omiran; Arabinrin Steffy 
naa jẹ ọkan; Arakunrin Roberson ni ẹlomiran; Arakunrin Beeler pẹlu jẹ ọkan pẹlu. Baba ọrun si mọ pe ko si 
omiran ti o ni i ṣe pẹlu rẹ. Ni opin ikeje yẹn (eyiti i ṣe Arabinrin Steffy), ni kete ni iran naa wá.

Ṣe ẹ rii? Ṣe ẹ ri idi ti mo fi nlọ? Ṣe ẹ ri idi ti mo fi ni lati lọ? Mo gbọdọ ṣe e. Ẹyin ọrẹ, ẹ maṣẹ wo mi. 
Arakunrin yin ni mi. Ẹ maṣe fi akiyesi yin si mi, nitori eniyan lasan ni mi. Emi yoo ku bi gbogbo eniyan ti n ku. 
Ẹ maṣe feti si mi, ṣugbọn ẹ feti si ohun ti mo ti sọ. Ohun ti mo ti sọ jẹ iṣẹ naa ti Oluwa ran mi. Ẹ maṣẹ fi 
akiyesi yin si iranṣẹ, iṣẹ ti a ran mi ni ki ẹ maa wo. Maṣe tẹ oju rẹ mọ iranṣẹ naa, bikoṣe si iṣẹ ti a ran an - 
ohun ti ohùn iṣẹ iranṣẹ naa ba wi ni ki ẹ wo. Ohun ti a ni lati wo ni eyi. Ki Ọlọrun ran wa lọwọ, eyi ni adura mi.

Bayi, nko fẹ wa lati sọ eyi fun yin, ṣugbọn nko lee fi ohunkohun pamọ fun yin.144

Bayi, bi mo ṣe mọ to (ẹ jẹki n sọ eyi fun yin), bi mo ṣe mọ to, n o maa lọ ni nkan bi ọjọ mẹji si mẹta si 
asiko yi, ni owurọ Ọjọru, si ilu Tucson. N ko lọ si ilu Tucson lati waasu. Nko lọ sibẹ fun iwaasu. Mo n lọ si ilu 
Tucson lati fi ẹbi mi si ile iwe, ki n si di alárìnkiri.

Mo n lọ si Phoenix lati ṣe awọn ipade diẹ, eyiti o ṣe e ṣe ki o jẹ iwaasu diẹdiẹ kaakiri.

…..Mo ro pe wọn fẹ ki n waasu nibi ipagọ kan ni aṣalẹ ọjọ kan. Wọn ko sọ ohunkohun nipa rẹ. Wọn kan 
sọ pe n o wa nibẹ ni. Ṣe ẹ rii, iyẹn ko dara to si mi. Mo ni Ọrọ kan, “Bayi ni Oluwa wi,” si Arakunrin 
Shakarian, pẹlu. Nko mọ ohun ti yoo ṣe nipa rẹ, ṣugbọn mo ni ọrọ naa lati sọ fun un. Nko mọ ohun ti yoo ṣe. 
O wa ni ọwọ rẹ.

Njẹ ẹ sakiyesi “Ohùn” to kẹyin? Ko yẹ ki o jẹ ẹgbẹ ti a fi ọgbọn ori eniyan gbekalẹ, ṣugbọn wọn ṣe ijẹwọ 
ẹkọ adamọ wọn. Nigbati o ba jẹ ẹgbẹ ti eniyan fi ọgbọn ori gbekalẹ, nigbana, n o fi i silẹ. Nko lee si ninu iru 
nkan bẹẹ.

Bayi, bi mo ṣe ro o, Arakunrin Arganbright ati Arakunrin Role, ẹniti o ti jẹ oludamọran fun àrẹ meje, ni ilu 
Washington, o ni lati lọ si ilẹ Afirika. Emi ati Arakunrin Role, ati Arakunrin Arganbright yoo maa lọ si ilẹ Afirika 
kiakia fun awọn ipade kan - ni orilẹ ede South Africa ati Tanganyika pẹlu Arakunrin Boze, ati siwaju bẹẹ, boya 
a o lọ si Australia, nigbati a ba si n pada bọ, ti Oluwa ko ba ̣se ohun ti o yatọ. Ṣugbọn ki n to lọ, n o pada wa 
sihin.

Nigbana, nigbati mo ba de lati ibẹ, ti Ọlọrun ko ba ba mi sọrọ ni ọna miran, n o ko ẹbi mi, a o si lọ si ilu 
Anchorage, ni ipinlẹ Alaska. Eyi ni Gusu-Iwọ oorun; iyẹn yoo jẹ Ariwa-Iwọ oorun. Nigbana, ẹ jẹki wọn duro 
sibẹ ni gbogbo akoko ẹrun, nigbati ooru n mu ni Tucson titi yoo fi fẹẹ lee jo awọ ara danu. Nko ro pe wọn yoo 
lee farada a. Ọkàn wọn yoo maa fa si ile, inu wọn ki yoo si dun si eyi. A ko ta ile wa nihin. Yoo maa wa nibẹ 
pẹlu gbogbo aga ati ibusun wa. Nko mọ ohun ti n o ṣe.

Nigbana, ti akoko ẹrun ba ti pari, bi Oluwa ba n fẹ, mo fẹ fi Alaska silẹ, ki n si wa si Denver - ni Aarin-
gbungbun Iwọ Oorun. Gusu Iwọ oorun, Ariwa Iwọ oorun, aarin gbungbun Iwọ oorun, n o maa ke pe, “Ah, 
Oluwa, ki ni Iwọ yo fẹ ki n ṣe?”

Bi yoo ṣe ri, gbogbo iwaasu, bi mo ṣe mọ to, lati waasu, yoo jẹ nihin, ninu Ile ijọsin yi. Nihin ni awọn 
ohùn naa yoo wa. Nihin ni olu ijọ wa. Nko si ni èrò lati maa gbe pẹlu ẹbi mi ni Iwọ Oorun. N o wa oju Ọlọrun 
titi ti n o fi mọ ohun ti Ọlọrun n fẹ ki n ṣe.

Ti gbogbo rẹ ko ba yanju ni ọdun yi, nigbana, ni ọdun to n bọ, lai mu omi tabi jẹun, n o lọ si inu aginju, n o 
si duro sibẹ titi ti Oluwa yoo fi pe mi si ọdọ Rẹ. Nko lee tẹsiwaju bayi mọ. O ni lati wa ni pajawiri. O gbọdọ de 
ipo kan, nibiti iwọ yoo ti fẹ lati mọ ifẹ Ọlọrun fun aye rẹ. Bawo ni iwọ yoo ṣe ṣe ifẹ Ọlọrun, nigbati iwọ ko ba 
mọ ifẹ Rẹ? Mo n ṣe iwadi nitori iran yẹn - ipilẹ ohun ti iwọ n ṣe, bi iwọ ṣe nlọ bi akiriwaasu ati akede ihinrere 
titi ti ipe yẹn yoo fi wa.

Ranti, akọkọ nigbati a ṣe ipilẹ ijọ yi? “Ṣe iṣẹ ajihinrere,” Bẹẹ ni O wi. Ko sọ pe mo jẹ ajihinrere, ṣugbọn 
ṣe iṣẹ ọ̀kan; boya titi ti akoko yoo fi to fun ohun miran, iyipada miran fun iṣẹ. O lee jẹ ohun ti o yatọ. Nko mọ.

Njẹ iwọ fẹran Rẹ? Ni idaniloju eyi patapata. Awọn ti wọn nifẹ Oluwa ....147

Awọn to duro d'Oluwa

Yoo tun okun wọn ṣe

Wọn yoo f'iyẹ goke bi ti idi

Wọn yoo sare ki yoo rẹ wọn

Wọn yoo rin lai kaarẹ

Kọ mi, kọ mi ki nduro.

Mo fẹran Rẹ. Mo mọ pe iwọ pẹlu fẹran Rẹ.

Bayi, ni alẹ ọla… Mo ro wipe mo ti sọ kedere. Ṣe bẹẹ ni? Mo ti sọ ọ kedere bi mo ṣe mọ to. Ohun 
gbogbo ti mo mọ niyi. Ohun gbogbo ti mo mọ ti mo lee sọ niyẹn. Ti a ba si fi han mi fun ohun kan, n o sọ fun 
yin kiakia. Mo mọ pe ẹ n fẹ lati mọ ọn. Emi pẹlu n fẹ lati mọ ọn. Nko mọ ohun ti yoo ṣẹlẹ .... Ohun kanṣoṣo ti 
mo mọ, mo kan n lọ ni, nipa ore ọfẹ Ọlọrun. Yoo si sọ fun mi nigbati mo ba de ibẹ, boya. Ṣugbọn ojuṣe ti emi 
nisisiyi, ni ki n lọ.

Mo lee ma wa nibẹ to fun ọsẹ meji ti n o fi lọ si ibomiran, mo si lee pada wa sihin. O dara. Nko mọ .... 
Iran yẹn fi iyawo ati awọn ọmọ mi sinu rẹ, ohun ti o si jẹ pato .... Mo wa ninu ọkọ̀ ti o ni ibori. Lọgan ti mo si 
wọ inu rẹ, ohun kan wa .... Mo wa ninu ọkọ̀ mi.

Bi a si ṣe wà fun ọjọ diẹ niyẹn - lai mọ ibiti a nlọ, ti a ko si mọ ohun ti a o ṣe nigbati a ba de bẹẹ. A kan n 
lọ ni.

Ọlọrun sajeji si wa nitori ọna Rẹ, ni ẹnikẹni ko mọ. O fẹ igboran.148

“Nibo ni iwọ nlọ?”

“Eyi ko kan ọ. Sa maa lọ.”

“Ki ni Iwọ n fẹ ki n ṣe, Oluwa?”

“Iyẹn ko kan ọ. Sa a tẹle Mi. Sa a maa tẹsiwaju.”

“Nibo ni iwọ yoo ti duro?”

“Ki ni eyi jẹ si ọ? Saa maa tẹsiwaju.” Nitorina, mo n lọ, ni orukọ Jesu Kristi. Amin.

Mo fẹran Rẹ, mo fẹran Rẹ,

T'ori Oun lo kọ fẹ mi,

O san gbese 'gbala a mi

L'ori agbelebu.

Mo fẹran Rẹ (Oun ni iye mi).

30Eyi Ha Ni Ami Opin Bi, Alagba?

Mo fẹran Rẹ (Oun ni ohun gbogbo ti mo ti wa laaye fun).

T'ori Oun lo kọ fẹ mi.

O san gbese igbala mi

Lo ri agbelebu.

Ẹyin alagba, eyi ha ni akoko naa bi?

[Arakunrin Branham kọrin naa sinu, “Mo Fẹran Rẹ.”]

Nigbati a n kọ ọ lẹẹkan sii, bọ ẹnikan lọwọ ni ẹgbẹ rẹ. Ki o sọ pe, Arakunrin, Arabinrin, gbadura fun mi. 
Emi pẹlu yoo gbadura fun ọ.“

.... (Arakunrin, gbadura fun mi .... Ẹ gbadura fun mi, ẹyin arakunrin. Ẹ gbadura fun wa.)

Lori Agbelebu.

.... (Ẹ jẹki a na ọwọ wa soke si i.) .... (ifẹ tootọ.)

T'ori O n lọ kọ fẹ mi,

O san gbese igbala mi

L'ori agbelebu.

Bẹẹ ni, mo fẹran Rẹ .... (pẹlu gbogbo ọkan mi) Mo fẹran Rẹ.

Nitoripe .... (Akoko naa niyi.)

O san gbese igbala mi

Lori igi agbelebu

Iwọ lokan, Arakunrin Neville. Mo n pada lọ. Kede akoko fun ipade.


